
DITEBOGO

Ditheto le ditebogo ke lebisa go Wena Mmopi wa legohle, wa go nkapesa ka maatla
le go mpabalela nakong ya ge ke Sogana le phatiSiSo ye. Ke re tSohle di a kgonega

ge fela Wena o le kgauswi.

Matlorotloro a ditebogo go lena Prof. M.J. Mojalefa. Ntumeleleng Mogale’a
Ngoaketse, ke le rweSe mabitsi le dipataka. Ka tlhahlo ya lena, thekgo le
tlhohleletSo, le go se mphelele pelo ga lena, temana yela lehono e wetSe. Ke a

leboga Mminatau. Modimo a le godise le be le khokhobe.

Go motlatSamohlahli wa ka, Prof. P.S. Groenewald, ke pShapsha diatla ke re
Mokone. Ka tsebo, maitemogelo le bokgoni bjo le nago nabjo, le be le sa dikadike
go otlolla mo go bego go kgopamile — moSomo wa t8haba diatla. Borutho bja diatla
tSa lena, ga a gona yo a ka bo lebalago. Ke leboga le phetolelo lelemeng leo ke

bego ke sa le kwesise. KukamaditShaba a le dire ka go loka.

Nka dira pho$o ge nka lebala go leboga mohumagadi wa lena, lapa la lena e bile ka
gaborena. Le ge ngwana a sa ke a leboga mogopo wa mmagwe, fela re a leboga.

Gola mmagobatho.

Ditebogo go ba Yunibesithi ya Pretoria, ge ba ile ba ntSea kgopu ka ditefelo tSa
lengwalo le. Ba bokgobapuku, ke a leboga. Mabati a be a dula a bulegile ge ke be
ke tsomana le methopo ya go Sogana le pharela ye. Ka thuSso ya Mohu France

Mokoena, diatla di be di sa boe di le fela. Moya wa gagwe a o robale ka khut$o.

Malebo go lena Ngaka P.M. Kgatla. Ke hlaelelwa mantSu ao a lekanego go le leboga
le go le reta. Ka thuSo, maitemogelo, boikgafo le tlhohleletSo ya lena, moSomo wo
o kgonne go fihla mafelelong. Le e hlabane..., ke a leboga. Swarang bjalo le thuse

le bao ba sa tlago. Ramasedi a le okeletSe matSatsi a bophelo.

Ke leboga mma wa ka montedi, Mdi. Meriam MosSopjadi Kekana, yo a SetSego e le
mogologolo; ka motheo wa thuto wo ba mphilego wona gore ke fihle mo ke lego
gona. Robala ka khutSo Mokone-motSwa-Tubatse. Go bomogolle Mdi. S.R. Phalane
le Mdi. M.M. Masemola, ka thekgo le tlhohleletSo ya lena, ke kgonne go sela madiba

akhwi. Ke a leboga Mologadi le T$hitS8ana. Go lena Mankwana, ke leboga thekgo le

kgotlelelo ya lena. Modimo a le godiSe.

BasepediSanekanna, ke re sedikwa ga se na bogolo. Ka phiSegelo le phegelelo,
leeto le letelele le be le fetoga seripana. Ke leboga Ngaka Maruma, wa go ntlatsa
marfolofolo; ka wena ke lemogile gore ga e je ngwale e ja moditi.

Ngaka Mothiba K.F. ke leboga tlhohlelet5o ya gago Mokone. Le fao leoto le bego le
thothomela le Sia go gata, o ntshwere ka seatla wa nkgoga samma; ke nna yo
lehono ke setSe. Ba go swana le wena a ba tswalwe ba ate monapelo ga a tsebje.
Go Kekana T.S., tseba gore ya nanya le yona e a fihla, ka ge le se na motlogapele,

empa le na le motShabi wa lona.

Ngaka K.J. Lebaka, le ba lapa la ga Phetlhe, borutho bja diatla tSa lena be$o, nka
se bo lebale. Ramahotswa M.S., ke be ke dula ke go tshwenya ka mareo ao a bego
a fela a nyarela ge ke be ke swaragane le phatiSiSo ye, mme ga se wa ka wa

mphelela pelo. Ke a go leboga.

Go banake Thabiso, Katlego le Mpho, ke leboga thekgo, lerato le kgotlelelo ya lena
dinakong ka moka ge ke be ke gwerane le dipuku. Ke go leboge gape Thabiso, ge
o kgonne go tlanya moSomo wo ka bokgwari bjo bogolo. O gole Phohungwane.

KGAOLO YA PELE

1.1 MATSENO

Groenewald (1993:65) ge a bolela ka dikanegelo tSa bafsa o re:

Dikanegelo tSeo di hlokegago ka kudukudu dingwalong tSa

Sesotho sa Leboa ke tSa bafsa.

Taba yeo ya Groenwald ke thereSo, eupSa ga se ye e bolelago ditaba ka botlalo ka
gobane e a akaretSa. Dikanegelo tSa bafsa tSe di lego gona ke kgale di se sa
hwetSagala, ebile ga di sa gatiSwa. Fa go gopolwa ka kanegelo ya bana ya go bitSwa
Tabana-tswee ya bana ya go ngwalwa ke Ledwaba, ka ngwaga wa 1994. Doea o
ya kxolexong (1946) le Mafuta o ya sekolong (ya diswantSho) (1946) tSa go fetolelwa
ke Boerop. TSa phetolelo ya Cillié le Ngoepe, ke: Ditaba tSa serapa sa diphoofolo
(1946), Ba/bu Bere (1946), Congolene Nazimbali (1946), Joseph Morati was bana
(1946), Josie le Satano (1946), Kubiek kwena ya meetse (1946), Kxo$i Tau (1946),
Mierie Mowe (1946), Mokxalabje Kondor (1946), Seoka ‘Ramolala-Motelele’ (1946),
Sigapu kubu (1946), Simson le Delila (1946) le Taba ya Benga (1946).

Ka lehlakore le lengwe go tlo lemogwa gore go na le dikanegelo tSa bana ba
bagolwane, bjalo ka tSa Bopape, Rena Magomotsa (1987) le Tsietsi (1995), Rafapa,
Bowelakalana (1987), Nkadimeng, Bana ba rena (1997), Ramaila, Peolane e etela
leSokeng la diphoofolo (1969) le ya Maredi, Aowa...Wene... Thaka ye tshese (1987).
Dipukwana tSeo di gatiSitSwe ka gobane Kgoro ya Thuto e ile ya nyaka dipadiso t3a
bana bao. Ka go realo, tSona di ngwadilwe ka gobane go be go na le nyakego ye e

rilego.
Bjale ge, go tlo lemogwa mathata ao a hlolwago ke tlhaelelo ya mohutangwalo wo.

Mathata ao ke a mantsi, ka fao a yo akaretSwa ka dintlha tSe tharo tSe kgolo, e lego

1

(a) a diphetolelo, (b) a dingwalo tSa bana ba bagolwane (mefato/dikreiti tSa 7-9) le

(c) a kgatiso.

Ge go hlokomelwa diphetolelo tSe di lego gona, go lemogwa gore ga di godiSe
phiSegelo ya go bala ka gobane di lapiSa kgopolo ya mmadi. Taba yeo e
hlohleletSwa ke bonyane bja ditlhaka goba dikgatiSo tSa dingwalo tSeo ka gobane
di swariSa mmadi yo mofsa boroko ge a di bala. Godimo ga moo, bontSi bja tSona
ga se bo lebane le dikanegelo/ditSweletSwa tSa bana ka gobane ga di sware

kgahlego ya mmadi (wa mofsa) le gateetee.

Bjale ge go SetSwa ditSweletSwa/dingwalo tSa bana ba bagolwane ba mefato/dikreiti
ya ka godingwana ya 7-9, go lemogwa gore le tSona ga di nape di bea mollwane wa
maleba wa karoganyo ya mohutangwalo wo. Taba yeo e bolela gore go boimanyana
go di hlophela legorong leo ka tshwanelo. Ka go realo, go akanywa fela gore e ka

ba tSa sehlopha seo.

Ka lehlakoreng le lengwe ge go hlokomelwa mathata a kgatiSo ya dingwalo tSe, go
lemogwa gore dikgatiSo ga se tSa maleba, ke go re dingwalo tSa gona ga se t3a
gatiSwa ka baphatlalatSi ba mmapaale. Ge go lebelelwa matlakala a tSona, go tlo
lemogwa gore a tlantSwe ka motS8hene wa go kgopsa, go na le dipho$o tSe ntsi tSa
go senya thelelo ya thulaganyo ya sengwalo. Godimo ga moo ditlhaka ke tSe nnyane
tSa go se balege ka tshwanelo. Ge go tsinkelwa diswantSho tSa tSona go lemogwa

gore le tSona ga di kgotsofatSe ka gobane ke tSe nnyane tSa go se be le mebalabala.

BontSi bja dingwalo tSe bo na le mafokodi a go lebana le tikologo, leago le setSo.
Ge atiiSa kgopolo ye, Groenewald (1993:65) o re dikanegelo tSe dingwe ga se tSeo
di lebanego le bana ka ge di sa nepiSe dinyakwa t§a bana. O re padinyana ya Tladi
wa Dikgati (1958) ka Phatudi ga e lebane le bana. O re bana ga ba kgone go
itswalanyana le ditiragalo tSa yona ka gobane maikutlo le khuduego di lebane le
batho ba bagolo. Se ke taetSo ya gore dikanegelo tSe di tsenelana ka ge go be go
se mellwane ge bangwadi ba ngwala. Ke ka fao Huck (1989:7) a rego, ‘Books about

2

© University of Pretoria



uuuuuuuuuuuuuuuuuuuuuuu
A

children may not necessarily be for them. The presence of a child protagonist then,

does not assure that the book is for children’.
NyakiSiSo ye e lemoga ditShitiSo/mapheko tSe dingwe ntle le tSeo di boletSwego ka

godimo. SetShaba sa Bapedi ka kakaretSo ga se kgone go bala (le go ngwala),
gagolo ge go hlokometSwe badudi ba dinagamagaeng. Ka fao lerato la go bala le
thoma ge ngwana (yo monnyane) a balelwa ke morutiSi/-gadi ka phaposingborutelo

kua sekolong.
Godimo ga moo go sa na le bothata bjo bongwe bja go lebana le tlhokego ya dipuku,
(le ge e le diphetolelo) gagolo tSa mohuta wo. Bothata bjoo bo godiSwa le ke taba
ya tlhokego ya bangwadi ba mmakgonthe ba dingwalo t8a mohuta wo. Go boima
go bagatisi go rekisa dipuku tSa mohuta wo ka gobane dipuku tSe di lego gona di

rekelwa dikolo fela.
Tharollo ya a mangwe a mathata a e lebane le go hlahlwa ga bangwadi ba
mohutangwalong wo. Bothata ke gore go fihlela bjale, tlhahlo (ya maleba) ga e

gona. Le yeo ya Groenewald ga se ye e kgotsofatSago.

MAIKEMISETSO
MaikemiSetSo a magolo a nyakiSiSo ye a lebane le tlhahlo ya mmakgomatha ya

1.2
mohutangwalo wo. Bangwadi ba swanetSe go hlahlelwa go ngwalela bana (le bafsa)

dingwalo (dikanegelo/ditiragatSo le ditirelo) t8a mmakgonthe tSeo di nepiSago
maikutlo a bana/bafsa gore di ratege magareng ga bona (bana/bafsa). Tlhahlo ye
bjalo ke ya tS8hoganetSo ka gobane go na le sekgoba se segolo sa tlhaelelo ya
mohutangwalo wo ge go bapetSwa le dingwalo tSe dingwe mo malemeng a
Bathobaso, gagolo mo polelong ya Sepedi. Tlhahlo yeo e bohlokwa ka gobane ge
go ka lemogwa mo ditoropong, Bapedi ga ba sa phela bophelo bja setSo sa Bapedi
- ba fetogile babadi ba barutegi. Ke go re, bjale ba kgona go bala. Pele ba fetoga

3

babadi ba Maisimane, dipuku tSa bana di swanetSe go ngwalwa ka nepo ya go

boloka gape le setSo.

Thuso ya mmuso le yona e a nyakega tharollong ya bothata bjo, gore dipuku tSa
bana di be gona ka dikolong le ka dikretSheng. Le ge lengwao le le ka se kgone go
gapeletS§a mmuso go thekga babadi ba bana ka dingwalo t8a mohuta wo, fela le ka
thuSa go ba tlhahlo ya bjoba go bangwadi (ga eSita le go babadi). Ka go realo,

nyakisiso ye e tla ba le mohola wo mogolo go bangwadi (le go babadi) ka kakaret3o.

1.3 MOKGWA WA NYAKISISO

Mokgwa woo o tSwelelago go feta mekgwa ka moka ke wa go hlaloSa; ka go realo

o ya go hlathollwa ka botlalo nyakiSiSong ye.

Ke ka fao lengwalophatisiSo le le yago go diriS8a mokgwa wa go hlaloSa sebopego
sa sengwalo. Ke kgopolo ye e tla hlaloSwago ka botlalo morago ditaba tSa alwa ka
go fa mohlala go tSwa go tSe dingwe tSa dikanegelo tSeo di yago go SomiSwa go ya

ka dintlha tSe:

e Maemo a mongwadi mo tikolong ya leago (‘social content’).
e Taolo ya tikologoleago (‘allegiance’) ya mongwadi bjalo ka mekgatlo ya
dipolitiki, kereke, bjalobjalo.

¢ Ge maitemogelo a mongwadi a nepiSa babadi.

Ge go lebelediSiSwa dipukwana tSa Bopape, Rena Magomotsa (1987) le Tsietsi
(1995), dingwalo di bontSha mafelo a nnete ao a tsebegago bjalo ka Yunibesithi ya
Leboa, Badimong fao boTsietsi ba dulago ntshe, toropong ya Polokwane mo go
Somago mmagoTsietsi le Leboakgomo mo go dulago tatagwe. Mafelo ao a gona;

ke mafelo a nnete.

MagomotSa a tsena sekolo, ba rutha ka matamong le go ya dikerekeng ka
Lamorena. SetShaba se rulaganya diphadiSano tSa mabelo go tloSa bana mebileng
le gore ba efoge go seleka, mola ka go le lengwe maphodisa a IwantSha bosenyi

setShabeng.

Maredi mo go Aowa Wene... Thaka ye tshese (1987), o bontSha bana ba bagolo
bao ba lego dikolong tSe di phagamilego le diyunibesithing. Ba tSweletSe bophelong
ka ge ba bile le tsebe; ba feditSe ba agile motse, bophelo bja ba bose (Diale le
Malebo). Mpaparitla le bagwera ba gagwe ba Sitilwe ke bophelo ka go tSewa ke
melodi ya makaba. Ba bile bjalo ka popotela ye e sa kwego, ba fetSa ba wetSe

leretheng la mohwelere.

1.4. TLHALOSO YA DIKGOPOLO

PhatiSiSo ye e ya go hlaloSa mareo ao go bonwago go le bohlokwa gore a hlaloSwe

go tloda kgakanego go babadi; e lego:

o Kanegelo
o Dikanegelo tSa bana

o Dikanegelo tSa bafsa

1.4.1 Kanegelo

Ge a hlalo$a kanegelo/sengwalo Mothapo (1996:10) o re ke dingwalo tSeo di
tSewago gore ke tSa bokgabo, ‘Literatures are writings that are valued as works of
art’. Ka go realo go ka thwe ke bokgoni bjo bo tSeneletSego bjo mongwadi a nago
nabjo go tSweletS8a moSomo wa gagwe ka mokgwa wa bothakga. Bothakga /
bokgoni bjoo bo akaretSa tShomiSo ya polelo, kgetho ya mantSu le go a beakanya

gore di kgahle bao ba yago go di bala.

Ke ka fao Hunt (1994:23) a rego go nyakega temogo yeo e phatlaletSego le bokgoni
bjo bo lebanego ge go ngwalwa kanegelo / sengwalo. Nokaneng le ba bangwe
(1990:43) ba re mongwadi o SomiSa kanegelo go anega ditaba ka go Somisa polelo
yeo e diriSwago ge go bolelwa. Go na le mmoledi le yo a theeledit8ego; bobedi bjo

bo kwantShwa ke polelo.

Go tlaleletSa seo se boletSwego ke boNokaneng, Ramushu le Mphahlele (1987:1)
ba tSweletS8a mehuta ye meraro ya dikanegelo, e lego padi, kanegelokopana le
padinyana. Ba re mehuta ye mengwe ya direto ke dikanegelo eup$a di anegwa ka

mokgwa wa temana.

Groenewald (1993:5) o ruma ka go re kanegelo e bolela ka ga (a) tatelano ya
ditiragalo le (b) batho bao ba swerego mathata. O re bangwadi ba SomiSa mekgwa
ye mebedi ye ge ba laodiSa. Ba nontSha ditiragalo goba ba godiSa baanegwa. O
tSwela pele letlakaleng la boselela ka go fa mehuta ye mebedi ya dikanegelo, e lego
dingwalo tSa go itiSa (‘entertainers’) le tSa kwesisano. Groenewald o gata ka moSito
o tee le boRamushu ka go re tSa Sepedi di ka aroganywa ka mehuta ye meraro go

ya ka sebopego sa tSona bjalo ka padi, padinyana le kanegelokopana.

Ge go akaretSwa kgopolo ye go ka thwe, kanegelo ke mokgwa wo mongwadi a o
Somisago go bolela le babadi go otlolla maphelo le megopolo ya bona. Mongwadi

o dira seo ka mokgwa wa polelo.

1.4.2 Dikanegelo tSa bana

Go ya ka Brann (1992:31) dikanegelo tSa bana ke dikanegelo tSeo di balwago ke
bana. Huck (1998:7) o tSwetSa pele polelo yeo ka go re dipuku tSa bana di balwa

ke bana, mola tSa ba bagolo di lebane le bobadi bja ba bagolo.

Seo se bolelwago mo ke go re, ge ngwana a kgona go bala sengwalo / kanegelo le
ge maikutlo a sa nepiSe ngwana, ka go re ngwana a sa kgone go inyalanya le sona,
fela ge a kgona go se bala gona sengwalo seo se ka tSewa go ba sa bana. Se
segolo seo se lebeletSwego ka gare ga dikanegelo tS8a mohuta wo ke go ruta. Ge
di na le thuto ye e itSego, le ge di be di ngwaletSwe batho ba bagolo, go tloga
mathomong, le bana ba ka di bala. TSe dingwe di kgethilwe ka ge bana ba swanet3e

go ithuta tSona. Ke go re, di balwa ka fase ga tthokomelo ya motho yo mogolo.

Dingwalo t5a go swana le tSa Robinson Crusoe, t8a go tSweletSwa ke Rousseou,
ke dingwalo fela e sego tSa bana (Hunt, 1994:60). Dingwalo tSeo di tSerwe go ba
tSeo di loketSego bana ka gore ka go le lengwe di na le tSe bohlokwa bjalo ka merero
ya thuto: go ruta bana ka merero ya tlhago, phedisano, le tSe dingwe tSeo di
lebanego le setho. Go realo ke go re dingwalo ka moka tSeo di lebanego le go ruta,
di tSewa gore ke tSa bana. TSe dingwe tSa dikanegelo tSeo, le ge di se tSa
ngwalelwa bana fela, di na le maatlakgogedi go bana. Ke go re di fa ngwana tharollo
ya lebakanyana. Ke ka fao Hunt (1994:23) a rego go nyakega bokgoni bjo bo

lebanego le babadi ba go lekana le bana. Kgwekgwe ya tSona e godimo ga ngwana.

Lebaka le legolo mo ke go kgetholla dingwalo tSa bana go dingwalo ka kakaretSo;
le go bona gore go fihla gabjale dikanegelo tSa bana di tSwetSe pele goba aowa.
Gape go tlo hlokomelwa gore bokantle bja puku le leina (la yona) di swanetSe go ba
ka mokgwa wo di tlago tanya mahlo a ngwana. Ke ka tsela yeo kgwebo ya thekiso
ya dipuku tSa mohuta wo e tlogo golela godimo ka gona.

Go iSa pele go tlo lemogwa gore bana ba bala dikanegelo tSeo di tlogo ba thabisa,

e sego fela go ba ruta. Go ipshina ka seo o se balago ke tlhohleletSo ya gore motho

a tSwele pele ka go bala. Mengwagakgolong ya bolesomeSupa go balela boithabiso
go be go sa dumelelwe. Ke ka fao Hunt (1994:27) a rego dikanegelo t8a bana e be
e le lepatlelo la ntwa magareng ga taelo le boithabiSo, magareng ga kgatelelo le
tokologo le magareng ga letShogo le lethabo. Huck le ba bangwe (1989:6) ba
tSwetSa kgopolo ye pele ka go re dikanegelo tSa bana ke tSeo bana ba tlogo ipshina
ka tSona gomme ba tSwela pele go di bala. Ba re di tSweletSa bophelo - ka fao
diswantSho le mantSu di kago Soma mmogo go tSweletS8a maitemogelo ao a

lebanego le go dira gore di tsefele bao ba di balago.

Groenewald (1993:65) o re go na le mokgwa wo dipukwana tSa bana di swanetSego
go lebelelega ka gona. O re diswantSho e be tSe kgolo tS8a mebala ye mebotse, go
hlalo$a seo se diregago. Polelo yona e se tsene kudu, ke go re e se be polelo ya

go iphihla.

Go ruma kgopolo ye go ka thwe go ngwala dikanegelo t8a bana ga se moSomo wo

bonolo. Go nyakega bokgoni le bokgabo go tSweletSa mohutangwalo wo.

Bjale ge dikanegelo tSa bana di lekotSwe, go tla latela tSa bafsa. Lereo le bafsa le
lona le tla tsinkelwa pele go tsenelelwa ka gare ga dikanegelo tSeo ka gobane le le

bohlokwa mo tlhaloSong ya dingwalo tSa bafsa.

1.4.3 Dikanegelo tsa bafsa

Bafsa

Ge a hlaloSa kgopolo ye bafsa, Chambers (1985:85) o re ke bao ba lego magareng
ga bjana le bogolo. Tucker (1982:35) o re ‘bofsa’ ke nako yeo bafsa ba lebanego
le yona go leka go itokiSetSa bokamoso le gore ke dife tSeo ba di nyakago
bophelong. Ke go re ke bana ba mengwaga ya go tloga go lesometharo go ya go
ye lesomesenyane.

Groenewald (1993:65) yena ge a bolela ka bafsa o re ke bana ba bagolo. Le ditaba
tSe di bolelwago di lebane le bogolo bja bona. Ke masogana le makgarebe ao a
SetSego a ithuta tSa yunibesithi, bao ba thomago go lebelelana ka lerato.

Ge go rungwa go ka thwe bafsa ke bana bao ba SetSego ba tSwele mahlalagading.

Ba lebane le ditlhohlo tSe thata tSeo di lebanego le go ithuta bophelo ka kakaretSo.

Dikanegelo tSa bafsa

Mothapo (1996:9) ge a hlaloSa dikanegelo tSa bafsa o re ke dingwalo tSeo di
loketSego go balwa ke bana ba bagolo. Ke go re, ke bana bao ba SetSego ba kgona
go ipalela (bala) ka bobona ntle le go Sala motho yo mongwe morago ge a bala. Go
hlalo$a go ya pele o re ke tSeo di ngwaletSwego bana ba dikolo tSeo di phagamego.
Skjonsberg (1992:4) o tSwetSa hlaloSo yeo pele ka go re, ke YYouth literature: books
about adolescents facing the problems encountered in the stages between
childhood and adulthood’.

Dikanegelo tSe di bolela ka mathata ao bafsa ba gahlanago le ona tseleng ya bona
ya bophelo ge ba tlogela bjana ba fetela bogolong. Groenewald (1993:66) ge a
bolela ka dikanegelo tSe tSa bafsa o re di swanetSe go lebana le boitemogelo le
bogolo bja bona, e lego go swantSha bophelo bjalo ka selo se sebotse, ba bile ba
bo hlologele ka tsela ya go Siroga mathata a bophelo gore ba phele ba lokologile le

gore go be le maatlakgogedi a a godiSwago ke ditiro tSa bohlagahlaga.

Mokgwa wo mongwe woo o0 bego o tlwaelegile kudu ke wa go aroganya dikanegelo
tSa bafsa go ya ka bong. Dingwalo tSeo di tSewago gore di loketSe banenyana di
be di fapana le tSeo di balwago ke baSemane. Dikanegelo tSeo di balwago ke
banenyana di gatelela bophelo bja ka lapeng bja kgatelelo le maitshwaro a mabotse
setShabeng, mola ka go le lengwe tSa baSemane tSona di se na le mellwane le

ditShitiSo bjalo ka tSa basetsana.

Segologolong go be go thwe monna ke hlogo ya lapa, ka fao o na le maatla godimo
ga mosadi le gore mosadi o ka fase ga monna (Shaba, 1998:22) le (Greyvenstein,
1996:75). Gabjale ga di sa latelwa, ka gobane di a ruta. Ka fao di be di le bohlokwa

go fetiSetSa mekgwa ya setSo baneng.

Marais (1983:12), Steenberg (1992:203) le Thomson (1987:30;342) ba tiiSa gore di
na le tShusumetso go mofsa ge a lebeletSe taba ya bong. Ka tsela yeo Reynold
(1994:ix) o re dikanegelo t8e ke methopo go ya le ka fao ba tSeago dilo ka gona go

swana le tSa thobalano, bong, dikgaruru, bjalobjalo.

Dikanegelo t3a bafsa di kgona go aga bana gore ba kgone go amogelana le go
phediSana le ba bangwe. Kortenhaus le Demarest (1993:220) ba re ge ba di latela

ba phela go ya ka tSona, di tla ba thuSa go tSea diphetho bjalo ka banna le basadi.

Lehono kgethollo go ya ka bong ga e sa dumelelwa. Batho ba na le ditokelo. Le
dingwalo / dikanegelo tSa bjale di kgahlanong le taba ya go kgetholla go ya ka bong
le dipolelo tSa mohuta woo. Basadi ba thomile go tSea maemo a bona a nnete
setShabeng go bontSha gore le bona ba lekana le banna go dilo ka moka. Fox
(1993:84) o re ka moka tSeo re di balago, di a aga, ebile di dira seo batho ba lego
sona ka go tSweletSa bobona. Hollindale (1992:28) o re taba ya kgethollo go ya ka
bong e sa le bothata bjo bogolo ka ge go sa na le dikanegelo tSe ntSi tSa mohuta

wo. Mokgwa wo o metSe go bangwadi go tSwa dingwalong tSa mathomo.

Go tlo lemogwa gore dingwalo tSe ntSi di ngwadilwe ke banna, ba ngwalela
basemane, le gore tSeo di bolelago ka banenyana ga se tSe ntSi le gona ke tSeo di
ngwadilwego ke basadi moo mosadi a tSwelelago bjalo ka molwantShwagolo (Singh,
1998:1-2) le (Minns, 1991:41).

Fox (1993:84) ge a ruma o0 no re ga go na le tekatekano ya dingwalo tSa basetsana
le baSemane ka dikolong. Ka go realo, o thulana le taba yeo ka gobane o re
dikanegelo tSeo di nago le kgethollo go ya ka bong di IwantShwe, le gore basadi ba

akaretSwe meSomong ya maemo a godimo bjalo ka a boetapele; banna le bona ba

Some mesomo ya go thuSa ka malapeng. Ka yona tsela yeo dingwalo tSa
basemane le basetsana di akaretSwe ka go lenaneothuto. Ke ka fao Penfield
(1987:62) a rego go be le direrwa (dihlogopolediSano) ka dikolong tSeo di lego
kgahlanong le kgethollo go ya ka bong.

Bjale ge kgopolo ya dikanegelo tSa bafsa e lekotSwe, go tla latela basekaseki bao

ba SetSego ba sekasekile sererwa se.

1.5. BASEKASEKI BAO BA SETSEGO BA SEKASEKILE SERERWA SE

Groenewald (1993) ke mosekaseki a nnoSi wa Sepedi yo a boletSego ka sererwa
se. Yena o arotSe dikanegelo tSa bana/bafsa ka mehuta ye meraro. Mohuta wa
mathomo ke wa bana ba mengwaga ye e selelago go ya go ye seswai, ke go re ge
ba eya sekolong. BontSi bja dikanegelo tSe ke dinonwane le dithai. Di bitSa le go
tsikinya bana ka gore di a ba kgahla. Ke thuto go batho ba bagolo le bafsa ka gore
di a lemos$a ebile di a sola. Di hlaloSa bophelo gagolo bja mofsa ka kakaretSo.
Pukwana ya Ramaila, Peolane e etela maSakeng a diphoofolo (1969), e filwe bjalo
ka mohlala legorong le, le ge a bile a okeditSe le ka ya Mabuya, e lego Nokana ye
e Sutsago (1986).

Mohuta wa bobedi ke wa bana ba mengwaga ye lesomepedi goba lesomenne.
Mohlala wa legoro le ke dipukwana tSa Bopape, Rena Mogomotsa, (1987), le Tsietsi
(1995), le ya Rafapa, Bowelakalana (1987).

Mohuta wa mafelelo o re o lebane le bana ba bagolo, ke go re bafsa bao ba SetSego
ba le dikolong tSa maemo a godimo bjalo ka yunibesithing. Mo dikanegelong tSe
ditaba go bolelwa tSa lerato tSeo di lebanego le bogolo bja bona. Maredi, Aowa
Wene ... Thaka ye tshese (1987) ke mohlala wo mobotse legorong le. Godimo ga

Mmoo go sa na le ya Nkadimeng, Bana ba rena (1997).

Ka go realo go rungwa ka go re dikanegelo tSa bana di na le lentSu, di a bolela go
iSa molaetSa go bana/bafsa. Godimo ga moo di ka arolwa ka magoro a a ilego. Go
tlo lemogwa gore Groenewald o bolela ditaba tSe ka go fo akaretSa go fapana le

maikemisetSo a nyakisiso ye.

1.6. BOHLOKWA BJA NYAKISISO

Go lemogilwe gore go hlokega ga dikanegelo tSa bana/bafsa ka kakaretSo ke
bothata bjo bogolo. Le gore go fihla gabjale tharollo ya maleba ga e gona. Seo se
nyakegago ke tlhahlo ya bangwadi go tSwa go mmus$o. Bangwadi ba hlahlelwe go
ngwala dikanegelo t8a bana le bafsa gore go tle go efogwe tlhakahlakano ye e lego
gona. Ke go re, go be le mellwane magareng ga dingwalo tSa bana le tSa batho ba
bagolo. T8a bana di nepi$e khuduego le maikutlo a bona gore di tle di ba kgahle ba
ipshine ka tSona ge ba di bala. DiphoSo tSeo di bego di dirwa ke bangwadi di
hlokolwe; go no swana le pho$o ya go SomisSa lereo le — ‘dikanegelo tSa bana’, e le
ge fela moanegwamogolo e le ngwana eupSa maikutlo le khuduego di lebane le

batho ba bagolo, mohlala Tladi wa Dikgati.

PhatiSiSo ye e dira boipiletSo bja tlhahlo ya tShoganetSo go tSwa go mmuso go hlahla
bangwadi ba mohutangwalo wo gore ditShitiSo le mafokodi ao a tSwelelago bjalo ka
tlhokego ya dipuku, ga eSita le tSa diphetolelo, le go se kgone go bala ga ditShaba
tSa Bapedi le go se akaretSwe ga dikanegelo tSa bana/bafsa ka go lenaneothuto, di
tle di fokotSege. Mafokodi ao a lebanego le tikologo, leago le setSo a lokiSwe bjalo
ka ge ngwana a kgona go ithuta gabotse go tSwa tikologong ya gabo. Bagatisi le
bona ba tlo tSwela pele go gatiSa dingwalo tSe ka bontSi ge lerato la go bala dipuku
le bjetSwe go babadi, e sego ge di bapaletSwa dikolo fela. Se se tlo kgonega ge

legoro le lengwe le le lengwe le lebane le mohutangwalo wo o itSego.

1.7 TAETSONYAKISISO

TaetSonyakisiso ye e yago go latelwa ke ya naratholotSi. Borateori ba bantSi bjalo
ka boGenette (1980:27), Strachan (1988:2) le Mojalefa (1996:1) ba SetSe ba

hlalo$itse kgopolo ye naratholotSi gore ke mokgwa wo o diriSwago ge go fetlekwa
sebopego sa sengwalo. Ke gore sengwalo ge se bopilwe ka mahlakore a mararo.
Le ge go le bjalo borateori ba ga ba gate ka mosito o tee tlhaloSong yeo ka gore
boGenette bona ba bolela ka go akaretSa mola Mojalefa (1996:1) le Groenewald
(1993:14) ba bolela ka ga mokgwa wo mofsa wo o bitSwago gore ke naratholotSi
yeo e fetotSwego, ke mokgwa wo o diriSwago ke ba Lefapa la Maleme a Maafrika
ka Yunibesithing ya Tshwane. Ka go realo taetSonyakisSiSo ye e ya go latela tsela
yeo ya boMojalefa, e lego ye e fapanago le ya boStrachan; ka ge ba hlaloSa matlalo
a mararo a sengwalo gore ke letlalo la diteng, e lego letlalo la mathomo la ka gare,
thulaganyo, letlalo la gare mola letlalo la boraro la ka ntle le lebane le mongwalelo.
Phapano gare ga borateori ba e no ba fela gore boStrachan ba re letlalo la
thulaganyo le lebale le kanegelo mola la mongwalelo le lebane le tebelelo ya
mongwadi. BoGroenewald ba gatelela sererwa ge ba hlaloSa diteng; mo go
thulaganyo, ba bolela ka moko wa ditaba, go mongwalelo ba gatelela taba ya

khuduego.

NyakiSiSo ye e ya go nepiSa matlalo a mabedi fela, e lego diteng le thulaganyo ka
ge e le ona a lebanego le phatisiSo ye. Bjale go yo latela tlhaloSo ya matlalo ao a

sebopego sa sengwalo, e lego (a) diteng le (b) thulaganyo.

1.7.1 Diteng

Go ya ka Maila (1997:18) le Groenewald (1993:4) diteng ke letlalo la mathomo la ka
garegare la sengwalo. Go tSwela pele Groenewald, gona letlakaleng leo o re, letlalo
la diteng ke ditaba ge di lemogwa ka botSona, pele ga ge mongwadi a bolela goba
a ngwala ka tSona, pele ga ge a di hlaloSa. Mojalefa (1995(a):14) o katoloSa tihalo$o
ya kgopolo ye ka go re ke ditaba tSeo e lego kgale di le gona pele ga ge sengwalo
se ka hlanywa. Ka go realo, ditaba tSeo tSa diteng ga se tSeo di thomilwego ke
mongwadi, eupSa mongwadi o hweditSe di le gona, sa gagwe ya ba go rulaganya
sengwalo go ya le ka fao a ratago ka gona. Ke ka fao Mohlala (1994:24) ge a

tsopola Groenewald (1991:18) a rego:

...di lebane le tSa bophelo ka bophara, ke tSe di sego tSa

rulagangwa ke mongwadi/mmoledi.

Heese le Lawton (1988:104) le Jefferson le Robey (1993:39) ba Sitlela tihaloSo yeo
ka go re ditaba tSa diteng ke molokoloko wa ditiragalo tSeo di beakantSwego ka go
latelana, tSa kgokaganywa go fa sebopego sa sengwalo; ke go re, taba yeo go

bolelwago ka yona.

Van Luxemburg, Bal le Weststeijn (1981:48) ba bolela gore ge ditiragalo tSeo tSa
diteng di hlolega, go ba le lenaneo la tatelano leo le rilego, leo go ya ka Groenewald
(1991:18), le laolwago ke melao ya setSo; ke go re, melao yeo motho a e tlwaetSego.
O tlaleletS8a ka go re tatelano ya mohuta woo ya ditiragalo ke ye e kwalago.
Rimmon-Kenan (1983:3) le yena o kiba ka moSito o tee tatelanong yeo ya ditiragalo

tSa diteng ka go re:

Story designates the narrated events, abstracted from
disposition in the text and reconstructed in their chronological
order, together with the participants in these events.

Ka go realo, ditiragalo ke tSona di hlolago kanegelo gore e be gona. Seo se bolela

gore togagano ye ya ditiragalo ke ye bohlokwa kudu ge go anegwa ditaba.

Mojalefa (1995:19) ge a ruma kgopola ye o bolela gore ge ditiragalo tSeo di latelana
bjalo go ba le kgokagano yeo e dirwago ke taba e tee ye kgolo yeo e bitSwago
sererwa (‘topic’). Sererwa ke kgopolo ye bohlokwa yeo e SomiSwago ge go bolelwa
ka ditaba tSa diteng.

Go ya ka Serudu (1989:43), Mathibe (2001:1) le Lebaka (2006:17) sererwa ke
motheo wa kakaretSo ya diteng t8a sengwalo. Marggraff (1994:61) ge a hlaloSa
sererwa o bolela gore ke kgopolokgolo ya mafelelo yeo mmadi a e fihleletS8ego mo
sengwalong; ke go re, ke ge mmadi a fihlile magomong a mafelelofelelo ao a ka se

sa kgonago go tSwela pele go akaretSa ditaba tSeo a ratago go di akaretSa.

Ka fao go lemogwa gore sererwa ke karolwana ye bohlokwa ya diteng, ka gobane
se kgokaganya diteng tSa sengwalo gore e be kgopana e tee ya go kgwahla.
Mojalefa (1995:20) o gatelela bohlokwa bja sererwa ka go re se laola dielemente ka
moka t8a diteng, e lego baanegwa, ditiragalo, nako le felo. O ruma le go akaretSa

ka go tSweletSa dintlha tSe bohlokwa malebana le bohlokwa bja sererwa:

e Se kgokagantSha ditiragalo.

e Se laola ditiragalo.

e Se laola tikologo, e lego nako le felo.

e Mongwadi o kgetha mo ditaba di thomago le mo di felelago gona ge a ngwala
sengwala sa gagwe. Sephetho seo se laolwa ke sererwa.

e Sererwa se lemo$a mmadi ditiragalokgolo le baanegwagolo.

1.7.2 Thulaganyo

Thulaganyo ke tsela yeo mongwadi a beakanyago ditiragalo tSa sengwalo ka gona.
Shole (1991:109) le Thokoane (1994:13) ba hlaloSa kgopolo ye ka go re thulaganyo
e theilwe ka peakanyo ya ditiragalo tSa diteng. Mongwadi o di rulaganya go ya ka
maikemiSetSo a gagwe. Borateori ba babjalo ka Kgatla (1988:3), Jafta (1978:72)
gotee le Notestein (1974:52) ba molomo wa lehlabula ka go re mongwadi o ikgethela
ditiragalo tSeo tSa sengwalo sa gagwe, gomme a di beakanya ka lenaneo gore di
tlemagane ka go latelana go tSweletSa molaetSa. Go kgonthiSa seo se bolelwago,
Serudu (1989:48) o hlalosa gore:

Thulaganyo ke freimi goba motheo wo go wona mongwadi a
hlomago taba ya gagwe go wona. Go yona ditiragalo di
latelana go ya ka moo di hlolanago ka gona.

Ka go realo go ka thwe, tatelano yeo ya ditiragalo ke ye bohlokwa peakanyong ya

ditiragalo tSa diteng, gape se bohlokwahlokwa ke ka fao ditiragalo tSeo di hlolanago

ka gona. Ge a naba tabeng ye, Forster (1927:116) o oketSa ka go re, ‘A plot is also
a narrative of events, the emphasis falling on causality’. Seo se gatelelwago ke
peakanyo ya ditaba ka go latelana ge mongwadi a ngwala sengwalo sa gagwe.
Abrams (1981:137) o katoloSa taba yeo ya thulaganyo ka go e amantSha le
khuduego le bokgabo. O bolela go re, ‘“The plot in a dramatic or narrative work is
the structure of its actions, as these are ordered and rendered towards achieving
particular emotional and artistic effects’. TlhaloSo yeo ya Abrams e gatelela go
rulaganywa fao ga ditaba go ya ka maikemisetSo goba yona tebanyo ya mongwadi.
Mojalefa (1995:16) o Sitlela gore thulaganyo ke mokgwa woo mongwadi a diriSago
ditaba tSa diteng gore maikemiSetSo goba tebanyo ya gagwe e tle e bonale. Yona
tebanyo goba maikemiSetSo ao, ke seo se bitSwago moko wa ditaba, e lego seo go
ya ka bolLawton (1988:135), e lego yona kgopolokgolo yeo e swaraganyago
ditiragalo ka moka tSa sengwalo. Go tSwetSa pele tlhaloSo ye Serudu (1989:33), 0
re moko wa ditaba ke kgwekgwe goba tabakgolo ya sengwalo ka gore ge mongwadi

a Sala a ngwala puku, o nyaka go kgala se sengwe bophelong.

Go rumeng Mojalefa (1995:27) o re moko wa ditaba ke thuto yeo mongwadi a ratago
go e lemosa mmadi ge a tlo ngwala sengwalo. Ka fao moko wa ditaba ke motheo

wa sengwalo sa mongwadi ofe goba ofe.

Moko wa ditaba o na le mohola wo mogolo kudu, woo go ya ka Culler (1972:224) le
Groenewald (1993:4-5) ba rego ke go swaraganya ditaba tSa thulaganyo gore e be
taba e tee, le go kgokaganya dithekniki t8a thulaganyo gore di lebane. Groenewald

(1993:4) o akaretSa bohlokwa bja moko wa ditaba ka tsela ye:

o Moko wa ditaba o tlemaganya ditaba tSa thulaganyo gore di be
kgopana.
o swaraganya goba go tlemaganya dithekniki tSa thulaganyo gore di
lebane.
16

© University of Pretoria



Mojalefa (1994:21) o phetha kgopolo ye ka go re thulaganyo e ama:

o Tlholego le kanego ya ditiragalo go ya ka nako ye e itSego.

o TShomiso ya baanegwa ba ba fapanego.

o Mo tswakatswakanong ya mediro ya bona, go hlolega thulano.
o Thulano yeo e hlola maatlakgogedi.

1.7.3 Mongwalelo

Mongwalelo ke letlalo la boraro la sengwalo. PhatidiSong ye, mongwalelo ga o yo
lekolwa ka botlalo, eupSa o tla no ukangwa ka gonnyane bjalo ka ge o bopa karolo
ya sebopego sa sengwalo. Ge a hlaloSa mongwalelo, Rimmon-Kenan (1983:3) o

re.

Text is a spoken or written discourse which undertakes their

telling ... the text is what we read.

Seo se bolela gore mongwalelo o amantShwa le sengwalo ka bosona. Ka go realo,
ba fapana le boStrachan ka ge bona ba re mongwalelo o lebana le tebelelo ya
mongwadi. Ka go le lengwe Wales (1989:435) o re ‘text’ e amana le mongwadi.
Gona fao o thekgwa ke Kerkhoff (1962:16) le Lucas (1974:49) ka ge ba re mmadi a
ka kgona go kwesiSa sengwalo le maikemiSetSo a mongwadi ka polelo le gore ka

mongwalelo, mongwadi le mmadi ba kgona go kgokagana.

Borateori ba, Thobakgale (1996:27) le Murray (1996:65) ba kiba ka mosito o tee ka
go bolela gore mongwalelo o bohlokwa ka gobane mongwadi o kgona go hlagisa
dikgopolo tSa gagwe go mmadi ka bokgwari le bokgoni, gomme seo a ka se kgona
ka go ba le thulaganyo ye botse ya mafoko ao a ka tanyago Sedi ya mmadi, tiriSo
ya mafoko, mantSu, dika, diema, dikapolelo, tthamo ya mafoko le dikakanyo; tSeo
ka moka di kgontSha mmadi go lemoga maikutlo a mongwadi. Taba yeo ya maikutlo

e Sitlelwa ke Ohman (1972:47) le Mohlala (1994:26) ka go re maikutlo a mongwadi

a sepediSana le khuduego ka tiriso ya polelo. Marggraff (1996:62) o hlaloSa gore

khuduego ke karolo ye kgolo ye e bopago mongwalelo ka go re:

Style is very specific ‘spirit’ or ‘feeling’ of a linguistic work that

which has been affected by language.

Ka fao go ka thwe, mongwadi o diriSa maikutlo go godiS5a mongwalelo (Mohlala,
1994:19). Ge a ruma taba ye Mojalefa (1996:19) o re mongwalelo o laolwa ke
khuduego le maikutlo tSeo di tSwetSago pele molaetSsa wa mongwadi. Ka go realo,
khuduego mo sengwalong e lebane le maatlakgogedi. Ge go akeretSwa go ka thwe,
mongwalelo o bohlokwa ka gore o lebane le maikutlo le khuduego tSe di tSwetSago

pele moko wa ditaba.

1.8 KAKARETSOMOKA

Go hlokega ga dikanegelo tSa bafsa ke bothata bjo bogolo. Mathata a tlhaelelo a

akaretSa diphetolelo, dingwalo tSa bana ba bagolwane le kgatiSo.

Go lemogilwe gore diphetogo ga di godiSe phiSegelo ya bana ya go bala, eupsa di
lapiSa kgopolo ya mmadi; e lego seo se hlohleletSwago ke bonnyane bja ditlhaka
goba kgatiSo. BontSi bja tSona ga bo sware kgahlego ya mmadi wa mofsa. Lebaka
ke go re, go be go se na mollwane wa maleba gare ga dikanegelo tSa bafsa le t3a

ba bagolo. Ka go realo, go be go no akanywa gore e ka ba tSa sehlopha sefe.

Mathata a mangwe a hlotSwe ke dikgatiSo tSeo e sego tSa maleba, e bilego di na
le dipho$o tSe ntSi go senya thelelo ya thulaganyo ya sengwalo. Diswantsho tSa go

se kgotsofatSe, tSe nnyane tSa go hloka mebala.
Go hlohleletSswa bangwadi ba mohutangwalo wo go ngwalela bana/ bafsa

dikanegelo tSeo di ba kgahlago, gape di nepiSago maikutlo a bona. Tlhahlo e be ya

tShoganetSo go tswalela sekgoba se segolo seo se lego gona sa tlhaelelo ya

mohutangwalo wo.

1.9 TSHEPEDISO YA DITABA

NyakisiSo ye e na le dikgaolo tSe seswai. Kgaolo ya pele e bolela ka matseno go
SeditSwe kudu tlhokego ya dikanegelo tSa bana/bafsa; le gore tSeo di kilego tSa ba
gona ga di sa tSwela pele go gatiSwa, ebile o ka re di lebetSwe. Dikanegelo tSeo di
lego gona bjale ke diphetolelo. Ke ka fao bontSi bo sa nepiSego dinyakwa tSa bana.
Mo go maikemiSetSo go lebeletSwe tlhahlo go tSwa go mmuso gore bangwadi ba
hlahlwe go ngwalela bana dikanegelo tSa bana le bafsa. Dikanegelo tSa bana ke

tSeo di lebanego le bana thwi; ke go re di nepiSa dinyakwa tSa bana.

Ka lehlakoreng le lengwe mokgwa wa nyakiSiSo wo o yago go SomiSwa ge go
fetlekwa lengwalonyakiSiso le, e lego mokgwa wa go hlaloSa ka ge e le wona o

lebanego le phatisiso ye, o tlo ahlaahlwa.

Kgaolo ya bobedi e lebane le tlhaloSo ya dikgopolo. Mareo a mabijale ka kanegelo,
le kanegelo ya bana a tlo hlaloSwa ka botlalo, go akaretSwa le mehuta ka moka ya

dikanegelo tS8a mohutangwalo woo.

Kgaolong ya boraro go tlo hlaloSwa lereo le kanegelo ya bafsa ba bagolwane le

mehuta ka moka ya dikanegelo t3eo.

Mo go kgaolo ya bone go tlo sekasekwa dikanegelo tSa bana ba bannyane, ka go
katsola Peolane e etela maSakeng a diphoofolo le Noga ya go Saya tebogo.
Kanegelo ya Peolane e etela maSakeng a diphoofolo yona e tlo tsinkelwa ka go
tsenelela mola ya Noga ya go Saya tebogo e tlo no okolwa ka godimo. Seo se tlogo

kgonthiSwa ke ge e lebane le bafsa bao.

Kgaolo ya bohlano yona e lebane le kanegelo ya Tsietsi bjalo ka sengwalo sa bafsa.
Tsietsi ke mofsa yo a lego kgakanegong morago ga go timelelwa ke tatagwe yo a
ilego bokgolwa. Ka thaetlele ye, Tsietsi, mmadi o SetSe a lomilwe tsebe gore ditaba

di lebane le mathata.

Kgaolo ya boselela e lebane le dikanegelo tSa bana ba bagolwane, e lego Rena
Magomotsa le Tladi wa Dikgati. Yona e kgethilwe fela ka ge e hlolela babadi
kgakanego ya ge e ba ke sengwalo sa bafsa goba aowa. Le ge go le bjalo e tla no

okolwa ka godimo.

Mo kgaolong ya boSupa go tlo bapetSwa bangwadi ba dikanegelo tSa bana ba
bannyane le t8a bana ba bagolwane. Go lemogilwe gore bangwadi ba, ba na le go
swana mo le mola, gape ka lehlakoreng le lengwe ba a fapana. Bangwadi ba
dikanegelo tSa bana ba bannyane, Ramaila le Madiba, ba SomisitSe diswant$ho le
ge di sa kgotsofatse mmadi. Bangwadi ba dikanegelo tSa bafsa, ba tla swanelwa ke
go hlokomedisida lebaka leo la diswantsho ge ba ngwalela babadi ba bona.

Kgaolo ya mafelelo ya seswai, ge go rungwa go tla akaretSwa ditaba ka moka tSeo
di boletSwego malebana le lengwalo le; morago gwa laetSwa methopo yeo e

SomisSitSwego phatisiSong ye.

KGAOLO YA BOBEDI

2.1 KANEGELO YA BAFSA

2.1.1 Matseno

Ge dikanegelo tSa bafsa di hlaloSwa go tlo hlokomelwa dikgopolo tSe bohlokwa tSe
go ka thwego ke dikokwane tSa mohutakanegelo wo, tSeo di swanetSego go elwa

Sedi nyakiSiSong ye:

e Kanegelo
e Kanegelo ya bana

e Kanegelo ya bafsa

Ka go realo, go ka thwe ge kgopolo ya kanegelo ya bafsa e tlo hlathollwa
nyakiSisong ye, e tlo lebelelwa ge e na le dikgoro tSe pedi, e lego (a) kanegelo ya

bana le (b) kanegelo ya bafsa.

2.1.2 Kanegelo

Kgopolo ye, kanegelo, yona e tla bewa dipataka le gona ka boripana bjalo ka
matseno a kgaolo ye, ka ge lereo le le SetSe le hlaloSitSwe ka botlalo ke borateori
ba bogologolo. Dikgopolo tSa go nyalana le lereo le, tSe di tlogo hlathollwa ka botlalo
ke (a) kanegelo ya bana gammogo le (b) kanegelo ya bafsa ka gobane ke

dikgopolokgolo tSe nyakisiso ye e theilwego go tSona.

Ge a hlalo$a kgopolo ye kanegelo Mothapo (1996:10) o bolela ka go otlologa gore
ke sengwalo se se tSewago gore ke sa bokgabo. Taba ye e hlalo8a gore kanegelo
e lebane le moSomo wa go ngwala goba go thalwa wa go godisa thutabokgabo go

ithuta dingwalo, bjalo ka dingwalo tSa go swana tSa naga le nako ye e itSego, ebile

21

© University of Pretoria



tSa go thewa godimo ga thuto ye e itSego. O tSwela pele gona letlakaleng leo go
kgonthisa gore moSomo wo mogolo wa kanegelo ke go fa tsebo ka ga ditSo,
mekgwa ya boitshwaro, ditumelo le mekgwa yeo ditShaba tSe dingwe di phelego ka
gona. Le ge e ka angwa ke diphetogo fela e tla no fela e le sediriSwa go tSwetSopele

ya lebakeng la bjale. O gatelela polelo ya gagwe ka go re:

Literature provides information on traditions, customs, beliefs
and practices of certain groups of people. It may be catalyst
for change, but still be instrumental in maintaining the status

quo.

Ge a thekga bohlokwa bja kanegelo, Hunt (1990:60) o re kanegelo e lebane le
meSomo ka moka ya boikgopolelo yeo e fetisetSwago go tSwa molokong wo go ya
go wo mongwe, e ka ba ka tsela ya bomolomo goba go ngwalwa ka mokgwa wa
mehutangwalo: dipadi, dipadinyana, dikanegelokopana, ditiragat3o,
dikanegelotS8haba: dinonwane le direto, go akeretdwa le meSomo ye mengwe ya
bokgabo ya go etSa dingwalo tSa go thewa thereSong (‘non-fiction’) goba tSa
diponagalo tSa tshedimoSo ya go tshotshoma ka boitemogelo bja tlhago; gape tSa
go lebana le maemo a bokgabo, e sego fela go ithabisa fela. Le ge go le bjalo
Lukens (1995:3) yena o gatelela gore kanegelo e theilwe godimo ga bokgoni go
tSweletSa bokgabo ka nepo ya go fa lethabo le kweSiSo. Ge a hlaloSa bokgabo bja
mohuta woo Lukens (1995:4), o re ke peakanyo ya ditiragalo t8a go hlangwa godimo
ga bophelotlhakatlhakano. Fela le ge go le bjalo mongwadi o rulaganya ditiragalo
tSeo tSa gagwe ka tatelano ye e rilego go hlola maatlakgogedi gore bophelo bo tle
bo bonagale gabotse ka tsela ye e rilego. Ka gona go dira bjalo, mongwadi o rato
hlagiSa molaetSa wa gagwe go mmadi gore o tSwelele pepeneneng (Louwrens le
ba bangwe, 1991:281 le Groenewald, 1993:5).

Taba yeo ya boGroenewald e hlola gore boHuck (1989:12) ba fetSe ba swantSha
kanegelo le tsela ye e rilego ya bophelo: bophelo bja motho bo ka hlaloSwa ka

lehlakore le tee go thuSa mmadi go lekola le go kwesisa tswalano yeo mmadi a

swanetSego go e ela hloko. Go realo go ra gore kanegelo e hlohleletSa boipilet§o
go mmadi gore a itebelela ka tsela ye e rilego, yeo ka yona a swanetSego go
itswalanya goba go se ikgweranye le moanegwa yo a rilego wa go loka goba wa go
se loke. Godimo ga moo mohola wo mongwe wo bohlokwa wa kanegelo, ke go
tSweletsa tekatekanyo bophelong bja batho: e ruta batho go lemoga bophelo bja
mahlakore a mabedi, e lego bophelo bja go loka le bja go se loke. Ke ka fao go
thwego kanegelo e betla monagano wa motho ka go SomiSa diripanaripana tSa
polelo (Lukens, 1995:3). Ke ka fao boHuck (1989:6) ba fogo tiiSa ka go re *...we
think of literature as the imaginative shaping of life and thought into the forms and
structure of language’. Ke ka mokgwa woo go ka bolelwago gore mongwadi o
SomiSa polelo go beakanya molaet8a wa gagwe go babadi. Polelo yeo go thwe e
diriSwa go ya le ka melao ye e itSego e lego ka fao mantSu a kago fetoga ka gona
gomme a kopana le a mangwe go bopa mafoko, go ithuta ka botlalo le ka
maikemiSetSso, ka mokgwa wa go hwetSa tsebo le tshedimo$o (Klein

Comprehensive Etymolopgical Dictionary of English, 1971:425).

Ka lehlakoreng le lengwe Lewis (1982:25) o hlaloSa kanegelo bjalo ka tSwetSopele
ya dikakanyo tSa ditiragalo, tSeo di diragalelago baanegwa le mathata ao ba
ikhwetSago ba le ka gare ga ona (Groenewald, 1993:5). Ke ka fao go thwego
kanegelo e hwetSwa gohle, o sego fela ka dipukung eupsa le ka divideong,
ditelebiSeneng le diyalemoyeng, go akeretSwa le go di-CD, diinthanete
(diwepesaete, dikhomputha, diselefouno), dikuranta, le go methopo ye mengwe ya
kgokagano moo kanegelo e anegwago go ba tshwantSho. Ba iSa pele ka go re
dingwalo le polelo yeo e bolelwago ke motho, di a lekana ka bokgale, le gona ke tSe

mpsha go swana le tlhabo ya letSatSi la ka moso ge le ntSha nko.

Hunt (1990:60) o ruma dikgopolo tSa borateori ba ka godimo ka go tSweletSa
maikemisSetSomagolo a kanegelo ka gore o re, go feta tSe ka moka, gore babadi ba
tle ba ipshine ka yona (boipshino bja go felelela kgopolong), go swanetSe go bopse
bokgabo bja go tSweletSa tlhago/bophelo ya mmakgonthe, le bokgoni bja tiragatSo

ya kalo ya ditaba tSa bophelo, gammogo le go katolo§a seo mmadi a se naganelago

go ba sa thereSo; go sa lebalwe gape le go oketSa boitemogelo le go godisa kwesiso
ya mmadi. Boipshino bja mohuta wo bo swanetSe go dula bo le gona kanegelong
bjalo ka ge e le sediriSswa sa mmakgomatha sa kanegelo / sengwalo. Ge go ka se
be bjalo gona sengwalo sa mohuta woo se ka nyefiSa moko wa mmadi a fetSa a
nyamile kgopolong ka ge a tlo be a kwele bohloko goba a robegile moyeng. Yona

taba yeo e ka dira gore a fetSe a arogane le sengwalo sa mohuta woo.

Ka kakaretSo go ka thwe kanegelo ke mokgwa wo mongwadi a o Somi$ago go otlolla
maphelo a batho. Ka fao e bohlokwa ka gobane e fa boitemogelo bja mmadi
bophelong. Ka tsela yeo go ka thwe ke seipone sa mabaka ka gobane e bonega
tshepediSo ya ditaba tSa bogologolo le tSa sebjalebjale: ka yona babadi ba kgona
go itebelela le go itekola ka go gadima kua morago le lehono gomme ba lokiSa
diphoSo tSa bona tSe di ka bego di SitiSa bophelo bja bona bja go thelela le go

phadima.

2.1.3 Kanegelo ya bana

Bjalo ka ge go SetSe go boletSwe ka godimo, tlhaloSo ya kgopolo ya kanegelo ya
bana le yona e bohlokwahlokwa ka gobane e tswalane kudu le kgopolo ya kanegelo
ya bafsa. Mollwane wo o lego gona magareng ga dingwalo tSe pedi tSe ke wo
mosesane woo o tlogo nyaka tlhaloSo ye e tseneletSego gore go tle go lemogwe
phapano magareng ga dingwalo tSeo. Bjale ge, ge dikanegelo tSa bana di yo

hlaloSwa go yo latelwa lenaneo le:

e Kanegelo ya bana ke eng?
e Tlholego ya kanegelo ya bana

e Mehuta ya kanegelo ya bana

2.1.3.1 Kanegelo ya bana ke eng?

Go ya ka Brann (1992:31) dikanegelo tSa bana di lebane le dipuku tSeo di
ngwaletSwego bana, gape di balwago goba di kgahlago bana ka bobona. Huck le
ba bangwe (1989:8) ba tSwetSa pele tlhaloSo ye ka go re dipuku tS§a mohuta wo tSa
bana di lebane le maikutlo a ngwana ka botlalo. Ke ka fao ka molomo wa bona ba
bolela gore, ‘children’s books are books that have the child’s eye at the centre’. Ka
go realo go thwe ke dikanegelo tSeo kgwekgwe ya tSona e lebantShitSego ngwana
thwi. Ke tSeo di beago kgatelelo ya tSona go ditiro go feta ponagalo; ke go re di na
le bakgathatema bao e lego bana fela; ebile gantsi ke tSe kopana ge di balwa,
gomme gape mebolelwana ye mengwe ye e rilego e fela e ipoeletSsa ka go

kgabaganya ka gare ga sengwalo (Hunt,1994:12).

Seo se lemogwago go ya ka histori ke gore pele ga ngwagakgolo wa lesomeseswai
go be go le palo ye nnyane kudu ya dipuku tSeo go ka thwego di ngwaletSwe bana.
Norton (1983:40-43) o re, ‘If these rare, early books were meant for children, they
were usually designed to provide instruction...’ Le ge go le bjalo bana ba be ba no
tSwela pele go bala dipuku: ba bala le tSa batho ba bagolo. Se segolo seo se bego
se SeditSwe ka gare ga dikanegelo tSe ke go ruta. Ge di na le thuto ye e itSego,
gape ngwana a kgona go di bala, le ge maikutlo a sa nepiSe ngwana, ka gore
ngwana a sa kgone go inyalanya le tSona, gona dikanegelo tSeo di ka tSewa go ba
tS8a bana. Ge ba kgonthi$a taba ye Lesnik-Oberstein (1994:47) ka molomo wa bona
wa go ja bogobe ba fo re, ‘both adults and children read the same works to help
them to learn about the ideas and behavior appropriate to the good citizen, and to

help to inspire them to achieve this ideal’.

Tabataba ke go re thuto e be e letSe go maitshwaro a mabotse ao a amogelwago
ke badudi le go ba thusa go fihlelela seo ka botlalo. Ke ka yona tsela yeo dikanegelo
tSa bana di bego di beakantSwe ka gona ka kgopolo ya maitshwaro ao a
amogelegago gommogo le ditumelo tSeo setShaba se bego se swanetSe go Soma
ka tSona (Van Vuuren, 1994:2). Ge ba naba polelong yeo boSerudu (1991:3,x,iv)

ba bolela gore mathomong maikemiSetSo a mosomo wa go phatlalatSa dikanegelo
tSa bana e be e le go tsenya bana ditumelo le mekgwa ye mebotse ya phediSano
go ya le ka fao ba bagolo ba phelago ka gona. O tiiSetSa ka go re, ‘the purpose of
early publications for children was to instill community values in them and to
socialize them in the ways of their elders’. Ke ka fao go bego go le bohlokwa gore
bana ka mehla ba gata mehlaleng ye mebotse ya batswadi ba bona. Mo kgodiSong
ya bana, bana ba be ba swanetSe go kgethelwa dikanegelo tSe ba swanetSego go

di bala; mola tSe dingwe di be di balwa ka fase ga tlhhokomelo ya motho yo mogolo.

Ge a godiSa bothata bjo Lesnik-Obsertein mo letlakaleng la masomeseswaitlhano
(ka godimo) o re go be go lebeletSwe gore bana ba fihlelele maemo a batho ba

bagolo goba go ba ekiSa mo mengwageng ya bona ya bjana:

[Children] were expected to assume adult role early in life, so
teaching and books were designed accordingly. Even in
behavior, there was little consideration for child development,
special educational needs, or literature written especially for

children’s interest.

Ka go realo go tlo lemogwa gore dikanegelo tSa peleng tSa bana, di be di sa re selo
ka ngwana, gagologolo ge go lebeletSwe kgolo le thuto ya gagwe le ge e le dinyakwa
tSe bohlokwa tSeo di lebanego le kgahlego ya ngwana. Adams (1986:14) o re
pharela ye e hlotSwe ke mokgwa wa tlhamo woo o bego o diriSwa pele ka ge o be
o sa laetSe gabotse gore dikanegelo tSeo di swanetSego go balwa ke bana ke dife,
le gore ke dife tSeo go kago thongwa ka tSona. O re lebakalegolo ke gore go be go
se na batSweletsi le bagatiSi ba mmakgonthe nakong yeo. Go tiiSa polelo yeo, Hunt
(1994:4) o bolela gore:

Other books suffer from the problem of generic expectation:

some book look like children’s books but are actually adult

books and others look like adult books but are actually for the

developing audience.

Seo se laetSa gore go be go se bonolo go hlaola dikanegelo tSa bana go tSa babadi
ba bagolo. Go tsenelana fao ga dikanegelo tSe e be e tloga e le tthhobaboroko go
bangwadi. Lewis (1982:69), yena o oketSa ka go re le ge gantSi di bontsha go
swana, fela go na le magoro a mangwe a dikanegelo tSa ba bagolo ao a laetSago
gore di feta kgahlego ya ngwana. Brann (1992:46) o Sitlela ka go fo re le ge
tswalano e le gona fela go sa na le phapano ka gore kwes$iSo ya ngwana e na le fao
e gomago go boiphetolelo go sengwalo ka mabaka a a itSego. O laetSa gore tsebo
ya ngwana ke ye nnyane; tlhaloganyo ya gagwe e sa gola, maikutlo polelong ga a
eSo a hlake, gape ngwana o sa hlaelela bokgoni bja go bala. Egoff (1984:1) o gata
ka mosito o tee le borateori ba, gape o lemoSa gore bangwadi ba dikanegelo tSa
bana ba be le tsebo ye e tletSego ka ga kgolo ya monagano wa ngwana, go kgona

go hlaloganya, go amogela le go swara dithutiSo tSeo a di rutwago.

Go ya pele, taba ye e gatelelwa ke borateori ba babjalo ka Groenewald (1993:66),
May (1995:1) le Tucker (1982b:35) ge ba re dikanegelo tSa bana e be tSe bonolo go
ya ka kwesSiSo ya ngwana. Gape di swanetSe go tSweletSa bophelo bja tiwaelo bjoo
ngwana a tlogo kgona go inyalanya nabjo. NolofatSo yeo ya dikanegelo tSa bana,
go thwe e se ke ya tSewa bjalo ka ge eke bana ga ba na bokgoni bja go kwesisa.
Ka go realo mongwadi wa dikanegelo tSa bana a ngwalele bana; e sego go ba tSeela
fase (Egoff, 1984:2).

Ka thokong ye nngwe ge a bolela ka bokgabo bjoo bja go ngwalela bana, Walsh
(1978:212-213) o re bo se tSewe bjalo ka dipapadiSane (‘childish’). Ba re go
nyakega bokgoni go tSweletSeng ga dikgopolo ka mokgwa wa phihlelelo goba
ponagalo, nolofatSo le ditlhohlo tSe bohlokwa, e lego bothata bjo bogolo go
bangwadi ba dikanegelo tSa bana. Phihlelelo e bonwa bjalo ka mokgwa wa go
hlokola ditlhoka tSeo di sa nyakegego. Godimo ga moo, molekodi le mongwadi ba

gopolele bana bao ba di (diphihlelo) ngwaletSwego, e lego babadi (bana) (Leeson,
1986:149).

Lukens (1995:xi) o oketSa polelo ya borateori ba ka godimo ka go re go ngwalela
bana go elwe ka kelo e tee ya go swana le ge go ngwalelwa batho ba bagolo, ka
gore bana le bona, go no swana le ba bagolo, ba balela go oketSa tsebo yeo ba
nago le yona: go itlhaloganya le gore e tle e be batho ba ba itSego ge ba godile. Ge
go le bjalo gona dikanegelo tSa bana di tla tSweletSa seswantSho se sebotse ka ga
bophelo bja tlwaelo, e lego seo bana ba tla se tSeago bjalo ka selo se bofefo le go
bo amogela ka diatla tSe pedi. Go tiiSetSa seo Hunt (1994:2) o re, ‘books are makers
of meaning to their readers, and the readers are children’. Ka go realo go ka thwe
dikanegelo tSa bana di na le lentSu, di a bolela, di a ruta ebile di a kgala. Bana ba

kgona go ipona ka tSona, go ikwesiSa le go hlaloganya lefase le ba phelago go lona.

Tucker (1982:4) o no tlaleletSa ka go re, ‘children literature...often portrays a more
simplified vision of life which the young will find easier to comprehend’. Seo se Supa
gore ge ba kwesiSa dikanegelo ka botlalo gona ba tla ipshina ka tSona, ka go realo
ba se kgaotSe go di bala. Huck (1989:6) le ba bangwe, le Hunt (1991:61) ba tiiSetSa
taba ye ka go re mokgwa o nnoSi wa go hlaloSa kanegelo ya bana ke go ba ngwalela
dipuku tSeo ba tlogo tSwela pele go di bala, ebile gape ba ipshina ka tSona. Go
realo ke gore ge ba ipshina ka tSona lerato la go bala le tla gola dipelong tSa bona,
go akaretSwa gape le tlotlontSu ya bona e tla oketSega go ya pele le pele. Go
hlabela pele, polelo yeo e lebane le tsela ya bokgabo, e sego go ruta fela (Hunt,
1994:37). O kgala ka bogale mokgwa wa dikanegelo tSa peleng tSa bana ka go re,
by children’s books | mean printed works produced ostensibly to give children
pleasure, and not primarily to teach them, nor solely to make them good, nor to keep

them quiet...".

Ka fao ge, polelo yeo ya Hunt ya ka godimo ya go ngwalela bana ka maikemisetSo
a go ba thabiSa, e thulana le moreromogolo wa dikanegelo tSa peleng ka gobane

go balela boithabiSo/boipshino go be go iletSwa dikanegelong t8a mathomo t3a

bana. Seo o se laetSa ge a tSwela pele ka go re:

The books produced for children in the 17t century offered
them no entertainment, since the very idea of reading for
pleasure was ‘abhorrence — prostitution of the God — given
ability to read’ (1994:37).

Kgonthe ke gore dikanegelo tSa nakong yeo di be di ngwadilwe ka mokgwa wa
sedumedi, di tletSe ka khuetSo ya moya wa Sekriste. Bana ba be ba swanetSe go
phela ka go itota gore ba se wele sebeng, gore ge ba ehwa meoya ya bona e tle e
amogelege go Mmopi wa bana. O sa tSwela pele gona letlakaleng leo gore
dikanegelo tSa bana e be e le lepatlelo la ntwa magareng ga taelo le boithabiso,

magareng ga kgatelelo le tokologo, le magareng ga letShogo le lethabo.

Ge a ruma dikgopolo tSa borateori bao Nikolajeva (1996:1) o bolela gore ke fela
mafelelong a ngwagakgolo wa bolesomeSupa fao batho ba ilego ba thoma go
tshwenyega ka bjana bjalo ka nako ye bohlokwa bophelong, le gore go na le merero
ye bohlokwa ye e lebanego bana yeo e nyakwago ke bana fela. Ka fao dikanegelo
tSa bana di swanetSe go lebelelwa lefsa le gore di be ka mokgwa wo di tlogo lokela

bana.

Brann (1992:10 le Tucker, 1982:190), ka lehlakoreng le lengwe, ba hlaloSa kgopolo

ya bjana ka go e amanya le sengwalo sa bana ka go re:

Childhood... is an impressionable period when children pick
up and acclimatize themselves to the different values, norms
and attitudes of their own culture. Some of the messages that
come through to children from books as part of this process
may have an important formative effect later, although quite

who important is still a matter under dispute.

Ka fao tlhaloSo ya kgopolo ya bjana nyakisiSong ye le yona e bohlokwa ka kudu ka
gobane e thusa tlhathollo le kwesiSo ye e tseneletSego ya sengwalo sa bana. Ke
ka mokgwa woo mmadi a lemogago gabonolo gore bana ba huetSega gabonolo
gape le gore ba ekiSa bao ba lego kgauswi le bona ge tlhaloSo ye bjalo e beilwe
pepeneneng. Ke ka yona tsela yeo gape mmadi a tlogo hlokomela gore bana ba
kgona go itswalanya le ditSo tSa ba bangwe ka lebelo le dikgopolo tSeo ba nago le
tSona setSong sa bobona. Ye mengwe ya melaetSa yeo ba e hwetSago
dikanegelong bjalo ka karolo ya bjana, di ka ba bohlokwa lebakeng leo le tlago ge
ba dutSe ba gola. Le ge go le bjalo kgopolo yeo e ka se hlaloSwe ka botlalo ka ge
go sa nepiSwe yona nyakisisong ye. Godimo ga moo, kgopolo ya kanegelo ya bana
le yona e ka se hlaloSwe ka botlalo. Lebaka le legolo la tlhaloSo ya yona ke go
kgetholla dingwalo t§a bana go dingwalo tSa bafsa le go dingwalo ka kakaret$o, le
go bona gore go fihla gabjale dikanegelo tSa bafsa di tSwetSe pele go fihla kae. Pele
ga ge go ka bolelwa ka kanegelo ya bafsa ka botlalo go tla ba bohlokwa go bolela

ka fao kanegelo ya bana e hlolegilego ka gona.

2.1.3.2 Tlholego ya kanegelo ya bana

Ge go lebelediSiSwa histori ya kanegelo ya bana, go lemogwa gore kanegelo ya
bana, go no swana le dingwalo ka moka tSeo di thadilwego ka pene, di hlolegile go
tSwa go dingwalobomolomo. Ke go re, boati bja dikanegelo bo theilwe godimo ga
dingwalo tSa setSo/segologolo ka tsela ya go bolela le ge tSe dingwe di ka be di
okeditSwe goba tSa kopafatSwa ka tsela ya go di kgabiSa ka nepo ya go tSweletSa

maikemisetSo a mongwadi.

Ke ka mokgwa woo Lerer (2008:1) a kgonthiSago ka go re le kanegelo ya bana le
yona e sa le e eba gona go tloga ge ngwana a belegwa, le pele Newberry a
tSweletSa sengwalo seo go ka thwego ke sa mathomo sa bana, sa go bitSwa ‘A Little
Pretty Pocket Book’ sa go ngwalwa ka ngwaga wa 1744. O (Lerer) iSa pele ka go

re bana ba be ba anegelwa dinonwane ebile ba di ngwalelwa bona. Godimo ga fao

dipuku t8a batho ba bagolo di be di fetoSwa ka Sedi ye kgolo gore di nyalelane le
merero ya bana. Ke go re di be di hlokolwa le go kgethwa gammogo le go hlopSa

ka dikgaokgao go lebeletSwe fela tSeo di loketSego bana ba bannyane.

Histori ya dikanegelo tSeo tSa bogologolo tSa bana go ka thwe e ka lekanywa le
bokgale bja motho (ngwana). Mehuta yeo ya dikanegelo, mathomong e be e sa
nepise thwi go laodiSetSa bana, eupSa yona e be e no ba gona, le ge e le gore bana
bona ba be ba no ipshina ka go theeletSa, go bogela le go ithuta ka mohutangwalo
woo (Norton, 1983:38).

Le ge go le bjalo, dikgatiSong tSeo tSa pele go be go le palo ye nnyane fela yeo e
bego e tSweletSwa ka morero wa thuto ka bophara; bjalo ka ya go ruta ka
maitshwaro yeo e gatiSitSwego ka ngwagakgolo wa lesometlhano go iSa go wa
lesometshela ka Yuropa. PukuthutiSi le yona ya nyarela ka ngwagakgolo wa
masomepedi go thekga lenaneothuto la sekolo go dinaga tSeo di hlabologago. Bana
ba thoma go ithuta go bala, ba bala le dikanegelo t8a ba bagolo tSeo di nago le
kgogedi go bana. Seo se be se kgonega gabonolo ka ge dikanegelo di be di
hlamilwe go tSwa go dianegwa ditShabeng tSa go fapana; gomme di na le boipiletSo
go batho ba mengwaga ya go fapana; mola thuto ya Bibele e le ye bohlokwahlokwa.
Ka lebelo la leobu dikanegelo tSa go ikgetha tSa thoma go tSweletSwa go

kgotsofatSa dinyakwa le dikgahlego tSa bana (Hunt, 2007:4-5).

Ge a tSwela pele Zipes (1994:119-134) o fa diponagalo t3a dikanegelo tSeo ka go
re gantsi di felela ka temana, ka kakaretSo goba ka go bontSha ntlha ye bohlokwa,
le gore diteng di na le mokgwa wa tSona wa go kopana le tSeo go lego bothata go
di dumela. Di bolela ka diphedi tSeo di ka bitSwago tSa lefasana le lengwe bjalo ka
baloi, barongwa, makgema, bobe le botse le diphoofolo tSe dingwe. Dikhunkhwane,
dihlapi, phefo le dinaledi di a bolela. Ke ka fao rateori yo mobjalo ka Lukens a rego

dikanegelo tSeo di ka hlopsa go ya ka magorwana a go fapana. O hlaloSa go re:

Like adult literature, children’s literature offers variety. It is not
uniform, created with cookie-cutter sameness. We recognize
rhymes and fairy-tales, fantasies and lyrics and realistic
stories about other countries as well as our own (Lukens:
1995:11).

Ka go realo ke fela magorwana ao a tSweleditSwego ao go ka thwego ke a
dikanegelo tSa bana. Ke ka fao go bolelwago gore go fihla ge lenaneo la tSweletSo,
phatlalatSo le kamogelego di beakantSwe go be go se bonolo go tSea mehutahuta
ka moka ya dipuku gore ke yeo e lokilego le go e abela bana ka tsela ye e itSego
(Zipes, 2001:46). Ge di kgethwa bjalo tSe dingwe di be di phaelwa ka thoko e le
tSeo go dumelwago gore di hloka tsebo (Foucault, 1980:83). Go tSeo di lahlilwego
ke dikanegelotShaba, diretwana tSa dikolwana tS8a bomapimpana (‘nursery rhyme’)
le tSeo di sa bolelego selo (‘nonsense’), bjalo ka ge Rose a bolela gore di phaetSwe
thoko ka lebaka la gore e no ba mosito le thaloko, gape di na le bokgoni bja go hlola
tihakahlakano (Rose, 1984:139).

Bjale ge, dikanegelo tSeo di tla yo tsitsinkelwa go bona ge e ba di laetSa dielemente

tSeo di boletSwego ge go fiwa diponagalo tSa mohutangwalo woo.

2.1.3.3 Mehuta ya kanegelo ya bana

Ge go lekolwa dikanegelo tSa bana go lemogwa gore go na le mehuta ye e rilego.
Bjale go yo hlokomelwa mehutana yeo, e lego diretwana/dikoSana tSa bana
(‘rhymes’), dinonwanepheteletSannete (fairy tales’), dinonwanekakanywa
(fantasies’), diretoko$a (‘lyrics’) le dikanegelonnete (‘realistic stories’). Godimo ga
moo, go bohlokwa gape gore mehuta yeo e hlaloSwe gore go tle go lemogwe ka fao

e ka bego e tswalana le dikanegelo tSa bana ka gona.

2.2  DIRETWANA/DIKOSANA TSA BANA (‘RHYMES")

Mo karolong ye go yo hlaloSwa mohutangwalo wo wa kanegelo, go SeditSwe
tlholego ya wona go fihla lebakeng la ge o tla ngwalwa. Ge ba hlaloSa kgopolo ye
Gioia le Kennedy (2002:910) ba no re:

A rime (or rhyme), defined mostly narrowly, occurs when two or
more words or phrases contain an identical or similar nowel-
sound, usually accented, and the consonant-sounds (if any) that

follow the nowel-sound are identical.

Ba gatelela kwanotshwano ya mantSu goba dikafoko go ba motheo wa kgopolo ye.
Ge a hlaloSa go ya pele mohutangwalo wo, Lukens (1995:240) yena o re sengwalo
se sona se lebane le kanegelo ya mathomothomo ya bana ba bannyane; gape ke

mothopo wa lethabo le kwesiSo ya bona. O hlalo$a go ya pele ka go re:

The rhymes are brief stories which have been passed orally from
generation to generation, and are the beginning of poetry for
children.

Lukens o gatelela dilo tSe pedi tSe bohlokwa, e lego (a) bomolomo le (b) mathomo
a diretwana t8a bana. Taba yeo e bolela gore dingwalo (diretwana) tSa bana di
theilwe godimo ga bomolomo. Go iSa pele o re go ka thwe bana ba kweSiSa
sengwalokanegelo/sereto ge se tSweletdwa go bona ka mokgwa wa polelo (ya
metara) ka go gobelwa, go diragatSwa gobal/le go retwa. Go tSwetSa tlhalo$o yeo

pele Andrzejewski le ba bangwe (1985:35-36) ba re:

It is an essential feature of works of oral literature that they
communicate their contents through the sound waves produced

by human speech and are aurally perceived.

Kgonthe ke go re se bohlokwa go thuto ya bana ke go theeletSa go feta go bona.
Ke ka fao go lego bohlokwa gore kanegelo ya molomo e diragatSwe le go boeletSwa
gape le gape fao e kago dula e phela ka monaganong wa motho, e lego mokgwa
woo o bego o SomiSwa (diragatSwa) ke Baroma le Bagerika go ela bophelo bja thuto
ya ngwana, ka ge kgato ya pele ya bjana, go ya ka setSo sa bona, e be e tSewa
bjalo ka ‘nako ya go hloka polelo’. Taba yeo e bolela gore ba be ba gatelela
dikokwane tSe pedi tSa thuto ya bana, e lego thuto ka tsela ya (a) go swara ka hlogo
le (b) go reta/diragatSa (Lerer, 2008:17). Ke ka fao go dumelwago gore
diretwana/dikoSana tSa bana di lebane le polelo ya bana ya tlhago (Egoff,
1980:221).

Go tlaleletSa ditlhaloSo tSa borateori bao, Milubi (1983:10) o re dingwalo tSa mohuta
woo di fa morethetho, boipshino le molodi wo o tsefelago tsebe ya motheeletsi ka

gore di kgotsofatsa tlhago ya batho (bana) ya go rata poeletSo.

T8homiso ya kgopolo ye ke yona elemente ye bohlokwa mo thetong/dikoSaneng
kudu ge go hlangwa peakanyo ya medumo (Heese le Lawton, 1988:22); ke go re
medumo e bewa ka go swana ka tsela yeo e tlogo tSeelelana/neeletSana; gomme
godimo ga fao gape e ka fapana go ya ka fao e SomiSwago le go

tswakatswakantShwa ka gona (Skelton, 1971:151).

Go kwana goba go tSeelana fao ga medumo ya go swana go bitSwa morumokwano;
gomme ke ka fao ge, kgopolo yeo e hlaloSwago go ba kwano ya medumo ye e
tSwelelago mathomong, gare goba mafelelong a mothaloko$a/-theto (Serudu le ba
bangwe, 1991:16). Go tSwela pele Lenake (1983:122) ka molomo wa gagwe 0 no
re morumokwano ke, ‘The correspondence of sounds at the beginning or in the
middle or at the end of verse lines’. O sa gatelela gore morumokwano o bopilwe ka
dikarolo tSe tharo tSeo, e lego morumokwanothomi, morumokwanogare le
morumokwanothumo/-phetsi/-mafelelo. Ke ka fao Korg (1959:30) ge a tiiSetSa
kgopolo yeo a rego morumokwano o ka beakanywa ka go fapafapana go fa

sebopego sa go se swane. Go realo ke go re ge morumokwano o hlopsha go

SetSwa dikokwane tSe pedi, e lego (a) lefelo leo morumokwano o bonalago go lona

le (b) sebopego sa wona.

Ge a hlalosa morumokwanothomi (‘initial rhyme’) Mamabolo (1995:91) o re ke ge
sehlopha sa methalotheto mo seretong se thoma ka mantSu a go ba le medumo ya
go swana. Go iSa pele Tshauke (1983:84) ka wa gagwe wa go ja mabele, o bolela
gore morumokwanothomi o ka tSweletSwa ka go boeletSa sediri (‘subject concord?;
go tSweletSa melotSana yeo e tsefelago tsebe ya motheeletSi. Go oketSa ditlhaloSo

tSa borateori ba ka godimo, Lennard (2005:201) o tiiSa gore:

Words with identical beginnings (often prefixes, ‘un’- or ‘dis’ - )
might also be called initial rhyme, but the consonance always
precedes the last stress vowels (even if the prefix acquires

stress), and not heard as rhyme.

Ka go realo go ka thwe medumo yeo e gatelelwago mo mathomong a lentSu e
swanetSe go elwa hloko mo go morumokwano, ka ge Sedi ye kgolo e beilwe go
medumo e sego mopeleto. Ka lehlakoreng le lengwe, Cavanaugh (1974:25) o
hlaloSa morumokwanogare (‘internal rhyme’) gore ke wo mongwe wa
mekgwanakgwana ya poeletSomedumo; ke go re medumo ya go swana e ka
bonagala bogareng bja mothalokosa; goba e ka ba mantSu a mabedi goba go feta
ao a nago le modumo wa go swana mothalothetong o tee (Pretorius, 1989:25, le
Mamabolo, 1995:94). Go oket3a tlhaloSo yeo, Lennard o sa ikgata mohlala ka go

fo re:

...Internal rhyme between a line, between two medical or a medial
and the end-word, or between medial + medical or media + end-

words in different line; including leonine rhyme (2005:221).

Tabakgolo yeo e gatelelwago ke lefelo leo morumokwano wo o bonalago go lona, e

lego gare ga mantSu le ge e ka ba methalothetong ya ga fapana. Le ge borateori

ba ba bjalo ka Cavanaugh ba bolela gore morumokwanogare ga o bohlokwa ge go
bopsa mafoko, fela ba dumela gore o kgona go dira gore sereto/koSa se be le
boleng, se opelege; godimo ga fao go sa tSweletSwa mohuta wo mongwe gape wa
morumokwano, e lego woo o hlaloSwago ke Altenbernd (1966:33) gore ke poeletSo
ya modumo wa tumammogo mo gare ga mantSu. Go oketSa polelo yeo ya gagwe,
Pretorius (ibid: 25) o bolela gore ke poeletSatumo le poeletSatumanosi, gomme o
hlalo$a gore, ‘.. .alliteration and assonance can also be regarded as forms of rhyme’.
PoeletSatumo (‘alliteration’) go thwe e SomiSwa bjalo ka sekgabiSagare sa mantsu
(‘internal ornaments’). Ke ka fao Wheeler (1966:2) a rego mantSu ga a no ba

sediriSwa mo thetong/koSeng; theto ke bokgabo bja mantsu, ebile theto ke mantsu.

Le ge go thwe mokgwa wo wa go boeletSwa ga tumanosi goba tumammogo ke wa
setSo sa Bodikela wo o bego o SomiSwa sebakeng sa morumokwano (Heese le
Lawton, 1988:44), Jump o re di Soma moSomo wa go swana (morumokwano le

poeletS8atumo). O bolela gore:

Broadly speaking the main function of rhyme in English stress
syllable verse is the same as the function of alliteration: to define
or isolate the individual line or verse, and also to link different
lines of verse together (1969-1976:60).

Go realo ke gore morumokwano o kgona go hlaloSa goba go aroganya methaladi
ya theto gape le go e kgokaganya gore e be temana (Anderson, 1952:162). Ka go
le lengwe poeletS8amodumo yona e bonwa bjalo ka theknikipoeleto ye e kgonago
go fa koSa molotSana wo mobose wa go ba le maatlakgogedi (Serudu le ba bangwe,
1991:48).

Ka fao go ka thwe morumokwanogare bjalo ka ge leina le ipolela, o tSwelela gare
ga mantSu mo mothalothetong; le ge e ka ba gare ga mantSu methalothetong ya go

fapana.

Mohuta wa mafelelo wa morumokwano ke morumokwanophetsi, e lego poeletSo ya
medumo yeo e kwanago ka maphethelong (Mlondo, 1987:14). Ke mokgwa wo o
tiwaelegilego ebile o kgona go laetS8a maemo a gore theto e fihla mafelelong. Le ge
gantSi mantSu ao a go swana ka medumo a SomiSwa mafelelong a mothalotheto,
Kreuzer (1995:47) o re a kgona go tSea maemo a mangwe le a mangwe thetong.
Go realo ke go re morumokwano gantsi o kgona go fetogela go morumokwanophetsi
(Anderson le Stageberg, 1952:159).

Go hlabela pele, Whitehall (1957:21) o bontSha gore morumokwanophetSi o be o
Somiswa mafelelong a seripa se sengwe le se sengwe sa mothalotheto (‘half-line’)
bjalo ka kgogedi, e le go laetSa kelelo ya medumo le go bopa karolo ye kgolo ya go
se tlogelane, e lego methalotheto. Palo yeo ya methalotheto, telefatSo ya mothaladi
wo mongwe le wo mongwe gotee le kelelathalo di napile di bopa temanatheto. Ge
ba hlaloSa temanatheto boSerudu (1991:45) ba re ke sehlopha sa methalotheto seo
gantSi se bago le methaladi ye e itSego gomme e beakantSwego le go boeletdwa
gore e bope kgopolo ye kgolo. Ke ka fao go thwego mohola wo mogolo wa
morumokwano ke go tlemaganya methalotheto go tSweletSa ditemanatheto go fa
theto togagano ya medumo yeo e sa hwetSwego felo. Bjale ge morumokwano e le
ye nngwe ya t8a go bonagatSa temanatheto, temanatheto yeo e bitSwa gore e na le
ditumatshwano (‘rhyme scheme’) (ibid, 1991:45).

Go ruma kgopolo ya morumokwano go ka thwe morumokwano ke ye nngwe ya
ditlabelo tSeo di fago theto/ko$a sebopego. Medumo ya go swana e latela lenaneo
le le itSego, lenaneo leo le napile le fa kwano ya medumo dibopego tSa go fapana.
Kwano yeo ya medumo e ka tSwelela mathomong, bogare goba mafelelong a
mothalokoSa/-theto.

Bjale ge diretwana/dikoSana tSa bana di tsitsinketSwe, morumokwano gammogo le

mehuta ya wona e ahlaahlilwe, bjale go yo fetlekollwa nonwanepheteletSannete.

2.3 DINONWANEPHETELETSANNETE (‘FAIRYTALES")

NonwanepheteletSannete ke ye nngwe ya legorwana la dikanegelo tSa setSo tSeo
di bego di bolelwa meletlong ya setShaba ka tsela ya go anegwa ka molomo. Di be
di anegwa ke batho ba bagolo; le ge bana ba be ba theeletSa ge di bolelwa, fela di
be di se t8a hlangwa e le t8a bana. Go tiiSa polelo ye Davies (1992:21) o bolela go

re, ‘Originally narrated stories were enjoyed by adults and children alike".

DinonwanepheteletSannete di bile le khuetSo ye kgolo motheong wa dikanegelo tSa
bana, e lego seo se dirago gore gantsi go fetSwe go dumelwa gore
dinonwanepheteletSannete di hlangwetSwe bana (Canonici, 1987:63). Mathomong
ge di anegwa di be di lebiSitSwe kudu go ditumelo tSeo go bego go dumelwa gore
di na le bokgoni bjo bo itSego go maphelo a ka mehla a setShaba se se itSego
(Norton, 1983:261); gape di hlohleletSa ditumelo tSe dingwe le mekgwa ya bophelo,
mola ka go le lengwe di le kgahlanong le mekgwa ye mengwe (Kirst le Malmkjaer,
1996:63). Ke ka fao Van Vuuren (1994:3) a rego nonwanepheteletS8annete ke
mokgwa wa go fetiSetSa dikgopolo le ditumelo tSa setSo se se itSego go ditlogolo le
ditlogolwana. Ka go realo ga tSa lebana le boipshino fela, eup$a gape le thuto (ibid
1994:119). Go ya ka Kohn (1992:168), Perrault (moanegwamogolo wa
mohutangwalo wo) o fetoletSe dikgoboketSo t8a gagwe (tSa molomo) ka ngwaga wa
1697 gore di lebane le dikanegelo tSa sebjalebjale tSa go ngwalwa. Dikanegelo tSeo
di rulagantSwe lefsa ka bokopana; ka polelo ye bonolo. Ka lebaka la tumo ya tSona
di bile gape tSa fetolelwa le malemeng a go fapana (a boditS8habatShaba) ka nepo
ya go re di balelwe bana ka bolokologi (Zipes, 1994:29). MaikemiSetSomagolo e be
e le gore di kgathe tema ye bohlokwa dikopanong tSa go rulaganyetSwa thuto ya
setShaba, ka ge di beile ditiragalo tSa tSona go motho yo a tshelago melao ya
phediSano ya setShaba. Morago ga gore di amogelege bjalo ka mohuta wa
dingwalongwalwa, tSa napa tSa thoma go ata le go phatlalatSwa ka go gatiswa le go
abelwa bana ngwagakgolong wa lesomeseswai (ibid, 2012:3). Ke ka fao Tolkien
(2008:51) a rego lehono mohutangwalo wo o beakanyeditSwe bana ka tsela ya

dikoSana, dipadinyana, ditemanatee le dithaloko.

Tolkien (ibid:28) o re mola gwa thongwago ka kgatiSotsenelelo ya mohutangwalo
wo ka 1750, go napile gwa lemogwa diponagalo tSe bohlokwa tSa wona, e lego (a)
ponagalo ye e lebanego le go tSwela pele ga histori ya setShaba le (b) ponagalo ya
go nepiSa kanegelo ya go hloka thereSo (ya go se kgodise). Ge a bolela ka
tSwetSopele ya histori, Zipes (2012:xi) o re ke fao go bego go tSweletSwa dikanegelo
tSa go fapana, fao tSe dingwe di bego di lebane le tthhamo ya tSa bana; gape di swere
tsebo ye bohlokwa ye e kgwahliSago ditlemagano tSa setswalle magareng ga
meloko le ditShaba, e lego tsebo yeo gannyane gannyane e bopago motheo wa
dikanegelo tSeo di kgontShago batho go ithuta ka bobona le lefase le ba phelago go

lona. O bolela ka go re:

The classical fairy tale make it appear that we are all part of a
universal community with shared values and norms, that we are

all striving for the same happiness (ibid, 1994:5).

Go realo ke go re setShaba se sengwe le se sengwe se na le mokgwa wa go tSwetsa
pele tlhabologo go hlohleletSa maloko a sona go latela le go phediSana. Ke melao
ya histori le setSo seo se swanetSego go obamelwa le go busa maphelo a (rena)
batho. Re a bona, ra bolela, ra ja dinonwanepheteletS8annete ka mehla ntle le
temogo ya gore re tshepile tSona go phethagat$a maphelo a rena. O oketSa ka go
re dingwalotshedimoso (‘mass media’) le tSona di botile dinonwanepheteletSannete
go fetiSetS8a melaetSa ya kgwebo bathong lefaseng ka bophara (ibid, 2012:xii).
Gape o bolela gore dinonwane t8a go ngwalwa ga di aroganywe, di a ithutwa le go
diragatSwa, tSa tsenelela ka mokgwa wa go lebelelwa/bogelwa, go theeletSwa le go
ekiSwa. Go hlabela pele, Rdéhrich, ka go Bottigheimer (1996:1), o naba ka go re
dinonwanepheteletSannete di gogile kgahlego magareng ga bana le batho ba
bagolo. Ke mokgwa woo o fago mohlala wa mantSu ao a thulanago gore motho a
dire kgetho goba a dire se sengwe ka bjako kgahlanong le mathata a bophelo. Ke
ka fao Murray (1979:9) a rego nonwanepheteletSannete e bonwa bjalo ka seipone

sa go leka go bonega bophelo bjalo ka mokgwa wa go bo laola, go Somana le

mathata a mabjalo ka mokgwa wa maleba, e sego wa kekiso.
DinonwanepheteletS8annete di ngwadilwe ka bokgabo, ka fao di tswalana le
dingwalo tSe dingwe; le go aba mokgwa wo mongwe wa tSona, e lego wa
tshwantShokgopolo, go utolla, go beela nnete ka thoko lebakanyana, go homotSa le
ka moka tSeo bana ba nago natsSo (Tolkien, 2008:59).

Go ya ka Zipes, (ibid, 2012:xii) dinonwanepheteletSannete di bolela ka tshwantshiso
gore bophelo ke bjo bothata; goba bophelo ke toro. Bjana ke nako yeo ditoro di
nyakago go nontShwa le go fiwa tthhokomelo ya maleba yeo e tsomegago. Go tloga
ngwageng ye mene go fihla mahlalagading, seo ngwana a se nyakago kudu ke go
bontShwa diswantSho tSa dilo tSeo di tlogo mo kgonthisetSa gore go na le tharollo
go mathata a gagwe (Groenewald, 1993:66). Ke ka fao Kohn a rego
nonwanepheteletSannete ke motheo woo go wona ngwana a ithutago go bala
kgopolo ya gagwe ka polelo ya diswantSho, e lego polelo e nnoSi yeo e kwesisegago

pele ga ge kgopolo yeo e budulego e ka fihlelelwa (1992:161).

Ge atSwela pele gona letlakaleng leo o re ngwana o swanetSe go ikarabela polelong
yeo gore a tle a kgone go laola bophelo bja gagwe. Di (dinonwanepheteletSannete)
tSwela pele go dira ka mokgwa woo ngwana a naganago ka gona le ka fao a
itemogelago lefase; ke ka lebaka leo dinonwanepheteletS8annete di nago le
kholofetSo go yena gore a di kgolwe. Di a thabiSa le go laela; bokgoni bja tSona bja
go ikgetha ke gore di dira bjalo ka mokgwa wa go bolela le ngwana thwi. Go
tlaleletSa polelo yeo, Bacchilega (1997:28) o re bana ba na le bokgoni bja go kgolwa
sengwalwa ge mohlami wa sona a na le bokgoni bja nnete bja go se hlama. Ke ka
fao go thwego maemo a menagano ya bona ke a go dumela go kgolwa tSe e sego
tSa nnete (‘suspension of disbelief).

Ponagalo ye nngwe ya nonwanepheteletS8annete ke ya go nepiSa kanegelo ya go
hloka thereSo. Ge a hlalo$a kanegelo ya mohuta wo, Briggs (1970:2) o bolela gore
ke tatelano ya ditiragalo tSeo di theilwego godimo ga maatla ao a sa hlaloSegego

(‘supernatural happenings’).

Zipes (2012:2) ge a naba polelong yeo o fo re dinonwanepheteletSannete ke fao
ditiragalo tSa go fapana di bego di diragala nakong ya go se tsebje, ya kgalekgale,
e lego karolo ya tSona ya maatlakgogedi; gape o re histori ya
dinonwanepheteletSannete tSa bana ga e hlaloSege; ke semaka. Di bonala bathong
bjalo ka maleatlala, mehlolo, go se kweSiSege; gape di na le ditumelo tSa go tShosa

goba go se kgodiSe, bjalobjalo.

Gape go thwe maatla ao a go se hlaloSege (maleatlala) a ka ba le khuetSo go tSe
botse le tSe mpe maphelong a bao ba di balago, e lego seo se dirago gore motho a
be kgahlanong natSo (Tolkien, 2008:28). Go gatela pele gona letlakaleng leo o re
ntle le go ba kotsi ga tSona, di na le tSe ntSi bjalo ka bomodimomothwana, baloi,

makgema, dikgetwane le tSe dingwe.

Go thwe tebanyo ya tSona, e ka ba kanegelo ya molomo, yeo e ngwadilwego goba
ya go bontshwa, ka mehla e Iwela go hwetSa didiriSwa tSa maleatlala, theknolotsi
ya go fetiSiSa goba batho bao ba ka thuSago, le diphoofolo tSeo di kago kgontSha
moanegwathwadi go fetoga le go fetoSa lefelo, le go dira lefase gore le kgonege go
dulwa ka kgotsofalo (ibid 2012:xiii, le Watson, 2009:27). Ke ka fao Serudu (1991:34)
ge a bolela ka bakgathatema ba mohutangwalo wo a fogo re ke batho le diphoofolo.
Go SomiSwa ga diphoofolo dinonwaneng go bohlokwa ka ge go thusa gore batho
ba dule ba kgokagane le tlhago, go ba le bohlale bja tlhago bjo bo laoclwago ke yona
tlhhago (Tucker, 1982:62). Go thwe ye nngwe ya maikemiSetSo a
dinonwanepheteletSannete e be e le kgegeo ya maitshwaro a setho, go ruta thuto

ya boitshwaro baneng le go kgala tshwarompe ya diphoofolo (Brann, 1992:48).

MafetSo a dinonwanepheteletSannete a swanetSe go ba a lethabo (‘happy ending’).
Tolkien (1974:143) o bolela gore ke, ‘A sudden joyous turn’. Seo ke pontSho ya
gore mafelelong dilo di fetogela go ba tSa go thabi$a fao e ka bago bohumi, letago
le bophelo bjo bo feletSego. PhediSano e a fetoga: modiidi e ba kgosi, kgoSi e
weSwa ke ba go hloka maatla gomme ba godimo ba wela fase (Bottigheimer,
1986:8). Go gatelela seo se bolelwago, Kohn (1992:4) o bolela gore, ‘Also nearly

41

© University of Pretoria



every tale has a ‘happy ending’. Good is rewarded, evil is punished. The prince
and the princess find each other and flive happily ever after”. Ka go realo go ka thwe
phiSegelo ya bokamoso bjo bobotse ke tabakgolo e tee ya
nonwanepheteletS8annete; yo a dirilego tSe botse o a putswa mola modiradibe a
otlwa. GantSi mohutangwalwa wo o bonwa e le kemedi ya dikanegelo tSa bana ka
gore di bonolo, di na le poeletSo, di hlamilwe go baanegwa ba go lekanela le
dihlopha tSa mantSu (Watson le Maybin, 2009:9), e lego seo se tlogo thusa kudu ge

go hlops$ha dikanegelo tSa bana.

Dinonwane tSa go ngwalwa ga di aroganywe, di a ithutwa le go diragatSwa tSa

tsenelela ka mokgwa wa go lebelelwa/bogelwa, go theeletSwa le go ekisa.

KakaretsSo

Ge go rungwa go ka thwe dinonwanepheteletSannete, go tSwa go dikanegelo tSa
setSo, di bopile motheo wa dikanegelo tSa bjalebjale tSa bana. Di diretSwe go raloka
karolo ye kgolo ya go bopa tSwetSopele ya tlhabologo. Dina le mehola ya go fapana
bjalo ka go phethagatSa dikgahlego, go kaonafatSa maemo a bophelo, go thekgana
mathateng, go phasa badimo, go keteka phenyo; gape go na le t8a go kgala le t8a
thuto.

Bjale ge dinonwanepheteletSannete di ahlaahlilwe, go yo tsitsinkelwa

nonwanekakanywa.

2.4  NONWANEKAKANYWA (‘FANTASY’)

Rottensteiner (1978:8) o bolela gore go na le kgopolo ya go re dikanegelo ka moka
ke dinonwanekakanywa ka gobane di lebane le boikgopolelo. Taba yeo e hlola
mathata ka gobane ga se gore dikanegelo ka moka ke dinonwanekakanywa. Ka go
realo go nyakega tlhaloSo ya maleba ya kgopolo ye. Nonwanekakanywa ke
kanegelo yeo modu wa yona o ikepetSego go dikanegelo tSa setSo; ke ka lebaka
leo e tSerego sebopego sa dikanegelo t8a mohuta woo (Brann, 1992:62). Go tSwela
pele Egoff (1992:12) o bolela gore mohutangwalwa wo o akaret3a
nonwanepheteletSannete ya setSo. Buttler (2006:75) o oketSa ka go re e akaret3a
mehuta ye mengwe bjalo ka nonwanepheteletSannete le dingwalo tSa mahlale. Go
thekga dipolelo t8a borateori ba ka godimo, Day (1984:277) o re gantSi di fela di
bapetSwa le nonwane ya kakanyatlhaloSo (‘myth’), gape di tSewa go ba t3e

bohlokwa ka ge go thwe ke mokgwa wa go hlabolla kgopolo.

Ka lehlakoreng le lengwe Lukens (1995:336) o hlaloSa nonwanekakanywa gore ke
kanegelo ka ga tSeo di sego gona. O bolela go iSa pele go re, ‘Fantasy is a story
about the non-existent or unreal in which action may depend on magic or the
supernatural’. Go tSona go tiiSwa morero wa maleatlala goba maatla a tthago a go
se laolege. Go gatelela polelo yeo, Sutherland (1991:247) o bolela gore boleng bja
go ikgetha bja yona bo lebane le ditaba/ditiragalo tSeo di ka se tsogego di bile gona,
efela ka gare ga kanegelo ye nngwe le ye nngwe go na le tatelano (ya ditiragalo) ye

e nepagetSego yeo e ka tSewago gore ke thereso.

Bingham le Scholt (1983:248) ba dumela gore maleatlala ga a hlagiSe fela ditoro
eupSa a tSweletSa gape lefase le tSa lona gore ngwana goba motho yo mogolo a
theeletSe ka tlhokomelo le ka Sedi go nyaka go bona mehlolo, ka gore go ipopela
diswantdho le go gopodiSiSa ka botlalo go dira gore ngwana a amogele
mohutangwalo wo. Ke ka lebaka leo Mobley (1983:249) a rego lefase la

nonwanekakanywa le bopilwe ka maleatlala fao mmadi a swanelwago ke go ikgafa

go amogela maleatlala bjalo ka tShuSumetSo ntle le go emela ditlhalo$o. Go realo

ke go re mmadi a amogele tSeo di sa kgonegego, tSeo di fetago kgopolo ya gagwe.

Ke ka fao go thwego nonwanekakanywa ke motheo wa dikanegelo tSa bana; ke
lefasana le lengwe leo le fago ponagalo ya go fapana le lefase la nnete fao
maleatlala le maatla ao a feteletSwago di tSewago bjalo ka thereSo; fao mathaithai
e lego wona a fago kgonagalo ya go fihla lefasaneng leo. Ge a thekga kgopolo yeo
Lukens (1995:18) o kgonthisa ka go re, ‘Fantasy, in the phrase of Coleridge,

requires ‘the willing suspension of disbelief’.

O gatelela kgogedi ya maatla a go hloka tumelo moo go bopSago boikgopolelo le
go batamela there$o ya ditaba. Ka gona go ka thwe ke kanegelo yeo e kgathago
tema ye bohlokwa ya ditiragalo tSe di sa kgonegego; gomme godimo ga moo e
dikologilwe le ke maleatlala ka sebopego le ka tebanyo (Irwin, 1976:ix). Ke ka
mokgwa woo Barton (1983:261) a rego tiriSo ya nonwanekakangwa ga se fela
thekniki eupSa ke mokgwa wo mongwe wa go gopodisisa. Wood (1978:166) o fo
katoloSa ka go re nonwanekakanywa e tSweletSa bokgoni bja go hlola le go Somisa
diswantSho. Gomme ke ka fao e bitSwago go ba thalokiSo ya kgopolo (‘imagination
at play’). Britton (1977:42) o no oketSa ka go re ke ‘handling of image as play’, mola
ka go le lengwe Brann (1992:105) yena a tlaleletSa ka go re e ‘represent a realm of

imaginative play and stimulates creative thinking’.

Dikgopolo tSa basekaseki ba ba ka godimo di akaretSwa ke Hunt (1990:175) ka go

amanya nonwanekakanywa le papadi:

...children’s books are, almost by definition, NOT concerned with
work; they are concerned ‘merely with play: a lesser activity, and
the mode adopted, such as fantasy, consequently become lesser

modes.

Go realo go ka thwe mohutangwalo wo o fapana le ye mengwe ka gobane wona o

tshotshoma ka tsela ya mokgwa wa papadi go feta phethagatSo.

Ka bokgoni bja yona bja phethagatSo ya diswantSho le ka mokgwa wa papadi,
nonwanekakanywa e dumelela ngwana go iteka bokgoni bjo a bo hweditSego go
kgonthisa boitemogelo bja gagwe (Chukovsky, 1968:101). Ke ka fao go ka thwego
mohutangwalo wo o fa bana sebaka sa go bapala ka diswantSho go kwesiSa lefase
la bona. Go Sitlela seo se bolelwago, Scarlett le Wolf (1979:40) ba kgonthiSa taba
ye ka go re ‘the indirection of fantasy may actually assist us in finding direction’. Seo
se hlaloSwago mo ke fela gore go mothofatSwa ga diphoofolo tSeo di itshwarago
bjalo ka batho le dibapadiswa, lefaseng la ngwana, go utolla kgonthe ya seo motho
a lego sona. Taba yeo e ganetSana le tumelo yeo e rego nonwanekakanywa e
tSweletSa lefase le lengwe le go fetola thereSo, ka gobane e ka SitiSa motho go
hlaloganya ka fao lefase la nnete le lego sona. Kgopolo yeo e bonagala polelong
ya Viguers (1983:145) ge a re, ‘as a form of ‘nonsense’ fantasy has been accused
as undermining the young child’s effort to comprehend the world’. ThereSo ke go re
ge batheeletSi ba laodiSeditSwe kanegelo ya mohuta wo ba kgona go gopodiSisa le
go bona ka leihlo la moya sebopego sa selaodiSwa. Go realo ke go re ge nhgwana
a bone seswantsho, gona kgopolo ya gagwe e thoma go aga go sona go feta go no

gopola ka tSe dingwe tSa go hloka mohola (Davies, 1992:3).

Go hlabela pele, ge a bolela ka wa gagwe wa go ja bogobe, Rabkin (1976:227) o re
mohutangwalo wo o emetSe mokgwa wo mongwe wa bokgabo bja tsebo ya motho
yeo e ganetSanago le thereSo. Ke ka fao a rego ‘its polar opposite is reality’, gomme
Brann (1992:75) yena o kgonthiSiSa ka go re ke ‘antithesis of reality’. Ke ka tsela
ye Hunt (1990:68) a rego e (kganetSano) lebane le kanegelo ye e ngwadilwego ka
ga boikgopolelo, yeo mo go yona baanegwa bao e sego ba nnete, le ditiragalo tSeo
di hlokago there$o, di rulagangwago gona. Ke go re baanegwa ba
nonwanekakanywa, mo bophelong bja bona, ba tloga lefaseng la nnete go ya
lefaseng la boikgopolelo fao go diregago dimaka: diphoofolo di fetoga batho, di a

bolela; go metda leswika goba go bolelwa polelo ya mehlolo. Go realo go ka thwe

dikanegelo tSeo di SiSitSe ka mehlolo. Boikgopolelo ke mokgwa wo o itSego wa
bokgabo wa go tSweletSa lefase le lengwe. Ke go re mongwadi wa
nonwanekakanywa o hlaloSa lefase leo e sego la tlhago (Egoff, 1992:12). Carpenter
le Prichard (1984:181) bona ge, ba no fa ponagalo ye nngwe ya honwanekakanywa
ka go e lebanya le botelele bja kanegelo ya go se be le ditiragalo tSa nnete ka

gobane bana ga ba kgone go fapanya nnete le seo e sego there$o.

Nonwanekakanywa e tsoSa kgahlego kgopolong ya ngwana. Mmadi/MotheeletSi
wa gona o gapeletSwa go ipopela dikgopolo tSa tSeo di sego gona, le go itswalanya
le batho ka dinako tSohle go tSwa mafelong ka moka (Egoff, 1992:36). Le ge go le
bjalo go thwe nonwanekakanywa e theilwe le go laolwa ke molao wa kgatako ya ka
boomo ya tSeo di amogelegago ka bophara go ba tSeo di kgonegago (Knowles le
Malmkjaer, 1996:224).

Ka thoko ye nngwe Buttler (2006:75) o bolela gore bana ke dibopiwa tSa
boikgopolelo, ka go realo dipuku tSa bana ba bannyane di swanetSe go ba le
boipiletSo megopolong ya bona. Taba yeo e tswalanya mohutangwalo wo le bjana.
Ke ka fao Hunt le Lenz (2001:1) ba rego nhonwanekakanywa ke polelo ya maleba ya
tlhhago. Go anega ka botlalo ka tsela ya kgogedi, ka ga leeto la bophelo le ntwa
magareng ga botse le bobe, ke ponagalo ye nngwe ye bohlokwa ya sengwalo sa

mohuta wo.

Mohola wa nonwanekakanywa o lebane le bokgoni bja go thabiSa baanegelwa ka
gobane mohutangwalo wo o kgona go huet§a monagano wa ngwana fao letShogo
le fetoSwago lethabo, gomme Sedi ya bewa go tSeo e sego t3a nnete (i3a
boikgopolelo), mola ka go le lengwe ngwana a dutSe a bolokegile. Ka fao go ka thwe
nonwanekakanywa e sepelelana le ka fao ngwana a bonago dilo ka gona ka gobane
go bala le go thabiSwa ke magato ka moka a kgolo ya ngwana (Brann, 1992:xix).
Go ya ka Tolkien (1974:34), nonwanekakanywa e abelwa dikolo t5a bomapimpana
ka ge e sa lokela bobadi bja ba bagolo.

Go SetSe go boletSwe gore nonwanekakanywa e akaretS§a magorwana a mangwe a
dikanegelo. Lukens (1995:18) o bontSsha magorwana a mangwe a mararo a
mohutangwalo wo gore ke nonwanekakanywakanegelo, nonwanekakanywa ya
maemo a godimo le nonwanekakanywa ya saense. Magorwana ao a tlo hlaloSwa

ka boripana ka gobane ga se maikemisetSo a nyakisiSo go dira bjalo.

2.4.1 Nonwanekakanywakanegelo

Ge a hlalo$a kgopolo ye Lukens (1995:19) o re ke kanegelonnete, fela le ge go le
bjalo e nyaka go faroganywa go nnete ka gobane e bolela ka mathata a bophelo bja
ka mehla, dikutollo ka ga letS8hogo la tSeo di sa tsebjego le ka fao malapa a
Swalalanago ka gona ka lebaka la megabaru. Baanegwa ba kanegelo ya mohuta
wo ga se batho efela ba emetSe batho ba nnete ka gore ba a bolela, ba dula ka
dintlong go no swana le batho ba madi le nama. Gape o re e ka bitSwa kanegelo ya
mothofatSo bjalo ka kanegelo ya ‘Ugly Duckling’, ka gobane diphoofolo le didiriSwa

di emetSe batho ba go ja bogobe.

Dihlogotaba/Direrwa tSa kanegelo ya mohuta wo di ka ga bophelo bja motho:
bophelo bo tletSe ka bomenetsa, ditlaiSo, go hloka kgahlego go baikokobetsi, batho
ba ema ba bangwe nokeng le ge go sa hlokege, gape e ngwaletSwe ba mengwaga

ka moka (e sego bana fela).

2.4.2 Nonwanekakanywa ya maemo a godimo

Lukens (1995:20) o hlaloSa kanegelo ye ka go re tebanyo ya yona e lebane le ntwa
magareng ga botse le bobe. Ge e atlegile, go thwe e ama kgahlego ya batho ka
mekgwa ye mebedi: sa pele, e nepiSa kgahlego ka ga boemo bja lefase le lefsa go
swana le tatelano goba maemo a diphedi tSeo e sego batho; sa bobedi, e bolela ka
moanegwathwadi yo a kgolwago go boitemogelo bja gagwe. Ka fao,
nonwanekakanywa ya maemo le yona e swere batho ba nnete go no swana le
moanegwathwadi. Maikutlo a tthhompho le letShogo le bohlogothata go akaretSwa

le go tshwenyega ka ga bomotho, ke motheo wa bophelong bja motho bjo bo

tSweletSago tekatekano magareng ga botse le bobe.

2.4.3 Nonwanekakanywa ya saense

Wo ke mohuta wa kanegelo ye gantSi go yona go bago boima go hlatha ge e ba
modiro ke wa nonwanekakanywa ya nnete, modiro wa bokgabo goba sengwalo sa
saense. Mohutangwalo wo o gatelela melao ya saense le ditlhagiSo tSa teknolotSi
go swana le maatlafase (‘gravity’) mekgwanakgwana ya batho, bjalobjalo (Lukens,
1995:20-21).

Kakaret$So

Nonwanekakanywa ke mokgwa wo mongwe wa go gopodiSiSa le go theeletSa ka
Sedi. E anega ka botlalo ka tsela ya kgogedi ka ga leeto la bophelo le ntwa
magareng ga botse le bobe. Ka bokgoni bja yona bja go thabiSa, letS8hogo le
fetoSwa lethabo gomme Sedi ya bewa go tSeo e sego tSa nnete (tSa boikgopolelo);
ka go realo e aba karabo go mathata ao ngwana a nago le ona, e lego tlhologelo ya

mofsa yo mongwe le yo mongwe bophelong.

Bjale ge nonwanekakaywa gotee le magorwana a yona a fetlekollotSwe, go yo

lebelediSiSwa seretokosa bjalo ka legoro la bone la dikanegelo tSa bana.

2.5  SERETOKOSA (‘LYRIC’)

Go ya ka Grace (1965:246), Sutherland le Arbuthnot, (1991:307) lereo le seretokoSa
le hlolegile go t8wa ditthamong tSa morafe wa Bagerika, leo le Supago seletSo. Ke
go re, ge seretokoSa se diragatSwa go be go letSwa selet3o (‘lyre’) mabapi le koSa
yeo, go tSweletSa kgatelelo ye e itSego ya dikgopolo le maikutlo a sereti (Brower,
1970:4). Maikutlo a tSweletSwa le go diragatSwa ka bokopana ka mokgwa wa

tShuSumetso (Hardy, 1977:1). Go realo ke gore maphoto a medumo a tSweletSwa

48

© University of Pretoria



ka potlako go tSwa go modiragatsi; ka fao a kgona go tSweletSa lenaneo la mantsu
a boikgopolelo go thekga tiragatSo yeo (Reinfandt, 2003:278). Ke ka fao Lukens
(1995:247-249) a rego boitemogelo ke ntlha ye bohlokwa ka ge go diriSwa polelo ya

go ikgetha bjalo ka tiriSo ya medumo, mosito le dika.

maikutlo. Ka go realo go ka thwe tSweletSo ya maikutlo a maatla a seriti ke
maikemiSetSomagolo a seretokoSa (Culler, 1995:128). Taba ye e gatelelwa ke
Roger (1983:35) ka go re ke ‘self-expression’ go fapana le tSe dingwe; mola Hegel
ka go le lengwe a bolela ka go re, ‘it’s unique and indeed final end’ (Hegel 1920:103).
Go realo ke go re theto ke polelo ya magomo, yeo e lego magomong a maatla, ka
mantSu a mabose ao a beakantSwego. Ka fao theto ke bokgabo bja mantSu
(Baterson, 1950:15); seretokoSa ke bokgabo bja tSweletSo ya medumo (Cook,
2004:11).

Go hlabela pele, boGayley ba oketSa ka go re seretokoSa se na le boleng bja
moopelo, mola ka go le lengwe se tSweletSa sereti se se itSego (Gayley le Kurtz,
1920:5-6). Ka go realo seretokoSa ke kopelo (Rosenheim, 1960:4). Mooij o

£

kgonthiSa seo ka go fo re, ‘...earlier kinds of oral poetry were also connected to

music, whatever kind may have been: religious, practical, playful or otherwise’
(1993:207). Seo se gatelelwago ke fela go re theto ya bogologolo e lebane le

moopelo.

Go gatela pele, go thwe tthamo ya seretokoSa e diragatSwa setShabeng, ka ge e be
e le karolo ya tiragatSo (‘drama’) ya setShaba (Henderson, 1995:216). Go thekga
polelo yeo ya Henderson, boSerudu (1991:78) le Martino (2010:10) ba tiiSa gore
moSomo wa go reta o bonagala fela ge o diragatSwa efela ge modiragatsi a feditSe
go diragatSa le wona o a timelela. Bokgabo bja go diragatSa go thwe bo letSe go
modiragatSi yoo a bonwago ge a tSweletSa goba go bontSha; le ka fao a SomiSago
ditho tS8a mmele ka gona (Small, 1998:14). Ka go realo direto di swanetSe go retwa
gore di se hwelele (ibid, 1991:78).

Go gatela pele, go thwe ke ka theto fao batho/bareti ba tSweletSago dikgahlego le
ditumo t8a bona go dilo t8a go fapana tSeo ba di bonago, go akaretSwa le medumo
yeo e galagalago ditsebeng tSa bona (Miner, 1990:84). Molodi o tSweletSwa ke
ditumanosi le ditumammogo, le mantSu a go thabiSa motheeletSi gammogo le
kgatelelo ya tlhaloSo ka mekgwa ya go fapana (Highet, 1960:3). Ge a naba tabeng
yeo, mo letlakaleng la ka godimo, o re tSe dingwe tSa direto di na le maatlakgogedi
le molotS8ana wa go thabiSa, e lego ye nngwe ya dikgokedi tSe maatla magareng ga
direto le diko$a; fao bontSi bja bangwadi ka gare ga setSo sa bongwadi, ba
dumelelanago gore seretokoSa ke motheo wa nnete wa bokgabo (Steele,
1990:203); ka gore koSeng ke fao go hwetSwago kelo ye e nepagetSego ya
bokgabo, e sego fela bokgabo bja maemo eupSa bokgabo ka bobjona (Pater ka go
Blacking, 1967:157). Go realo ke go re bokgabo ka moka, ka dinako tSohle, bo
Iwela go fihlelela maemo a moopelo (Pater, 1980:106); ka gore go bina le go reta

go sepelelana le moopelo.

Schlegel (1971:65) ge a katolo$a dikgopolo tSa borateori bao o fo re ga go kgonege
gore bokgabo bja theto le bokgabo bja koSa bo aroganywe ka lebaka la gore theto

ke mmino woo o thobago matswalo.

Go rumeng dikgopolo tSa ka godimo, Kreuzer (1995:217) o tSweletSa mehuta ye

mehlano ya seretokoSa gore ke:

(@) Thetotumi$o ya sebjale (‘Modern praise song/poem’).
(b) Difela (‘Hymn’).
(c) Mahlologelwa a tlhago (‘Nature lyrics’).
(d) Kgegeo (‘Satire’) le
(e) Seretosello (‘Elegy).
Le ge go le bjalo mehuta ye e ka se ke ya hlaloSwa ka botlalo, e tla fo ukangwa ka

ge nepokgolo ya lengwalophatisiSo le e letSe go dikanegelo tSa bana/bafsa.

KakaretsSo

Ge go akaretdwa go ka thwe seretokoSa ke mohuta wo mongwe wa dikanegelo tSa
bana; fao mmino le theto di tSewago bjalo ka bokgabo bjoo bo tSweletSago
khuduego ya maikutlo gotee le molaetSa wa sereto. Di aba setSo seo se nabilego
mabapi le mokgwa wa go bala. Ke tSe kopana; di tletSe ka poeletSo; diteng tSe
bonolo le kgetho ya mantSu yeo e lebanego bona bana, e lego seo se tlogo thusa

kudu ge go hlopsha dikanegelo t5a bana/bafsa.

Seretokosa se ahlaahlilwe bjale go yo latela mehuta ya sona.

2.6 MEHUTA YA SERETOKOSA

2.6.1 ThetotumisSo/thetogale ya sebjale (‘Modern praise
song / poem’).

Kgopolo ye thetotumiSo ya sebjalebjale, ke mohuta wa theto wo o ngwadilwego go
ya ka ditlwaelo le melao ye e laolago bongwadi bja theto ya Bodikela (Serudu le ba
bangwe, 1996:75). TlhaloSong yeo o thekgwa ke Gray ka go re ga e amane le
ditlwaedi ka moka tSa theto ya setSo. Mo go theto ya sebjalebjale go tlwaetSwe go
ngwala ka ditemana/ditematheto (1984:128). Ka lehlakoreng le lengwe Cope
(1968:24) o tiiSa ka go bapetSa theto ya setSo le ya sebjalebjale ka go re:

Traditional literature differs from modern literature not in that it is
oral but also in that it is essentially the product of communal
activity, whereas a work of modern literature is the result of

individual effort and bears the stamp of its author (1968:24).

Go realo ke go re dingwalo tSa sebjalebjale ga se tSa mohlakanelwa/ditthamo tSa
setShaba. Le ge go le bjalo diretong tSeo go thwego ke tSa sebjalebjale go sa ntSe

go kwagala mosito, thelelo le moretheto wa sereto sa setSo (Serudu le ba bangwe,

1996:75). Ke ka lebaka leo go thwego seretotumiSo ke mohuta wo o kgonago go
fetoSetSwa gabonolo mekgweng ye mefsa. Go tSwela pele letlakaleng la
masomesupasupa, boSerudu ba re go reta ke go tumiSa; seretotumiSo se
hlametSwe go tumiSa phenyo ya motho; ponagalo ya phenyo ke yona e godiSago
seemo sa maikutlo a sereti; fao kgahlego ya batheeletsi e tsoSwago ke maikutlo ao
a laetSwago gotee le segalo sa lentSu la sereti (Mphahlele, 1983:3). Seretotumiso e
ka ba sekafoko goba mafoko fao polelo ya maikutlo e SomiSwago go hlalo$a se
sengwe; ke go re ga e bolele ka tiragalo goba histori (Vilakazi, 1938:105).

Go iSa pele, Pretorius o bolela gore kgato ya mathomo mo tlhabologong ya
thetogale e bontShwa ka go hlangwa ga direto t8a sebjalebjale, e lego seo se
Supago gore tthamo ke ya motho o tee, yeo e tdweleditSwego bjalo ka theto ya go
ngwalwa ke motho yo a itSego, fao kgwekwe e lebiSitSwego go mogale. Le ge modu
wa Bodikela o bonagala mo le mola, modu wa tSona o tSwa go theto ya setSo. Ke

ka fao go thwego thetogale ke motheo wa theto ya sebjalebjale (1989:80).

Go hlabela pele, Mashabela (1979:46) o sa tiiSa gore thetotumiSo ya sebjalebjale
ga se karolo ya theto ya molomo goba bohwa bja setShaba se se itSego. O thekga
polelo yeo ya gagwe ka go fa mohlala ka dingwalo/ditthamo tSa O.K. Matsepe gore
o di hlamile go ya ka dikgopolo tSa gagwe. Moloto o kgonthiSa seo ka go tsopola
sengwalo sa Van Zyl (1949), ka fase ga thaetlele ya Praise in Northern Sotho, ge a

re.

The praises which follow are not ancient praises handed down
by word of mouth from generation to generation but a few of
many more original, newly-composed direto of the Sotho
students of Lemana Training Institution. Naturally a few ancient
lines may appear here and there, but we consider that as being

necessary for the development of good style” (1970:117).

Seo se gatelelwago ke tlholego ya tSona ka mokgwa wa go ngwalwa; fao direti di
SomiSago dithekniki tSa ba Bodikela mo thetong ya tSona bjalo ka mosito,

morumokwano, temana le mekgwa ya go fapafapana ya go Somisa metara.

Ge go tswalelwa difero ka ga lereo le go ka thwe go ngwalwa ga thetotumiso ka
mokgwa wa bjale wa ditemana, tShomiSo ya metara, bjalobjalo, go nolofaleditSe

bana mokgwa wa go ithuta.

Seretotumiso se lekotSwe, bjale go yo ahlaahlwa mohuta wo mongwe wa

seretokos$a, e lego sefela/kopelo.

2.6.2 Sefela/Kopelo(‘"Hymn’).

Sefela ke mohuta wo mongwe wa seretokoSa, wo o hlolegilego morago ga go
goroga ga baromiwa mono Afrika. Bathobaso ba a gapeletSega go tlogela mekgwa
ka moka ya setSo sa bona ba latela mekgwa ya Sekgowa. Theto le yona ya
swanelwa ke go tSea tsela ye mpsha, ya se sa ba theto ya setShaba, fao mang le
mang e bego e le mokgathatema, ya thoma go ba ya motho o tee moo motho a
tSweletSago maikutlo a gagwe ka boyena. Bana le bona ba lebana le go ithuta

mokgwa wo mofsa wo wa theto wo o bego o fapana le wa tiwaelo.

Go tSwetSwa polelo yeo pele Vilakazi mo thetong ya gagwe ya Sezulu, o re:

His whole imagination setting had to be re-adjusted, and his
musical emotions moderated or sublimated, not to be expressed
in the thundering stamp of the feet, but spiritual interpretation, the
body playing very little part. The Christian era had nothing to do
with izibongo, but appealed to amahubo (1938:124).

Seo se kgonthiSwago ke gore go ngwalwa ga theto go napile gwa thoma go

tSweletSwa ka mekgwa ya bjale ya go ngwalwa. Ge mokgwa wo wa theto o thoma

go bonagala ka tsela ya dikopelo, bontSi e be e le diphetolelo go tSwa difeleng tSa
ba Bodikela; fao boati bja dikopelo bo bego bo fetoletSwe go t§a Sejeremane ka ge
kereke yeo e bego e tumile nakong yeo, magareng ga Bapedi e be e le ya Luthere

yeo e bego e thomile go la Jeremane.

SeretokoSa le sona ga se nke se kgona go efoga khuetSso ya moya wa
baromiwa/baruti. Dikopelo ka moka go be go letetSwe gore di latele lenaneo la
theto. Di be di swanetSe go ba le mosito, dikoSana le tSe dingwe. Ncongwana ge

a naba tabeng yeo o re:

Dit was harde werk. Die liedere moes nie alleen vertaal word nie,
maar dit moes korrek, ritmies en singbaar vertaal word sonder
om die oorspronklike lied of gesang wat vertaal word, geweld aan
te doen (1974:53).

Ka go realo dikoSana tSa setSo di napile tSa fetolelwa ka gare ga ditemana, e le tSeo
di ngwadilwego ka mokgwa wa go kwana ga medumo le gore di opelege. Go no
swana le theto ya Bodikela, dikopelo le tSona tSa Somisa sekai (Moloto, 1970:120),
tSa napa tSa fetoga mokgwa wo mofsa wa theto; fao direti tSe ntSi di ilego tSa tanywa
ke boitemogelo bja Sekriste gomme tSa thoma go ngwala direto ka khuet$o ya sona,
bjalo ka N.S Puleng, E.K.K Matlala, O.K Matsepe le ba bangwe (Pretorius,
1989:102-103).

Ka lehlakoreng le lengwe Race (1988:86) o oketSa ka go re difela di tSweletSa
maikutlo a morapedi yo a itSego. Sebopego sa mantSu a sefela se Supa kamano
yeo morapedi a lekago go e hlola le Modimo. Go tSwela pele mo letlakaleng la
lekgolomasomesSupasenyane o re mohola wo mogolo wa sefela ke go tumisa maatla
a Modimo le go dira go loka. Reta Morena wa maatla! [245]’ go tSwa go Difela tSa
Kereke (2000:218-9) ke matseno a dipesaleme tSe ntsi, fao go laetSago gore theto

e lebanywa le kgopelo ye e itSego.

KakaretsSo

Ge go rungwa go ka thwe difela e kile ya ba mokgwa wo o tlwaelegile wa go tumisa,
gape di be di bonwa bjalo ka tSeo di akareditSwego ka moka ka gare ga theto ka
gore gantSi di ngwalwa ka mokgwa wa kwano ya medumo, e lego seo se tlogo thusa

ge go hlopsha mohutangwalo wo.

Ge sefela/kopelo se senkilwe, go yo lebelediSiSwa mahlologelwa a tlhago, bjalo ka

mohuta wa seretokosSa.

2.6.3 Mahlologelwa a tlhago (“Nature lyric’).

Direti tSa sebjalebjale ga di etSiSe direto tSa setSo ka go tumiSa bagale fela; eupsa
le ka go tumisa diphoofolo le dinonyana (Pretorius, 1989:87). Diphoofolo le dilo tSe
di itSego di ka retwa ka lebaka la mohola wa tSona go beng le go setShaba ka
kakaretSo. Sereti sa sebjalebjale ga se lebelele tihago bjalo ka thetotumiSo ya set3o,
efela se e bona bjalo ka mothopo wa dimaka tSeo di hlohleletS§ago boleta ka gare
ga motho; ke go re go bona tlhago bjalo ka mothopo wa kgopolo yeo e fodilego le

moya wa kwesiso.

Go tSwela pele, Pretorius mo letlakaleng la masometshelatshela o bolela gore direti
di tS8ere nakwana di tsinketSe dika tSa tlhago, fao diphoofolo le dinonyana gantsi di
bego di tSewa bjalo ka tSeo di hlohleletSago polelo ya kganyogo ye e lokologilego.
O re go ikamanya le diphoofolo go be go hlohleletdwa ke sehlopha sa batho seo se
ikamanyago le phoofolo yeo. Ke ka fao go thwego direto di be di hlangwa ka
diphoofolo tSa nageng goba tSa gae, fao direti di bego di kgahlwa ke diphoofolo tSe
le mekgwa ya tSona bjalo ka phoofolo ya go kgona go tsoma goba ya lebelo, le

tSona di a akaretSwa ge go retwa (Guma, 1967:145).

Go oketSa polelong yeo, go thwe tau e ka retelwa bogale bja yona - go tshwenya

diphoofolo t8e dingwe, mola ka lehlakoreng le lengwe tlou e ka retelwa maatla; ke

ka fao batho ba bantSi ba tSeago moeno wa phoofolo ye. Gape go na le dilo t3a
tlhago go no swana le pula. Go na ga yona go tlisa lethabo bathong bjalo ka ge go
thwe ke mothopo wa bophelo, mola ka go le lengwe pula e bonwa bjalo ka tshenyo
kudu ya sefako (Ngwana, 1981:109). Go bjalo le ge letSatsi le ka fiSa kudu, go thwe
le a mothofatSwa la bonwa bjalo ka yoo a fiSago tSohle tSeo di phelago (ibid,
1981:109).

Go oketSa dipolelo tSeo di boletSwego, Sutherland le Arbuthnot (1991:306) ba re le
ge direti tSe ntSi ka legorong le la dingwalo di fapana ka mahlakore a mmalwa, efela
go na le ponagalo e tee yeo di lego molomo wa lehlabula: go lemoga tlhago le go e
hlalo8a ka boitemogelo bja diphetogo le tshwantSshokgopolo yeo e tSweletSago
lesedi go mmadi. O fa mohlala ka direto tS8a Coastsworth tSeo di humilego ka
tshwantShokgopolo, molotSana wa go se kwale kudu, tSe bonolo tSa go kweSiSega
le go thabiSa; gape di na le boipiletSo baneng. Le t§a go ngwalwa ke Fisher, tSeo e
lego tSe telele ka mokgwa wa moopelo ka pukung ya diswantSho, ke ditemana t3a
bana tSa go thabiSa. Direto t8a gagwe tSa tlhago di bontSsha boitemogelo bja
kgahlego ya ngwana le lerato la gagwe go diphoofolo tSe nnyane t§a naga. Mehlala
ya tSweletSo ya gagwe ke ‘Sun Prints: The trees Stand Shining’, le theto ya go

ikgetha ya Maindia a Leboa la Amerika tSeo di kgobokeditSwego ke Hettie Jones.

Go thwe thetotumiSo e ka lebiSwa go mafelo ao a itSego. Lefelo le ka retwa gobane
le file badudi bokhuto lebakeng la ge ba hlaselwa ke manaba. Sereti se sengwe sa
direto tSa mathomo tSeo di laeditSego diphetogo tSe mpsha go ngwalweng ga
diretoko$a tSa tlhago, ke Mamogobo ka sereto sa ‘Thaba tSela’ ka sengwalong sa
gagwe sa go tSweletSwa ka 1953. Sereto ga se nape se hlalo$a dithaba, efela
dithaba ke sekai, di emetSe khutSo go thulana le tlalelo ya sereti ka dilo tSe ntSi tSa
go makatSa bophelong. Tlhago e SomiSitSwe bjalo ka sediriSwa sa boipelaetSo
kgahlanong le mekgwa ya go se kgotlelelege ya madirwakaboomo go swana le go
hloriSa batho le go hlola tshenyo ye kgolo ga tlhago (Pretorius, 1989: 91-94).

KakaretsSo

Go ruma kgopolo ye go ka thwe direti tSa sebjalebjale di bona tlhago bjalo ka
mothopo wa dimaka. Diphoofolo le dilo t8e dingwe di a retwa ka lebaka la mohola
wa tSona go beng. Go ikamanya le diphoofolo go hlohleletSa kgahlego go ngwana

le lerato la gagwe go diphoofolo tSe nnyane tSa tlhago.

Mahlologelwa a tlhago a lekotSwe, bjale go yo tsitsinkelwa kgegeo bjalo ka mohuta

wa bone wa seretokosa.

2.6.4 Kgegeo (‘Satire’)

Ge a hlaloSa kgopolo ye Gray (1984:182) o re ke elemente yeo e tSweletSago
maikutlo goba mokgwa wo o foSagetSego wa maitshwaro; ke go re, maitshwaro a
bosilo le go se SetSe ka mokgwa wa metlae. Go tSwetSa pele tlhaloSo yeo Buys le
Schefler (1992: 116) ba bolela gore kgegeo ke bokgabo bja bongwadi bja go
nyenyefatS§a motho goba selo gore se lebelelege e le sa bosilo, sa go segiSa. Go
fapana le khomiki, yeo maikemisetSo a yona e lego fela go segi$a, yona (kgegeo) e
Somisa metlae le lesego go hlasela, ka go hlohla motho maikutlo. Ke ka fao Reaske
a bonago kgopolo ye bjalo ka thekniki ye e nago le go swara tebelelego ya motho
go fihla go maikutlo ao motho a nago nao go selo seo a se tSeelago fase ka kgopolo
ya go se lokisa (1966: 40). Go realo go ka thwe kgegeo e SomiSa mekgwanakgwana
bjalo ka kodutlo go tSwetSa nyanyeng le go gegea go hloka bokgoni ga motho le go

dira gore go bonale eka go hloka bokgoni moo ke selo se segolo kudu ka maatla.

Go iSa pele, Knight (2004: 4) o hlaloSa kgopolo ye ka go re ke mokgwa wa
bogologolo wa go ikhweletSa seka sa maleba sa go hlasela, sa go amana le bobe
le bosilo bja motho. O ema Reaske nokeng ebile o oketSa ka go re kgegeo ga se
mohutangwalo ka boyona efela e SomiSa mehutangwalo ye mengwe — ke motheo
wa kamanotheto; ka fao go ka thwe kgegeo ke seemo sa mogopolo wo o nyakago

go kgomagana le mohuta wo o itSego gore o kgone go tSweletSa dikgopolo tSa wona

bjalo ka kemedi. Go hlakahlakantSha polelo le go e bea ka mokgwa o Sele go Supa
tlhago ya yona ya go se bontShe nnete. Ke ka fao Rosenheim (1963: 31-34) a rego

e hlasela setSo ka go se tla phaphi.

Go hlabela pele, Lenake o bolela gore kgegeo e ka lebantSha tlhaselo go batho le
melao ye e beilwego. Go tiiSa taba yeo o kgonthiSa ka go re, ‘Unlike the European
satire which includes types such as the parody where the work of certain authors
are criticized Ntsane’s satire is based on an attack on individuals and institutions,
and not their work’ (1983: 67).

Ka go realo go ka dumelwa/tS8ewa gore kgegeo ke learogi, e diretdwe go thulana le
melao ya setho, gape e lebiSitSwe diphoSong. Ge e dirwa ka motho yo a itSego e
direlwa go kwesa motho yoo bohloko, efela gantsi e direlwa lebaka — ntle le tlhaselo

yeo e e hlohleletSago, e ka ba thutwana ya nnete (ibid 1983: 67).

Ka lehlakoreng le lengwe, Lenake (1983:67) o laetSa magoro a kgegeo ao go ya ka

Mulamu, e lego:

1. Legoro la mathomo la mohuta wa go tlaiSa/hloriSa ka polelo, wo o SomiSago
pefelo go tSweletSa nyanyeng botlaela.

2. Legoro la bobedi la thuto, le mohuta wa go nyatSa, woo o lekago go eletSa
motho ka tsela yeo e lokilego goba thuto ya setho.

3. Legoro la boraro la kgegeo ke la go se SetSe, leo le bontShago dipho$o ka

go sega.

Ka fase ga legoro la go SomiSa polelo ya dikgaruru, Lenake o lebeletSe direto tSeo
di bontShago boikgogomos$o, go ikgopolela le go se lekalekane mola legorong la
thuto le go kgala, di Soma ka boikaketSi. TShindani (1984: 10) ka go le lengwe o
gegea Bakriste bao ba bolayago ka lebaka la ditumelo tSeo diitSego (go dira dihlare,
go ba le seriti, le go godiSa kgwebo ka ditho tSa batho); gomme ba tlogelwa ba sa

otlwe; gape o gegea ka fao tsela ya toka e beelwago thoko ka gona ka lebaka la

letsogolekobong.

KakaretSo

Ge go akaretSwa go ka thwe kgegeo ke mokgwa wa bogologolo wa go ikhweletSa
seka sa maleba sa go hlasela, sa go amana le bobe le boSilo bja motho. Mohola wa
yona ke go nyakiSiSa le go hlohleletSa; le ge e direlwa go kweSa (motho) bohloko,

efela e ka ba thutwana ya nnete.

Bjale ge kgopolo ye e ahlaahlilwe, go yo latela mohuta wa mafelelo wa seretokosa,

e lego eletsi.

2.6.5 Eletsi/Seretosello (‘Elegy’)

Lereo le, eletsi, ge le hlaloSwa ke Sacks (1985:1-2) le tSwa go lentSu la khopulete
(‘couplet’), e lego tthhamo ya methaladi ye mebedi ka talelano yeo e nago le medumo

ya go swana mo go mothalotheto.

Go tSwela pele, Grace (1965:234) o hlaloSa kgopolo ye ka go re ke lentSu leo le
tSwago go Bagerika, fao setlogong sa lona le bego le Supa sello; ka go realo eletsi
ke koSa ya bao ba ithobaletSego/hlokofetSego. Ge ba katoloSa tlhaloSo yeo Malan
(2008:280) le Race (1988:86) ba oket3a ka go re eletSi ke mohuta wa seretokosa
woo o tSweletSago maikutlo a dillo/manyami le dikhomotSo. Ka lehlakoreng le
lengwe boRamushu (1987:34) ba fo re moreti o llela motho yo mongwe yo a bego
a mo rata bjale a ilego badimong; ka go realo eletSi ke boiphetolelo go lehu la yo
mongwe (Eaton le Morapedi, 1994:248). Borateori ba ba molomo wa lehlabula ge

ba hlalo$a gore lereo le le Supa sello/lehu.

Go oket3a ditlhaloSa tSeo Buys le Schefler (1992:115) ba bolela gore sereto sa
mohuta wo se laetSa tahlegelo ka lebaka la lehu, ka ge ba gatelela taba yeo ka go

re.

An elegy is a poem of mourning, usually about the death of a
single person. It can also be a poem expressing nostalgia,

Melancholy or grief about death.

Ka lehlakoreng le lengwe Malan (ibid) o tSweletSa sereto sa Hardy, ‘The going’ gore
ke eletSi; gape le sereto sa Bopape le Ratlabala Polokong (ya molemi)’ seo go

thwego ke mohlala wo mobotse wa mohutangwalo wo (Pretorius, 1989:108).

KakaretsSo

Go ruma kgopolo ye go ka thwe eletSi ke mohuta wo mongwe wa seretokosa. Ke
sereto sa mahloko fao sereti se llelago motho yo mongwe yo a iketSego badimong.

Ka gona maikutlo ao a tSweletSwago ke a manyami.

Mehuta ya seretoko$a bjalo ka thetotumiSo/thetogale, sefela/kopelo, mahlologelwa
a tlhago, kgegeo le eletsi e tsinketSwe. Bjale go yo latela legoro la mafelelo la

dikanegelo tSa bana, e lego kanegelonnete.

2.7 KANEGELONNETE (‘REALISTIC STOTIES").

Ge a hlaloSa kgopolo ye Hunt (1990:168-9) o re dikanegelonnete ke tSeo
maikemiSetSo a tSona e lego go tSweletSa seswantSho sa bophelo ka botlalo. Go
tSwetsa tlhaloSo yeo pele Grace (1965:253) o bolela gore ke mohuta wa padi wo o
lekago go bontSha dipoelo tSa nnete tSa bophelo bja ka mehla; gape di hlokotSwe
ka Sedi ye kgolo gore di emele bokgabo bja maemo a godimo. Ke ka fao Halperin a
rego, ‘things as they are and not as the story-teller would like them to be for
convenience’ (1974:239).

Ka go realo ke moSomo wa ba merero ya bokgabo go lebanya bophelo ka
botshepegi le go bo bonagatsa; le ge e le ka tshwantShokgopolo fela e be ka
mekgwa ya go fapana bjalo ka botse le bobe, go thabiSa le go kwesa bohloko,
mekgwa ye mebotse le ye mebe (Garcia le Patrick, 1962:7). Go hlabela pele, Chiari
(1960: matseno (‘preface’) o bolela gore go tSweletSa dilo (selo) ka mokgwa wo di
lego ka gona go sepelelana le tlhaloSo ya nnete ya tlholego ya bophelo le go dira
gore bo kgonege go swantShwa ka mokgwa wa nnete. Gona ge, kanegelonnete e
diretSwe go kgodisa mmadi, gore a kgolwe gore ke bophelo ka fao bo lego ka gona
lefaseng la nnete (Buttler, 2006:73). Ge moanegwa, tiragalo, lefelo e le tSa nnete
gona di emela bophelo bja ka mehla ka gore di a hlaloSa le go bontSha diponagalo

tSeo di tsebjago, tSeo di emetSego motho lefaseng la nnete (Hawthorn, 2005:57).

Go tSwela pele, Davies (1992:71-72) o gatelela bonnete bja mohutangwalo wo ka
go o bapetSa le nonwanekakanywa; gore ge nonwanekakanywa e hlohleletSa
kgopolo le go romela mmadi lefaseng la ditoro, kanegelonnete yona e mo iSa
botebong bja go ikwesiSa: go kwesiSa maikutlo a gagwe, letShogo le go hlaloganya
lefase le a phelago go lona. Ke ka fao Garcia le Patrick mo letlakaleng la bone ba
fogo re e thoma (kanegelonnete) maemong ao nnete e kago utollwa ke motho ka

boyena ka kwesiso le bohlale bja gagwe.

Le ge go le bjalo go dumelwa gore dikanegelonnete di na le tebanyo, e lego seo se
phethagatSwago ka gare ga bophelo bja moanegwa. Taba yeo e tiiSwa le go

gatelelwa ke Grace ge are:

...the essential theme of all realistic novels is the attempt to make
life conform to one’s youthful dreams, and after the vain attempt

to make it conform, the renunciation of all dreams. (1965:107).

Ka go realo maikemisetSomagolo a dipadinnete ka moka, ke maitekelo a go
phethagatSa ditoro tSela tSa bjana, efela ge go padile gore di phethagale, ke ka fao
go tSwelelago pefelo goba boganka bja phatlalatsa. Baanegwa ba mohuta wo ba
hwetSwa gohle, gomme ditiro t8a bona ke tSeo di tlwaelegilego: ga ba hlohleletSege,

gantsi ba kopana le ditShitiSo tSa go ba palediSa go tSwa mathateng ao a bona.

Hawthorn (2005:57) o bolela mantSu a Peter Lamarque ge a re kanegelonnete ke
ya nnete ge e hlaloSa baanegwa gotee le diponagalo t8a bona e le go fa mohlala
bathong, lefaseng la nnete. Go realo ke go re baanegwa ba amogelege bjalo ka ba
nnete go mmadi; ba dira ditiro tSeo di dirwago ke batho ba nnete le diphoofolo di
itshware bjalo ka diphoofolo ka dinako tSohle (Norton, 1983:371). Go tSwet3a
polelong yeo ya Norton pele, Davies letlakaleng leo le filwego ka godimo o naba ka
go re mafelo ke ao a hwetSagalago, bjalo ka ditoropokgolo, dipolasa, bjalobjalo.
Godimo ga moo ditiro ke t§a nakong ya bjale fao di bonalago di ka no ba di diragetSe
le nakong ya kgale. Ke ka fao go thwego mmadi ge a fetSa go bala kanegelo o SetSe
a gwerane le baanegwa bjalo ka bakgotse; gomme go kgaogana le sengwalo seo,

go swana le go ikamologanya le bagwera.

Go gatela pele, go thwe baanegwa ba kanegelonnete ke bao ba swaranego le ditiro
tSe di itS8ego tSeo di swarago kgahlego ya babadi, go ya ka felo le nako (Lukens,
1995:13); gape go letetSwe gore ba (baanegwa) bontShe maikutlo, boitemogelo,
ditiro le boikarabelo; ntwa ya go nyaka maemo, phiSegelo, phihlelelo, go nyaka go

bonwa, go kganyoga, mola go gola le khuetSo ya batho ba bangwe, e le tSe

bohlokwa go bopa thulaganyo.

Lukens, gona letlakaleng leo la ka godimo, o tSweletSa mahlakore a mabedi a
kanegelonnete, e lego mathatathata (‘problem realism’) le mathata a phediSano
(‘social issue realism’), bobedi di beile Sedi ya tSona go mathata (a nnete goba ao a
kgonegago). Ke ka fao go thwego ke tSa go ya ka merero ya bokgabo ‘realism
represents problems’ (Grace, 1965:253); ke ka fao go thwego di lebane le mathata
ao a itSego a merero ya bophelo (Huck le ba bangwe, 1989:278). Gona tabeng yeo

Root o molomo wa lehlabula, ebile o tiiSa ka go re ke:

...the fiction for young readers which addresses itself to personal

problem and social issues... (1977:54).

Madsen le Wickersham (1980:273-39) ba hlaloSa gore mathata ao e ka ba a go
swana le go godiSa ngwana, e sego wa madi, tlhalano, bogole, bjalobjalo. BoSerudu
(1996:34) ba oketSa ka go fo re dikanegelonnete di amana le merero ya malapa:
mathata a segadikana le a bommane. A mangwe a mathata ao molwantShwa a
kopanago le ona e ka ba ao a hlolwago ke setShaba bjalo ka kgethollo go ya ka
morafe, bong goba maemo. Mathata ao ke ona motheo wa thulaganyo le thulano,
le gore thulano e ka ba ka gare ga moanegwa ka boyena, goba magareng ga gagwe
le setShaba; goba a ka thulana le moanegwa yo mongwe; gape moanegwa e ka ba
motho yo a aparetSwego ke mathata moo a bilego a mo ntSha seriti sa gagwe sa
bomotho bjalo ka ge go fela go direga dipading t8eo di nago le bofokodi, mola ka
lehlakoreng le lengwe mathata a moanegwa a ka rarollwa ka mokgwa wa go

itthatholla. Ke go re, tharollo e ka no se be bonolo, ya go hloka bonnete le toko.

Go gatela pele, Lukens gona letlakaleng leo la lesometharo, o bolela gore ka go bala
mehutahuta ya dipuku ngwana a ka kgona go tshela mellwane yeo e hlotSwego ke
nako le lebaka; o tla kgona go oketSa kgopolo ya gagwe le go nyalantSha setSo sa

gagwe le ditSo tSa batho ba bangwe, e lego seo se lego bohlokwa go phediSana le

63

© University of Pretoria



go itlhatholla ka boyena, le gore dikanegelo tSeo di hlaotSwego gabotse di kgona go
bontSha kabelano le mohola wa ditSo tSe dingwe. Ngwana o kgona go lemoga gore
batho ka moka ba ba le phiSegelo ya go swana le gore go tSona ka moka, tlemagano
ya malapa le tswalano, ke tSe bohlokwa ka go lekana. Ka go realo go kopakopana
le go abelana boitemogelo, di swanetSe go swarwa go bapa le nnete ka gohlegohle.

11

Ke ka fao Egoff a Sitlelago ka go re, “...if the role of literature is to develop the

individual, then a good book will promote awareness of life’ (1973:45).

Go rumeng kgopolo ye, Lukens (ibid) o tSweletS8a magorwana a mararo a
kanegelonnete go re ke: ‘Animal realism’, ‘Historical realism’le ‘Sport Stories’, fao a
kgonthiSago gore ge magorwana ao a tsinkelwa gabotse, a laetSa go tsenelana. Le
ge go le bjalo a ka se ahlaahlwe ka botlalo phatiSiSong ye ka ge kgwekgwe e le go

dikanegelo tSa bana.

2.7.1 Magorwana a kanegelonnete

2.7.1.1 Bonnete ka ga diphoofolo (“Animal Realism’).

Go thwe dipadi tSa nnete tSeo di tsoSago maikutlo di swanetSe go bolela ka
diphoofolo, dipharologantsho tSa tSona, fao di dulago, bophelo bja tSona le go
ntShifala ga tSona. Thulano e akaretSa dihla tS8a ngwaga, ka fao diphoofolo di
phelago ka gona le khuetSo ya dielemente tSeo go tSona (diphoofolo). Ka go realo
go nyakega tebanyo ya maleba, fao baanegwagolo, e lego diphoofolo, moanegi a
ka hlatholla maitshwaro a diphoofolo, efela ge go tsenwa ka gare ga megopolo ya
tSona kanegelo e ka no se sa ba ya nnete. Seo se gatelelwago mo ke go nyaka go
tsebiSisa ka merero ya bokgabo, go dira dikutollo ka ga diphoofolo goba ka ga

tswalano ya tSona le batho.

2.7.1.2 Histori ya mannete (‘Historical Realism’)

Nonwane ya histori, go ya ka Lukens (ibid), ke kanegelo yeo e theilwego go t3a

bogologolo, nako le felo tSa kgale di fa sephetho sa thulaganyo ya kanegelo.

DidiriSwa bjalo ka dinamelwa, diaparo le dijo di swanetSe go sepelelana le nako le
felo. Thulaganyo ya nakong yeo bophelo bo be bo bontSwa ka go fapana,
baanegwa kudu baanegwagolo, ba bontShwa ka ditiragalo t5a nako yeo, ka go realo
peakanyo e huetSa thulaganyo; efela ge bobe goba botse bja nako yeo bo ka
feteletSwa gona dipoelo tSa nonwane ya histori di ile go hloka khuduego le maikutlo.
Dihlogotaba/Direrwa, mongwalelo, meSomo le boithabiSo gammogo le polelo di

swanetSe go lebana le nako le felo tSa nakong yeo.

Go thwe histori e emetSe dinnete, seo se ra go re go fetola dinnete go ba nonwane,
mongwadi o swanetSe go kopantSha tshwantShokgopolo le thereSo go tSweletSa
kanegelo ka botlalo ye e nago le moanegwathwadi mo thulaganyong ya go ba le

phego.

2.7.1.3 Dikanegelo t$a dipapadi (‘Sport Stories’)

Mo mohuteng wo wa kanegelo kgatelelo e go papadi ka seboka fao maitshwaro a
mabotse e lego taba ye bohlokwa. Seo se letetSwego ke go kopanya bana ba dikolo
tSa merafe ka moka le ge seo e sa le tthhobaboroko. Dikanegelo tSe ntSi di sa Iwela
go amogelega ga bakgathatema go tS8wa go merafe ye mengwe. Dipapadi ke karolo
ya bjana. Di tSwelela dithutong tSa bona tSa ka phaposingborutelo, tSe dingwe di
beakanyeditSwe morago ga sekolo. Ka go realo lerato la bona la dipuku le tla fetela
le go dikanegelo tSa dipapadi. Mohola wo mogolo wa kanegelonnete ya bana ke
gore dikanegelo tSe ntSi di ngwalwa ka ga bana ba mengwaga ya go lekana, bao
ba nago le kgahlego le kamano ya go swana, e lego seo se tlogo thusa kudu ge di

hlophelwa legorong la bana.

Bjale ge, dikoSana/diretwana tSa bana (‘rhymes’), tshwantShokgopolo (fairy tales’),
nonwanekakanywa (‘fantasy’), diretokoSa (‘yrics’) le kanegelonnete (‘realistic
stories’) di lekotSwe, bjale go yo latelwa tsitsinkelo ya dikanegelo tSa bafsa, e lego

yona kgopolokgolo ya phatiSiSo ye.

2.8 KAKARETSOMOKA

Ka lereo le kanegelo, go hlalositswe ge le lebane le sengwalo se se tSewago gore
ke sa bokgabo. MoSomo wo mogolo wa kanegelo ke go fa tsebo le ditSo. E na le

bokgoni bja go tSweletSa bokgabo ka nepo ya go fa lethabo le kwesiso.

Ka kanegelo, mongwadi o utolla maphelo a batho, gore batho ba lemoge bophelo
bja mahlakore a mabedi, e lego bophelo bja go loka le bja go se loke. Ka yona
babadi ba kgona go itebelela le go itekola ka go gadima kua morago le lehono
gomme ba lokisa dipho$o t§a bona tSe di ka bago di SitiSa maphelo a bona go thelela

le go phadima.

Kgopolo ya kanegelo ya bana e lebane le dipuku tSeo di ngwaletSwego bana, tSeo
di lebanego le maikutlo a ngwana ka botlalo. Di na le bakgathatema bao e lego

bana, tSe kopana gape le mebolelwana ya go fela e ipoeletsa.

Bogologolong di be di balwa ke bana le ba bagolo; gomme se segolo mo go tSona
e le go ruta maitshwaro a mabotse ao a amogelegago setShabeng. Di swanetSe go
tSweletSa bophelo bja tlwaelo bjoo ngwana a tlogo kgona go inyalanya nabjo. Bana
ba kgone go ipona ka tSona, le go ikwesiSa le go hlaloganya lefase le ba phelago

go lona.

Dikanegelo tSe di hlolegile go tSwa go dingwalobomolomo ka tsela ya go bolela, ka
go di anegelwa le go ngwalwa. Mehuta ya tSona e hlaloSitSwe gomme go lemogilwe

gore dinonwanepheteletSannete di bopile motheo wa dikanegelo tSa bjale tSa bana.

KGAOLO YA BORARO

3.1 MATSENO

Kgaolong ya go feta go hlaloSitSwe kanegelo, kanegelo ya bana le mehuta ka moka
ya mohutangwalo wo. Bjale go yo tsinkelwa kgopolo ye ya kanegelo ya bafsa bjalo

ka kgopolokgolo ya lengwalophatiSiso le.

3.1.1 Kanegelo ya bafsa (‘Youth literature’)

Ge a hlaloSa kanegelo ya bafsa, Mothapo (1996:9) o bolela gore e lebane le
dingwalo tSeo di loketSego go balwa ke bafsa; ke go re barutwana ba mphato wa
seswai go fihla go wa lesome. Go tSwetSa tlhaloSo ye pele, Skjonsberg (1992:22-
25) o naba ka go re e lebane le dikanegelo tSe di bolelago ka mathata a bafsa. Ka
wa gagwe wa go ja mabele o no re ke, ‘Youth Literature: book about adolescents
facing the problems encountered in the stages between childhood and adulthood’.
Seo se laetSwago fa ke gore bafsa ba na le ditlhohlo tSeo di lebanego le magato ka
moka a go gola ga bona. Ka gona, go bohlokwa gore go be le dikanegelo tSa maleba
tSa go ikgetha tSeo di emelago bophelo bja nnete le thuto ya mofsa (Karakian ka go
Bator, 1983:304).

Go gatela pele Karakian ka godimo, o re kgopolo ya kanegelo ya bafsa e be e se
ya tlwaelega ka ge dipuku di be di arotSwe go ya ka bong: (a) dipuku tSa basemane
(b) dipuku tSa banenyana (tSeo ka nako ye nngwe di bego di bolelwa bjalo ka dipuku
tSa go nepiSa banenyana ba bannyane le/goba makgarebe/methepana
(Skjonsberg, 1992:22-25).

Go hlalosa go ya pele, Skjonsberg (ibid:25) o bolela gape gore morago ga nyakisiso
ye e tseneletSego, ka 1968, basekaseki ba ile ba thoma go fetola dikgopolo tSa

kanegelo ya bana le bafsa gammogo le ya leago gore di se sa ba ka tsela yeo di

bego di hlalodwa ka gona peleng. Taba yeo e bolela gore setlwaedi sa go ngwala
ka boitshwaro, ditumelo le dikgahlego tSa setShaba, se ile sa beelwa ka thoko ge
go anegwa ka dikgopolo tSeo. Ke go re, bangwadi ba thoma go ngwala ka bafsa le
mathata a bona gotee le merero yeo e ba amago ya leago. Ke gona fao ka 1970 go
tSweletSwego ka ga kgopolo ya ‘padi ya bafsa’. Ka tsela yeo kgopolo ya kanegelo
ya bafsa e napile ya ba (a) makgoladitsela bongwading bja dingwalo tSa mohuta wo
le (b) go nolofatSa sengwalo sa mohuta wo ka nepo ya go tloSa ditShitiSo gape le go

diriSa polelo ntle le mapheko.

Dihlogotaba/Direrwa (‘topics’) tSa dipuku t8a nakong yeo di be di akaretSa botagwa,
go fediSwa ga mpa, lehu, tlhalo, diokobatSi, bosenyi bja bafsa (juvenile
delinquency’), malwetSi a monagano le bogole, thobalano, go ipolaya, ntwa,
bjalobjalo. Tabakgolo e be e le gore bafsa ba kwesiSe bokaone mathata a diphetogo
tSa ge ba dutSe ba gola. Bafsa bao, go thwe e ka ba ba mengwaga ye lesometlhano
go ya go e lesometshela go lebana le padi ya bafsa. Walker (1979:vii) ge a bolela

ka dikanegelo t8a nakong yeo o fo re:

...the majority of the books are important because they not only
give lasting pleasure, but also contribute to the growth and
development of the young people who read them. They help in
building a sound philosophy of life, and they offer some lessons
in brotherhood, patience, love, understanding, and courage that
will enable teenagers to face their problems with determination

to solve them.

Seo se hlaloSwago ke gore tebanyo ya mohutangwalo wo ke gore mofsa a kgone
go ikaga le go ithuta ka ga bafsa ba bangwe, go kweSiSa seemo le go ba
maatlafatSa, gore ba kgone go lebana le mathata ka bobona. Go tiiSa taba yeo
Groenewald (1993:66) o bolela gore dikanegelo tSeo di swanetSe go swantSha

bophelo bjalo ka selo se sebotse gore bafsa ba bo hlologele; gape di ba lemoSe go

Siroga mathata a bophelo, godimo ga fao go be le maatlakgogedi ao a godiSwago

ke ditiro tSa bohlagahlaga.

Go hlabela pele Donelson le Nilsen (1989:2) ba bolela gore go hlangwa ga padi ya
bafsa go tSweletS8e sammaletee le kgopolo ye mahlalagading (‘adolescence’), yeo
e hlaloSwago bjalo ka nako ya go ikgetha ya moswananoSi bophelong. Ba hlalosa
gore ke go fihla ngwageng wa 1860 fao go bego go se kanegelo ya maleba ye e
ngwaletSwego bafsa bao. T8eo di bego di le gona e be e le tSa bana le t8a batho ba
bagolo go fihla mengwageng ya bo-1900 fao bangwadi ba thomilego go bontSha
kgahlego go bafsa ba mahlalagading. Taba yeo e kgonthiSwa ke (Grams ka go
boLenz, 1980:31) ge a re:

In the early 1900s an increasing interest in the adolescent years
was shown. More novels were being written for this age group

and they included books set in foreign lands as well in our own”

Ge bangwadi ba epela dinala fase ka tsela yeo, go be go hlokolwa dikanegelo tSeo
di nago le maina/mareo a mathata, peakanyo ya nako le felo go tSwa merafeng ye
mengwe, ditlhaloSo tSe telele tSa ditemana gotee le polelo ya go se hlweke, ka moka
di be di phaelwa ka thoko ka ge di se na boipiletSo go babadi (Thomas le Loring,
1979:29).

Go hlalosa go ya pele, ngwageng wa lesomesenyanemasometlhano, Sedi ya
bangwadi ka bophara ya lebiSwa go dikanegelo tSa bafsa ba mahlalagading
(‘adolescents stories’). Ngwaga wa kamogelego ya bafsa ba mahlalagading ke
1951, kgweding ya Lewedi, fao ditaodiSwana le dikgatiSobaka di bilego ketapele ya
dingwalo tSa Sekgowa tSa seprofeSenale tSa barutiSi ba dikolo t8a sekonthari mo
bongwading bja bafsa; fao direrwa e bilego mathata a bafsa go akaretdwa le a
selapa (Burton ka go Bator, 1983:210).

Marshall (1988:78) o katolo$a polelo yeo ka go re ke ka morago ga ge bangwadi,
barutiSi le baphatlalatsi ba ditaba ba lemogilego gore bafsa ba mahlalagading ke
sehlophana sa babadi ba bagolo go ka bitSwa bana ba maikutlo ao a seSogo a hlaka
(go gola go felelela) go ka bala dipuku tSa ba bagolo. Ke go re ke bafsa ba

dikgahlego t8a go fapana, bao ba lego lesolong la go tsoma tsebo.

Ka lehlakoreng le lengwe Freud (ka go Bator, 1983:329) o hlalosa mahlalagading
bjalo ka koketSo ya nako ya bjana; nako ye bohlokwa ya kgolo go fihla ge ngwana
a yo ba motho yo mogolo. O bolela gore ba be ba hlokomologilwe ka ge e le ba
bagolo go ka swarwa bjalo ka bana. Ba be ba beilwe felo tsoko, tthokomelong ye e
itSego ka mokgwa wo o itSego, go fihlela ge setS8haba se thoma go lemoga gore ba
(bafsa) swanetSe go fiwa Sedi le gore go nyakega mokgwa wo mongwe wa go

fapana le wo o lego gona nakong yeo.

Go iSa pele, Marshall gona letlakaleng leo le filwego ka godimo, o bolela gore ke ka
morago ga dipoeletSo tSa diteko tS8a monagano tSa bafsa bao (‘psychology of
adolescence’), fao go namilego gwa rotoga lereo le lefsa la go bitSwa padinyana
(‘junior novel or middle literature’), gomme dikanegelo teo tSa tsebja ka lereo leo
go tloga ka 1951 (Bator, 1983:310 -312).

Dikanegelo tSeo di gagabile bjalo go fihla ngwagakgolong wa masomepedi fao di
thomilego go hlathwa bjalo ka moswananosi wa kanegelo le go bontSha gore
mohutangwalo wo o lebile thoko efe. Di tSweleditSwe ka bontSi go tSwa go
dikanegelo t8a peleng tSa boitshwaro le tSe dingwe; di ngwaletSwe bafsa ba
mengwaga ye e ka bago ye lesomepedi go ya go lesometlhano (Pilgrim le
McAllister, 1968:28).

Kgopolo ya padinyana, le yona e tla lekodiSiSwa ka morago bjalo ka ge e tSwelet3e

phatiSiSong ye, gore e tle e kwesiSege go mmadi.

Gabijale go yo lekodisiSwa mahlalagading bjalo ka kgopolo yeo le yona e nyaretSego

phatisiSong ye.

3.1.2 Mahlalagading

Ge a hlalo$a kgopolo ye, De Toit (2001:76) o bolela gore ke lereo leo le tSwago go
lediri la Selathini ‘adolecere’ leo le Supago go gola (‘fo grow up’). O tsopola Husen
go tSwa go The International Encyclopedia of Education (1994:83) ge a re ke nako
yeo mo bophelong go bago le diphetogo, e ka ba go gola ga ditho tSa mmele,
kgopolo le tswalano ge mofsa a tlogela bjana go fetela go ba motho yo mogolo. Ke
nako ya ditlhohlo, fao mofsa a swanetSego go amogela diphetho ka boyena, go tSwa
go meloko ya gabo, le go t8wa go bagwera. Ke nako ya khuduego le phiSegelo,
nako ya lethabo le mathata; gore a utolle tSe dingwe ka boyena le go tlogela t3a
kgale, efela mofsa yo o sa tSwela pele ka maitshwaro a bjana. Ke ka fao (Pilgrim le

McAllister, 1968:35) ba rego, The adolescent is neither a child nor an adult’.

Go oketSa tlhaloSo yeo go bolelwa gore ke nako yeo mofsa a ithutago go itseba le
go laolwa ke maikutlo, nako yeo a thomago go ikgetholla le go itswalanya le bafsa
ba bangwe (Lenz le Manhood, 1980:1). Go realo ke gore bafsa ba ba ntweng ya go
tlogela bjana morago ge ba ntSe ba gola. Ka gona ba swanetSe go fiwa sekgoba,

nako le tokologo gore ba dire diphoSo (Donelson le Nilsen, 1989:4).

BolLenz ba tSwela pele gona letlakaleng leo gore paka yeo ke nako yeo dipuku di
lego bohlokwa bjalo ka mothopo wa tsebo, go godiSa maitemogelo le go bopa motho
yo mofsa wa go ikema yo a lego maemong a go kgona go ipalela. Boikemo ke seo,
go ya ka Grams ka go boLenz, (1980:18) e lego phiSegelo ye kgolo ya mofsa yo

mongwe le yo mongwe yo a lego mahlalagading.

Go hlabela pele, Duncan ka go Bator (1983:333), o sa gatelela gore nako ye ke yeo
mofsa a ithutago go itseba, go leka go nyaka thereSo, maemo, tokologo, go ba

kgahlanong le melao ya batho ba bagolo, nako ya diphetogo mmeleng le

71

© University of Pretoria



dikgopolong tSeo di bontShago go gola; go Sogana le peakanyo ya tSeo di nago le
mohola, nako ya kgatelelo le bohloko. Le ge go le bjalo go bonwa nako ye bjalo ka
nako ye bohlokwa ya kgolo go fihla ge ngwana/mofsa a yo ba motho yo mogolo
(Freud ka go Bator, 1983:329).

Ka lehlakoreng le lengwe Holland ka go Lenz le Manhood (1980:33-34) o bolela
gore mofsa wa mahlalagading ke motho yo a lego leetong, yo a sepelago ka gare
ka mengwaga ya lesomepedi le lesomeseswai goba lesomesenyane. Ke nako yeo
a nyakago thekgo go tSwa go sehlopha sa bagwera, kudu bao ba lego dikolong tSeo
di phagamego; ka ge ba dumela gore, go ya ka polelo ya kgale: tau tSa hloka seboka
di Sia ke nare e hlotSa (Grams ka go boLenz, 1980:21).

Go hlabela pele, Carlsen (1980:36) le Jones (1999:30-31) ba tSweletSa magato a

mararo a kgolo ya mofsa, e lego:

€) Kgato ya pele (‘early phase’) goba (‘early adolescence’) ke fao go
bolelwago ka mengwaga ya magareng ga lesometee le lesomenne (11-14);
ke bafsa bao ba lego kreiting ya bohlano go fihla go ya seswai goba ya
senyane;

(b) Kgato ya magareng (‘middle phase’) goba (‘middle adolescence’) ke fao
bafsa ba lego magareng ga lesometlhano le lesometshela (15-16), bao ba
nago le kgahlego yeo e tseneletSego ya bobadi gape e le yeo (kgahlego) e
fetogago; le

(c) Kgato ya mafelelo (‘late adolescence phase’); e lebane le bafsa bao ba
feleletSago, ba mengwaga ya go lekana dikolo tSe di phagamego, gape ba
yago dikholetSheng goba go tsena lefaseng la moSomo. Ke go re, ke bao
ba thomago go bala dipuku t§a batho ba bagolo, ebile ba sa rata go bala le

tSa bana.

3.1.3 Kakaretso

Ge go akaretSwa go ka thwe kanegelo ya bafsa e labane le ditlhohlo tSeo bafsa ba
lebanego le tSona go magato ka moka a go gola ga bona. Di emela bophelo bja
nnete le thuto ya mofsa; le go ba lemoSa go Sirogo mathata ao, mola kgopolo ya
mahlalagading e bonwa bjalo ka nako ya katolo$o ya bjana; nako yeo mo bophelong
go bago le diphetogo mmeleng le kgopolong; ge ba tlogela tSa kgale tSa bjana, ba

ithuta go itseba le go laolwa ke maikutlo.

Bjale ge kgopolo ya kanegelo ya bafsa gotee le mahlalagading di hlaloSitswe le
magato ka moka a boletSwe, go yo latela padinyana, e lego lereo leo le amanago le

dikanegelo tSa bafsa ba mahlalagading.

3.2 PADINYANA (‘Junior Novel’)

Ge a hlalosa mohutangwalo wo Burton ka go Meade le Small (1973:46-47) o dio re,
‘...anew literary genre - the junior novel. This type of literature contain books written
especially for adolescent reader’. Go realo ke go re padinyana e bile lereo le lefsa
go hlatha dipuku tSa bafsa ba mahlalagading. Go iSa pele polelo yeo, Kaczmarek
ka go Pillon (1983:36) o oketSa ka go re, ‘Teenage Books, Junior Novels, and
Adoloscent Literature are used in referring to materials prepared especially for
young people from grades 7 through 12’. Seo se hlalosa gore mareo a a Supa
ditlabelo/ didiriSswa ka moka tSeo di SomiSitSwego ge go hlamelwa bafsa bao
dikanegelo. Ke ka fao Engdahl ka go boManhood (1980:41) a rego dithaetlele goba
go rea maina ke tlhohlo go bangwadi ba dipuku tSa bafsa ba mahlalagading, ka
lebaka la gore maina a fiwa dikanegelo go ya ka batSweletsi; ke go re kgwebo ya
baphahlalatsi. Mohlala: Padi ya bafsa ba mahlalagading e ka bitSwa gore ke
kanegelo ya bana (‘teen-age’) ge e tSweleditSwe ke ba Kgoro ya Bophatlalatsi bja
dikanegelo tSa bana, ebile e ka bitSwa gore ke kanegelo ya batho ba bagolo ge e
tSweleditSwe ke ba Kgoro ya ba Bagolo (‘adult department’). Ge a tSwela pele

letlakaleng la masometlhanoseswai, o bolela gore padi ya bafsa bao ke ya mohola

yeo e ka SomiSwago magareng ga dikanegelo tSa bana le tSeo di amogelegago ka

botlalo tS8a maemo a godimo.

Ka lehlakoreng le lengwe, Carlsen (1980:56) o hlalosa gore padinyana (‘junior
novel’) ke puku ye e ngwaletSwego bobadi bja bana; fao mongwadi a SomiSago
mantSu go tsoSa maikutlo le khuduego, katlego le go Sitwa, go hloka khut$o le
tokologo tSeo bana ba mengwaga ye lesomepedi le masomepedi gantSi ba
itemogelago tSona. Ke ka fao Burton (1966: 231-35) a rego padinyana e kgatha
tema ye bohlokwa ka go abela mofsa tlhahlo ya maitemogelo le gore e na le mohola
thutong ya dingwalo tSa bana ba bannyane, ka ge e diriSwa bjalo ka moratho

(‘bridge’) tabeng ya pakaphetogo (ya lebakanyana) (‘transition’).

Go gatela pele, Lickteig (1975:333) o Sitlela dipolelo tSa borateori bao ka go re le ge
dipuku ka botSona di sa rarolle mathata, fela di ka diriSwa go godi$a boitemogelo
bjalo ka kgato go ya tharollong ya bothata. Ka go le lengwe (Meade le Small,
1973:124) ba re di (dipadi) fa seswantsho sa bophelo, efela ga se bophelo (bja
nnete), di lebelelega bjalo ka dinnete eupsa ga se thereSo, le ge go le bjalo dipadi
tSa bafsa ba mahlalagading tSeo di ngwadilwego gabotse di fa seswantSho sa bafsa
bao le tlalelo yeo ba ikhwetSago ba le ka gare ga yona, gotee le bokgoni bja go tSwa

bothateng bjoo.

Go SetSe go boletSwe gore bafsa ba ba lesolong la go nyaka tsebo; ka gona dipuku
ka mehla ke mothopo wa tsebo, boiketlo goba kgotsofalo le lethabo go batho bao
ba tsebago go di Somisa (Abuthnot, 1947:2). Ka go realo go fetlekolla dipuku ga
bona go ba thuSa go hwetSa dikarabo tSa ditlhohlo tSeo ba lebanego le tSona
(Pilgrim le McAllister, 1968:13-14); ka ge di ba fa sebaka sa go ipapetSa le bao ba
kgonago go itharollela mathata ka bobona (Carlsen, 1980:12-13). Letlakaleng la
lesometlhano boPilgrim ba oketSa ka go re dipadi tSe di bopa karolo ye kgolo ya
kgetho ya bafsa bao ba lego dikolong tSe di phagamego, gape di tSewago go ba
kanegelo ya nnete ya bafsa bao, ka ge e ngwadilwe go ya ka kgahlego le dinyakwa
tSa bona; le gore dikgopolo le maikutlo a bona, e ka ba a go ganetSana (‘negative’)

74

© University of Pretoria



goba ao a dumelelanago (‘positive’), ka moka a ahlaahlwa pepeneneng bjalo ka
mathata a leago (Grams ka go boLenz, 1980:31). Go fapana le dikanegelo t3a
peleng tSeo di bego di laela (‘instruct’), tSona di lebane le boithabiSo (Burton ka go
Bator, 1983:317).

Go ruma dikgopolo tSa borateori bao Granite ka go (Meade le Small, ibid),

letlakaleng la lekgolomasometlhanosenyane, o tSweletSa diponagalo tSa

mohutangwalo wo gore ke:

@) Bangwadi ba dipadinyana ba tSweletSa dikgahlego tSa bafsa ba
mahlalagading ka nepagalo.

(b) Kgolo ke kgwekgwe ya dikanegelo tSeo.

(c) Dipadinyana di gatelela go hlokomologa diila (‘taboo’).

(d) Dipadinyana di na le mokgwa wa go ikamanya le tikologo ya malapa a
dikhorane/bahumi.

(e) Dipadinyana di na le dika tSa thuto.

Go oket3a seo se boletSwego ke Granite, Burton ka go Bator (ibid), letlakaleng la
lesomepedi, o bolela gore phapano ga se ye kaalo magareng ga padinyana le padi
ya ba bagolo ebile ga go bonolo go e kgetholla; eupSa nakong ye nngwe padinyana
ke e kopana le gona go bonolo go e bala. Diila, bjalo ka merero ya thobalano, ga di
fiwe Sedi, go no swana le go nwa le go kgoga. Dikanegelo tSe bjalo di dumelela
mofsa go ntSha maikutlo gape motho yo mogolo ga a sa bonwa bjalo ka
mohlala/seipone. Go gatelelwa fela dintlha tSeo di bonwago e le tSa motheo bjalo
ka difilimi, dithelebiSene le t8e dingwe. Bothata bja polediSano magareng ga bafsa
le batho ba bagolo ke yona tabakgolo dipading tSe bjalo tSa sebjalebjale, di tletSe
ka dikgohlano magareng ga bana le batswadi, le gore boineelo (‘submission’) ga bo
sa le gona go bafsa. E SetSe e le setlwaedi go se amogele tSeo di tSewago go ba

tSa nnete, ebile ga go sa bonala seo e lego phoso.

Borateori bao ba engwa nokeng ke Duncan ka go Bator (1983:328) ebile o tlaleletSa

ka go re dikgopolo t3a tSona (dipadinyana tSe) di a tsenelana (thulaganyo), le gore

gantSi molwantshwa ke wa mengwaga ya bafsa bao; gomme gape di tletSe ka tsebo,
matlakala e ka ba a mantSi goba a se felele, di tSweletSa lefase ka fao le lego ka
gona: batho ke ba bantsi, le (lefase) sepela ka lebelo (diphetogo), polelo ya
letShogo, tlala, ekonomi, batho ba kgobokane felo gotee, ba bangwe ba kgole le
kgole, fao go bolediSanwago ka megala, sekaepe, bjalobjalo le gore ga go sa na le

taba yeo e sa tsebjego (sephiri se utolotSwe), bjalobjalo.

3.2.1 Kakaretso

Padinyana ke lereo leo le amantshwago le kanegelo ya bafsa ba mahlalagading yeo
e ngwadilwego go ya ka kgahlego le dinyakwa tSa bona, go fa seswantSho sa bafsa
bao le tlalelo yeo ba ikhwetSago ba le ka gare ga yona gotee le bokgoni bja go tSwa
bothateng bjoo. Di bopa karolo ye kgolo ya kgetho ya bafsa bao ba lego dikolong

tSe di phagamego.

3.3 KANEGELO YA BAFSA BA BAGOLO (‘YOUNG ADULT LITERATURE")

Ge a hlaloSa kanegelo ya bafsa Kaczmarek ka go Pillon (1983:36), o bolela gore
morago ga gore baphatlalatSi ba lemoge gore go na le nyakego ye ntSi ya didiriSwa,
go hlamela bafsa ba bagolo dikanegelo, ba ile ba thoma go hlatloSa ditlabelo tSe
dingwe tSa dikanegelo tSa bana le tSa ba bagolo. TSona di tSerwe go tSwa go tSa
bana (‘juveniles’), batho ba bagolo (‘adults’) le go tSa bafsa ba mahlalagading
(‘adolescents’). Ke fao morago go tSweletSego lereo le lefsa la ‘Padi ya bafsa ba
bagolo’ (‘Youth Adult Litetature’) goba (‘Young Adult Novel’) go hlatha kanegelo ya
bafsa bao (Donelson le Nilsen, 1989:13). Ka ge go be go dumelwa gore dipuku di
ka SomiSwa bjalo ka sediriSwa go tSwetSa bafsa pele, gwa napa gwa thoma go
bonagala kgahlego go dipuku tSeo morero wa tSona o tSweletSago dinyakwa t3a
bafsa (Pilgrim le McAllister, 1968:71).

Godimo ga fao boDonelson ba oketSa ka go re mohutangwalo wo o bonagetse e le

wo o hlabolotswego, wa maemo a godimo, wo o0 bego o phatlalatdwa; wa

moswananosi mo seripeng sa mafelelo sa ngwagakgolo wa masomepedi. Ke ka fao
Meade le Small (1973:148) ba bolelago gore lereo le le rotogile go tSwa go dipoelo
tSa dipoeletSo tSa ditsebi tSa bafsa (‘youth expects’) go kgonthiSa gore go na le
nyakego ya dikanegelo tSeo. Ka ge dingwalo tSeo di be di tletSe ka
ditshwaotshwao/dikeletSo (‘input’) tS8a bafsa, Lekgotla leo la Bafsa ("Young Adult

Council’) la tSewa go ba le bohlokwa.

Go hlalo$a go ya pele Kaczmarek (1983) mo letlakaleng la lesometshela, o bolela
gore kanegelo ya bafsa ke lereokakaretSo (‘general term’) leo le akaretSago ditaba
ka moka leo le diriSitSwego go bopa kanegelo ya bafsa. Ge ba hlaloSa lereo le,
boDonelson (ibid) mo letlakaleng leo le filwego ka godimo ba fo re, ‘By young adult
literature we mean anything that readers between the ages of twelve and twenty

choose to read’.

Go gatela pele go thwe titelego ya go hlangwa ga padi ya bafsa ba bagolo e hlotSwe
ke gore go be go se bonolo go di hlaola le go di beela mellwane bjalo ka dikanegelo
tSa bana le tSa ba bagolo, tSeo di bego di ngwalwa go ya ka mengwaga ya bona.
Kaczmarek, (ibid) letlakaleng la masometharotlhano o hlalo$a gore go ya ka ba
‘ERIC’ (‘The Educational Resources Information Clearing House’) bafsa bao go
bolelwago ka bona ke ba mengwaga ye lesomeseswai (18) le masomepedipedi (22)
mola ka lehlakoreng le lengwe ba ‘NAEP’ (‘The National Assessment of Educational
Progress’) ba bolela ka mengwaga ya masomepeditee (21) le masomepeditlhano
(25). Go realo ke gore go be go sa tsebje fao bafsa ba ba welago ntshe ka ge
setShaba se be se sa ba bone go swana. Go katoloSa tlhalo$o yeo go bolelwa gore,
‘An individual of middle school or older might be referred to as young adult. Young
adulthood is roughly analogous to the period of adolescents” (Thomas le Loring,
1979:27)".

Ka fao go ka thwe bofsa (‘youth’) ke fela katoloSo ya mahlalagading, e lego nako
yeo, go ya ka Gerdes (1988:27) e fiwago batho ba bangwe go ba kgontSha go

itokiSetS8a go ba batho ba bagolo ba maikarabelo setShabeng. Go gatela pele go

thwe bafsa ba ga ba sa kgotsofatSwa ke padi ya bafsa ba mahlalagading ka ge ba
kgaogane le yona mo mengwageng ya 15 le 16, e lego mengwaga ya nnete ya go
tlogela mahlalagading; ka fao ba e tSeela fase ka ge polelo e bonwa bjalo ka yeo e
nolofaditSwego kudu le gore seswantSho sa bophelo se lebane thwi le lefasana la
bana ba bannyane. Go realo ke go re mengwaga ya bona ke yona e ba kgethollago
go dikanegelo tSeo (McGills: 2000:135). Se segolo seo ba se nyakago, ke boitshupo
(“identification”); ke ka fao dikanegelo tSa bona di atilego ka go nyaka motho yoo ba
ka iponago ka yena. Bafsa ba ba nyoretSwe tsebo le go nyaka go tseba gore ke eng

seo motho a ka se dirago ge a SetSe a tsene bothateng (Carlesn, 1980:40).

Ka lebaka la dikgopola tSa go fapana mabapi le gore le akaretSa bomang,
Kaczmarek ka go Pillon (1983:36), o re lereo le le Supa sehlophana sa batho bao
ba nago le bohlale bjo bo tseneletSego bja go fapana, tsebo le bokgoni bja merero
ya mabhlale, dinyakwa le dikgahlego tSa go swana, kgopolo ye e budulego le go
kgona go bala, ebile ba na le lehutSo le ditlhohlo tSa go swana. Sengwalo sa mohuta
wo se lebane le kgatelelo ya go Iwa le mathata, go nyaka boikemo, go itSeela
diphetho le go ikemela go diphetogo t§a go ba monna goba mosadi. Go hlaloSwa
gore ke sehlophana sa go nyaka maemo le go ithuta mekgwa ya setho le go
itokiSet8a bokamoso. Ke ka lebaka leo go lego boima go ba kgethela ditlabelo tSa
go ba ngwalela, ka ge ba na le kgetho yeo a phatlaletSego go tSwa go dikanegelo

tSa bana, bafsa ba mahlalagading le go tSa batho ba bagolo (lbid: 1983:36).

Go tSwela pele gona letlakaleng leo go thwe bothata bjo bongwe bo hlolwa ke
bokgobapuku bja sebjalebjale ka ge bo sa abele bafsa dipuku fela eup$a bo aba le
dikgatiSobaka, diphamfolete le tSe dingwe bjalo ka divideo, digatiSamantsu, difilimi,
didiriSwa tSa bokgabo le tSe dingwe tSeo di sego tSa ngwalwa. BontSi bjo bja
didiriSwa go thwe bo dira gore moSomo wa go di fefera o se be bonolo. Ka gona go
nyakega tsebo, e sego yeo e ngwadilwego fela eup3$a le ya tSeo di sego tSa ngwalwa

(‘non-print media’).

Go ruma kgopolo ye kanegelo ya bafsa ba bagolo (‘Young Adult Literature’),
boDonelson (ibid) mo letlakaleng la masometharotee le masometharopedi ba

tSweletSa tSeo di abjago ke mohutangwalo wo ka go re:

(@) e ngwadilwe ka leleme la tlhago leo le lokologilego go no swana le leo le
SomiSwago ge go bolelwa,

(b) kanegelo e nolofaditSwe go Siroga ditlhaloSo tSe telele.

(c) goswana le kanegelo ya bana le batho ba bagolo, e bolela ka katlego,

(d) molwantSshwa, e ka ba monna goba mosadi, ke mofsa wa mengwaga ya bona,

(e) ga se t8a hlangwa go tSea legato la dingwalo tSe dingwe efela ke mohuta wo
o ikemego,

() diathabisa, di tSweletSa bophelo, kholofelo le thereSo go bafsa, le gore

(g) mohutangwalo wo o bopa karolo ye bohlokwa ya dikanegelo.

3.3.1 Kakaretso

Ge go akaretSwa go ka thwe kanegelo ya bafsa ba bagolo e hlamilwe go tSwa go
dikanegelo tSa bana, batho ba bagolo le go tSwa go dikanegelo tSa bafsa ba
mahlalagading. Di a thabiSa gape di tSweletSa bophelo, kholofelo le thereSo go

bafsa.

Bjale go yo lebelediSiSswa mehuta ya dikanegelo tSeo di lebanego le bafsa ba

bagolo.

34 MEHUTA YA DIKANEGELO TSA BAFSA

3.4.1 Matseno

BontSi bja bafsa bao ba lego dikolong tSe di phagamego ba rata go bala dikanegelo.
Ka gare ga lefapha leo la dikanegelo, kgahlego ya bona e letSe go tSe di latelago:

bosatsebjego (‘Mystery Stories’), dipadi tSa bohlagahlaga (‘Adventure Novels’),

dikanegelo ka ga bana ba bannyane (‘Stories about Young People’), taodiSophelo
(‘Biography’), nonwane ya histori (‘Historical Fiction’), nonwane (‘Fiction’),
kanegelorato (‘Romance’), nonwane ya saense (‘Science Fiction) le

nonwanepapadi (‘Sports Fiction’) (Shores ka go Kujoth. 1970:409).

Tabeng yeo boLenz (ibid) ba molomo wa lehlabula ebile ba kgonthiSa ka go re ke
morago ga dinyakiSiSo tSa bjale tSeo di dirilwego Yunibesithing ya IOWA, fao go
utolotSwego gore bafsa bao ke ba mengwaga ya magareng ga 15-19. Mehuta ye le
yona, go no swana le dikanegelo tSa bana, e tla hlaloSwa gore e tle e kweSiSege ka

botlalo.

3.4.2 Dikanegelo tsa Bosatsebje/ Lekunutu/ Sephiri (‘Mystery Stories’)

Ge ba hlaloSa mohutangwalo wo, Hill le Sutherland (1972:473) ba bolela gore
elemente ya sephiri ke yona mothopo wa kgahlego yeo e tla dulago e phela ka gare
ga kanegelo ya mohuta wo. TSweletSo ya maikutlo le phego di Soma bjalo ka
kgogedi ye kgolo go bao ba se nago kgahlego ya go bala. Go thwe bana ba nyaka
puku yeo e nago le tshedimos$o tharollong ya mathata; e ka ba mathata a go utolla
tSeo di utilwego, baanegwa goba mahumo ao a timeletSego (Huck le Kuhn,
1968:519). Seo ba se tsomago ke phego le makalo ka pukung. Ka fao ba swanet3e
go thuSwa go hwetSa dikanegelo tSeo di nhgwadilwego gabotse le tSeo di nago le

bosatsebjego/sephiri.

Go tSwetSa polelo yeo pele, boHuck (ibid) mo letlakaleng la go latela ba re boipilet§o
bjo bogolo dipukung tSa sephiri ke tiro (‘action’) yeo e fihlifago mmadi ka lebelo go
phego, e lego fao thulano e bonagatSwago ka pela go dipuku tSeo di ngwadilwego
gabotse. GantSi phego e tSweletSwa ka go swarelela bothata (sephiri) nako ye
teletS8ana, fao mongwadi a swanelwago ke go fa mmadi lesedi ka moanegwa le gore
tSeo di ngwadilwego gabotse di kgona go bopa pelaelo ka ga baanegwa ba go feta
0 tee goba go fa tshedimoso yeo e sego ya nnete go hlohla mmadi. Ba bolela gore

bana ba kgona go hlaola dintlha tSe bohlokwa le go tseba seo se yago go direga

kua pele bjalo ka thekniki, ge ba dutSe ba bala. Lefase la thaloko le swanetSe go ba
la nnete gore ba kgone go nyaka thu$so go motho yo mogolo. Mongwadi wa
kanegelo ya sephiri 0 SomiSa polediSano yeo gantsi e hlolago letShogo le ngangego
go tlisa phego (Ibid, 1968: 519-520).

Go rumeng kgopolo ye, Carlsen (1980:64) o re kanegelo ya siphiri (‘mystery’) le ya
bohlagahlaga (‘adventure’) di na le phego. Ke ka fao Becker ka go Fenner (1957:84)
a fogo re, ‘for a good mystery is just as good as any good adventure story, and a
bad one is just as bad,...”. Go realo ke go re ka gare ga bosatsebje/sephiri go na le
bohlagahlaga bjo bonnyane mola ka gare ga bohlagahlaga go na le bosatsebje bjo

bogolo; efela ka moka di na le phego. Phapano magareng ga bobedi bjo ke tikologo.

3.4.2.1 KakaretsSo

Ka kakaretSo go ka thwe, elemente ya sephiri ke yona mothopo wa kgahlego fao
tSwetSopele ya maikutlo le phego di Somago bjalo ka kgogedi ye kgolo. Mongwadi
o Somisa poledisano yeo gantSi e hlolago letShogo le ngangego go tiiSa phego. Di

fa tshedimoso tharollong ya mathata a mofsa.

3.5 DIKANEGELO TSA BOHLAGAHLAGA (‘ADVENTURE STORIES’)

Go ya ka Fenner (1957: 77) kgopolo ye bohlagahlaga, e Supa khuduego goba
maitemogelo a mafsa ao a ka tlelago motho ge a kopana le batho ba bangwe
lefelong le le itSego, moo go diregago dimaka. Go tSwetSa polelo yeo pele go thwe
kanegelo ya bohlagahlaga e tSweletSwa ka mehuta ye mentsi; ka fao mmadi o fiwa
sebaka sa go kgetha mohuta woo a nyakago go o bala. Ke ka fao go thwego leina
la puku ke le bohlokwa ka kudu ka ge le kgona go laetSa ka pejana seo go balwago
ka ga sona. Efela dipuku t8a go no ba le maina fela, ao a hlokago tebanyo, di ka no
fetwa ntle le go phetlwa. Mongwalo wo mobotse le sekgoba, matseno, boleng bja
tSeo di ngwalwago, e lego tSeo di tlwaelegilego, tSa go tShosa, tSa go ba le phego,

tSa go thabisa le go segisa, ke tSona di bopago seo go ka thwego ke puku ye botse.

O gatelela polelo yeo ya gagwe ka go re, ‘In all good adventure stories something
must not only happen but keep on happening’ (Becker ka go Fenner, 1957:78).

Go gatela pele, Becker gona letlakaleng leo la ka godimo o bolela gore baanegwa
ba padi ya bohlagahlaga ba bonala e le ba nnete ka dinako tSohle, le gore ditiro tSa
baanegwa bao di tsenelana le dikgopolo. BontSi bja ditiragalo ke t8a ka mehla, tSeo
di ka diragalelago motho kae kapa kae; le gore ditiro tSeo di swanetSe go thoma le
puku go tloga mathomong go fihla mafelelong, e lego seo dipuku tSe ntSi di se

hlokago.

Ka lehlakoreng le lengwe, Huck le Kuhn (1968:532) ba bolela gore kanegelo ya
bohlagahlaga e ka ba kanegelo ka ga moanegwa wa senatla (mogale) yo a
lebanego le kotsi (bothata), e lego seo se fago maitemogelo a go fihlelela boitshepo;
go fenya ditshitiSo, dikotsi, tthago bjalo ka madimo, mafula le go re molwantShwa a
ka lebana le kotsi ya go lahlegelwa (ke bophelo), tlala goba a thulana le moanegwa
yo moSoro yo a ka mo fetSago maatla le ge e le go mmolaya goba go mo thusa
maikemisSetSong a gagwe a go dira tSe botse. Tiro ke yona phisegelo ya mathomo,
gape ke tSeo (ditiro) di feteleditSwego, le gore di direga ka potlako ka go latelana go

tlisa phego mafelelong.

Tabeng yeo ya baanegwa le ditiro tSa bona, Fisher (1961) o molomo wa lehlabula
ebile o oketSa ka go re mogale o swanetSe go ba le maatla a tthago, e be motho wa
mehleng, wa go ba le bofokodi, wa maatla a go fetelela, wa go ba le bohlale le
kgotlelelo. Kanegelo yeo e ngwadilwego gabotse e na le tiro, phego le molwantshwa
yo e lego motho wa go loka, yo a naga le tebanyo, yoo a lego leetong goba wa go
tiwaelega, wa go kgona go fetoga ge a kopana le ditlhohlo. O tiiSa ka go fo re, ‘The
most interesting thing about adventure stories is the way character, persistent as
weeds or woodworm, pokes up its head when you think it is dead...’. Ka go realo
ditiro le phego, dikanegelo ka ga diphoofolo, bosatsebjego/sephiri, dipapadi le
dikanegelo tSa bohlagahlaga di goga kgahlego ka moka ya babadi le go bopa
boitshepo le go ba babadi ba ba kaone (ibid:197).

Go hlabela pele, boMcAllister (1968:61) ba naba ka go re lefapha le la dikanegelo
le akaretSa dingwalo ka moka tSeo di theilwego godimo ga there$o (‘non—fiction’) le
dinonwane (fiction’). Dikanegelo tSa bohlagahlaga, ka kudu tSa basemane, di
hlophetSwe ka legorong leo. BoipiletSo bja tSona bja kadietSo gantsi bo hlohlelet$a
bana go bala go feta maemo (‘level’) a bona a bobadi. Ke ka fao go thwego bafsa
ba kgeregela ka lethabo go bala dipuku tSa batho ba bagolo, le gore ba rata

bangwadi bao ba nago le tebanyo go bona.

Go ruma kgopolo ye go ka thwe ke maikarabelo a bokgobapuku gammogo le
batswadi go thusa bafsa ka dipuku tSa go fapafapana tSe bonolo, tSeo diteng tSa

tSona di nago le ditiro tSa bohlagahlaga.

3.5.1 Kakaretso

Mohutakanegelo wo o bolela ka khuduego goba maitemogelo a dilo tSeo di
makatSago. Ditiro ke tSeo di feteleditSwego le gore di direga ka potlako ka go
latelana go tlisa phego mafelelong. BoipiletSo bja tSona bja kadietSo gantSi bo

hlohleletSa bafsa go bala go feta maemo a bona a bobadi.

3.6 DINONWANE KA GA BANA BA BANNYANE (‘FICTION ABOUT
YOUNG PEOPLE’)

Ge a hlolo$a dinonwane ka ga bana, Hildick (1970:7-8) o re ke tSeo di bolelago ka
bana; fao tSwetSopele ya boitshupo e lego motheo wa tswalano go mongwadi wa
kanegelo le mmadi, ka gore ke maatla a meSomo ya dinonwane go gogela mmadi
go tSwetSopele ya boitshupo bjoo bo fago moSomo boleng, boitshwaro gotee le

temogisiso ya bokgabo.

Ke ka tSwetSopele fao mmadi a tloSwago lefaseng le a lego go lona, a hlahlwa go
ya lefaseng le lengwe goba go tSwa go tSeo di tiwaetSwego tSa go se thabise; seo

e le gona go katoloSa boitemogelo bja babadi le go di fa botebo le katologano.

Mongwadi wa kanegelo ya bana yeo e bolelago ka bona ke yoo a nago le kwesiso
ye e tletSego ya ngwana yo e lego moanegwa gape e lego mmadi, le gore mongwadi
o tseba ka kgonthe seo di tlogo se dira go mmadi le gore yena o tlo iphetolela bjang
go tSona (Hildick 1970:16). Go realo ke go re go bohlokwa go ba le moanegwa yo
e lego ngwana ge motho a kganyoga go ngwala kanegelo ya bana ka ga bophelo
bja nnete. Ke go re go be le tswalano magareng ga morero wa puku le mofsa le
dinyakwa tSa gagwe tSa leago, e lego tSeo di hlaloSwago bjalo ka meSomo yeo e
swanetSego go phethagatSwa ge motho a gola go fihla ge a kgona go ikemela
(Ibid:10).

Go gatela pele, Hildick mo letlakaleng la seswai, o bolela gore ge go dumelwa gore
boitsShupo (‘identification’) ke sona sekgonyo sa gore motho a ipshine ka kanegelo
le boitapoloso le phepo go tSwa go yona, gona go a kwesiSega gore ke ka lebaka
la eng dikanegelo tSe kaone tSa bana di bolela ka moanegwa yo e lego ngwana.

Di hlametSwe boithabi$o. Ke ka fao Hawthorn (2005:50) a rumago kgopolo ye ka go
re di phethagatSsa molawana wo o tiiSeleditSswego wa dinonwane wo 0 rego

maikemisetSo a tSona ke go thabi$a, e sego go leSa bodutu.
3.6.1 Kakaretso

Ke dikanegelo tSeo di bolelago ka bana fao tSwetSopele ya boitSshupo e lego motheo
wa tswalano go mongwadi le mmadi. Tswalano magareng ga morero wa puku le
mofsa le dinyakwa tSa gagwe tSa leago ke ye bohlokwa ka ge di hlaloSwa bjalo ka
mesSomo yeo e swanetSego go phethagatSwa ge mofsa a gola go fihla ge a kgona
go ikemela. MaikemiSetSo a tSona ke go thabiSa, e sego go leSa bodutu.

Kgopolo ye kanegelo ka ga bana ba bannyane e lekotSwe, bjale go yo tsinkelwa

taodiSophelo bjalo ka ye nngwe ya dikanegelo tSa bafsa.
3.7 TAODISOPHELO (‘BIOGRAPHY’)

Kgopolo ya taodiSophelo, ge e hlaloSwa ke Carlsen (1980:152-178), e Supa gore
sengwalo se se phelago (‘ife writing’). Go katoloSa tlhalo$o yeo, Groenewald o re
ke kanegelo ka ga bophelo bja motho yo a itSego (sererwa); e lebane le ditaba tSa

histori (moko wa ditaba) gape e Supa tSa nnete (1993:61).

Go gatela pela, Hill le Sutherland (1972:536) ba molomo wa lehlabula ebile ba
oket3a ka go fo re, ‘it is the story of a life’, ka go re molaodiSalephelo ke motho yo a
ngwalago ka motho yo mongwe; ke histori ya nnete ka ge e dira gore tSeo di fetilego

di bonale di phela. Carlsen, gona letlakaleng leo le filwego ka godimo, o bolela gore

gantsi taodiSophelo e Soma bjalo ka phetogelo go tloga go nonwane (‘fiction’) go ya
go kanegelonnete (‘non-fiction’); ke ka fao di hlophetSwego legorong la

dikanegelonnete.

Ka lehlakoreng le lengwe Huck le Kuhn, ka wa bona wa go ja mabele, ba re bana
ba kganyoga le go kwesisa histori (bohwa) ge e bolelwa bjalo ka kanegelo yeo e
phelago; ka go realo taodiSophelo e phethagatSa nyakego yeo ka ge e le kanegelo
yeo e diregilego ka nnete. Ka fao go di bala ntle le go kgaotSa ke mokgwa o le tee
wo o tlago go godiSa kgahlego le kwes$iSo ya bona ya bohwa bja batho (1968:274).
DitaodiSophelo ga se dingwalo tSa bokgabokakanywa (‘imaginative art’). Ka go realo
di swanetSe go ngwalwa ka bothakga bjalo ka padi le tSe dingwe, go be le
maatlakgogedi go godiSa phiSegelo ya mmadi gore a e bale, gape le thulano goba

mathata a a tlogo tSwetSa maatlakgogedi pele (Groenewald, 1963:61).

Go thwe bontSi bja bafsa ba na le kgahlego go motho yo a ka bago le khuetSo go
ditoro le ditiro tSa bona. Bafsa ke batho ba go hlompha mogale (‘hero worshipers’),
ka gona, ke ka taodiSophelo, fao ba ka hwetSago mehuta ka moka ya banna le
basadi ba go tuma bao ba ka fiSegelago go swana le bona (Hill le Sutherland,
1972:704-753).

Ka lehlagoreng le lengwe boHuck ba bolela ka mehuta ya taodiSophelo yeo e
tSwelelago dikanegelong tSa bafsa gore ke (a) taodiSophelo ya kgonthe, (e sego ya
maaka) (‘authentic biography’), (b) taodiSophelo yeo e fetoletSwego go ba nonwane
(‘fictionalized biography’) le (c) nonwane ka ga bophelo bja motho yo a itSego
(‘biographical fiction’). Mohuta wa bobedi (b) ke wo 0 amogelegago baneng wo o
dumelelago mongwadi tokologo ye ntSi ya go diragatSa tSe dingwe tSa ditiragalo, le
go mothofatSa sediri go feta mohuta wa (a) wo o fogo bega fela. Le ge go le bjalo
mehuta ye e ka se hlaloSwe ka ge e se ya lebana le lengwalophatisiso le.

Go hlabela pele, go thwe moela wo wa dikanegelonnete lehono ke kgogedi go bafsa
(basemane le banenyana) bao go fihla gabjale ba sa kago ba ipshina ka go bala; ka

gore tSe dingwe tSa tSona di balega gabonolo go goga kgahlego ya basemane bao

ba se nago kganyogo ya go bala (Fenner, 1957: 149). Ka go realo go ka thwe
taodiSophelo e thusa go katolo$a kgahlego ya mofsa le go mo utollela lefapha le le

itSego leo a kago le latela go hwetSa kgotsofalo mafelelong a leeto leo.

Taba ye e tiiSetSwa ke Huck le Kuhn (ibid:272) ka go re baSemane le banenyana ba
dikreiti tSa magareng ba kgotsofatSwa ke go bala ka ga maphelo le mafelelo a batho
ditseleng ka moka tSa bophelo, ka ge e le tlhago ya bobadi bja bona go kgetha
mogale le go mo rweSa diala. Di oketSa gape le sebaka sa go itShupa
(identification’), e sego fela ka bao ba tumilego ba lehono eup$a le ka bao ba
phetSego bophelo bja maemo a godimo nakong ya go feta. Seo ba se dira ka go
Somisa dipuku ka kudu dinonwane le taodiSophelo bjalo ka methopo ya tsebo
(Carlsen 1980:13).

Go ruma dikgopola t8a borateori bao, boSutherland (1972: 536) ba phetha ka go re
taodiSophelo ga e fapane le dingwalo ka moka t8a bokgabo. Ka fao e swanetSe go
ba le tlhhamo yeo e beakantSwego go laet8a sediri, morero, togagano yeo e
tSweleditSwego go ya ka tabakgolo (morero), mongwalelo, sebopego le makala ka
moka. Peakanyo ya baanegwa e swanet$e go emela bophelo bja nnete, fao mmadi
a swanet8ego go mo tseba (mogale) bjalo ka motho yo a nago le bofokodi le
bokgoni.

3.7.1 Kakaretso

Ge go akaretSwa go ka thwe taodiSophelo ke kanego yeo e bolelago ka ga bophelo
bja motho yo a itSego; ka go realo ke histori ya nnete; ke ka lebaka leo di
hlophetSwego legorong la dikanegelonnete. Bana ba kgahlega le go kwesiSa histori
ge e bolelwa bjalo ka kanegelo ye e phelago; ka fao di phethagatSa nyakego yeo.
Lehono mohuta wo wa kanegelo o bonwa bjalo ka kgogedi ka ge di balega gabonolo

go goga kgahlego ya bafsa.

3.8 NONWANE YA HISTORI (‘HISTORICAL FICTION’).

Huck le Kuhn ba bolela gore dinonwane ke bohwa bja setShaba, le ge e le gore
bana ga ba eSo ba gola go ka ba le kgahlego go bohwa bja bona. Ka fao ke
maikarabelo a batho ba bagolo le barutiSi go ba thusa go kwesiSa gore ka mokgwa
wo bophelo bo lego ka gona lehono ke dipoelo tSa tSeo batho ba di dirilego nakong
ya go feta; le gore tSa bjale le tSona di tlo huetSwa; ke ka tsela yeo moloko wo o
tlogo phela ka gona. Go realo ke go re motho e ka se be motho ntle le bohwa
(1968:273).

TSeo motho a di dirago ka mehla, o aga godimo ga maphelo le dikgopolo tSa batho
bao a sa kago a ba bona goba go ba tseba. Dipuku tSa dikanegelo t8a bana le tSona
ga se tSa tlogelwa go tSwa go dinyakwa tSa go anega kanegelo ye botse. Dikanegelo
di swanetSe go dira gore mehla le mabaka di tSwelele di phela go babadi go
tSweletSa ka moka gotee le tikologo ye e phelago ya nako yeo, le go swara moya
wa maikutlo a mengwaga yeo. Dikanegelo di swanetSe go ba le tebanyo ya histori
le thereSo gape di tSweletSa bophelo bja ka mehla go baanegwa ba bona le
ditiragalo tSa nako yeo, ka ge mongwadi a tSweletSa bohlatse bja motheo wa histori.
Ka tsela yeo bohlatse bja histori bo bea mellwane go tSe dingwe tSa motheo go
mongwadi (Ibid:273).

Go iSa pele, boSutherland (1972:494) ba naba ka go re bangwadi ba dikanegelo tSa
histori ba tseba gore bao ba ba ngwalelago ba nyaka tSe ntSi ka histori, go ba kgahla
le go swara dikgopolo tSa bona. Ka fao dikanegelo di swanetSe go ba ka nepagalo
le go ba kgotsofatSa ka dinyakwa ka moka tSa kanegelo ya nnete. Polelo ya
baanegwa le ka fao ba aparago ka gona di sepelelana le nako ya kgale yeo ba

phetSego go yona.

Dikanegelo tSe botse t8a histori di tSweletSwa gantsi gore batho, mafelo, le mathata

a nako ya go feta, a bonale e le a nnete go swana le ao a tsebegago a lehono, e

lego seo boSutherland gona letlakaleng leo le filwego, ba rego mathata le bothata

bja nako ya go feta, ka thu$o le ditshepiSo di fa kholofelo go mathata a lehono.

Dikanegelo tsa histori tSeo di ngwadilwego gabotse, di swere morero bjalo ka tSe
dingwe t3a dipuku tSeo di hlaolegago. Morero e ka ba wa histori wo o theilwego go
ditiro tSa nako yeo, goba yeo e akaret§ago bjalo ka go gola, bjalobjalo. Gantsi di na
le moanegwa wa gare, yo e lego mosemane goba ngwanenyana yo a itemogelago
bophelo bja nako yeo, bjalo ka hgwana. Moanegwa e ba yo a amogelegago, a
emelago se sengwe le se sengwe sa ngwana wa bjale. Mafelo le ditiragalo di ka

fapana fela tthhago ya motho e fela e eme felo gotee.

BoSutherland mo letlakaleng la go latela leo le filwego, ba sa oketSa ka go re go
bana bao ba se nago kwesiSo ye nnyane ya dilo tSa kgale, kanegelo ya histori e
swanetse go tSweletSwa go bona ka mokgwa wo bonolo goba go be le tthohlo goba
tiro e tee. Kanegelo e nyaka tiro le tiragatSo, gape e efoga ditiragalo tSeo di nyakago
tsebo yeo e sego ya fiwa ka pukung. Boipshino le taelo ke tSe bohlokwa tSeo di

gatelelwago ka gare ga mohutangwalo wo (Haines, 1963:106).

Go rumeng, boHuck mo letlakaleng la makgolopedimasomesupatharo ba re
kanegelo ya bana ya histori e nyaka kagolefsa ya bophelo le kgopolo ya nako ya go
feta go moloko wa bjale. Mongwadi ge a thoma thulaganyo, baanegwa le ditiro di

se fokotSe dintlha tSa kgale.

3.8.1 Kakaretso

Nonwane ya histori ke bohwa bja setShaba. E na le tebanyo ya histori fao mongwadi
a tSweletS8ago mehla le mabaka di phela go babadi, tikologo ye e phelago, mafelo
le mathata a nako ya go feta a bonala e le a nnete go fa kholofelo go mathata a

bjale.

3.9 NONWANE (‘FICTION)

Langer (1953:412) ge a hlalosa nonwane o re ke kgopolo yeo e hlamilwego go
phethagatSa maitemogelo a merero ya kgale. Ke kanegelo ye e fetilego go meloko
ya kgale bjale e fetela go ye e sa tlago ka mokgwa wa go anega; fao baanegi ba
oketSago ka maitemogelo a bona a bophelo go kgala batheeletsi le go ba ruta setho

goba thuto.

Seo se tiiSetSwa ke Haines, ebile ka wa gagwe wa go ja mabele, o re nonwane ke
bokgabo bjo bo amanago ka kudu le bophelo go feta mabokgabo ka moka; go tSwa
go tlhago ya motho le boitemogelo, le gore go ba gona ga tSona le tlhaloSo go letSe
godimo ga katlego ya tSona go ya le ka mokgwa woo di laodiSwago ka gona;
tShomiSo ya polelo e fa sediriSwa sebopego le go dira gore se phele se be botse
goba se be bohlokwa go mmadi (1963:6). Ke ka fao Hawthon (2005:50) a bolelago
ka go hlalo$a ka botlalo le kalo ya ditaba gore ke tSe bohlokwa go bangwadi ba

dinonwane.

Ka lehlakoreng le lengwe Pillon (1983:62) o bolela gore nonwane ya maleba e na
le diteng tSe bonolo, tlhatlamano ya mehleng, tShomiso ya poledisano le tiro,
moanegwathwadi le baanegwa ba bangwe bao ba sego nene ka palo, lefelo la
tiwaelo, maikutlo ao a nago le boipiletSso ka mafetSo ao a amogelegago ao a nago

le motheo wo o tiilego.

Go rumeng dikgopolo tSa borateori bao ba ka godimo, Serudu (1996:20), o akaretSa
ka go re mosSomo wa tSona ke go kgonthiSiSa gore go na le kobamelo ya maitshwaro
a a amogelegago a setso le tSwelelo go tloga molokong go ya go wo mongwe ka

tiriso ya tema yeo e kgathwago thutong le ka moo di lego seipone sa set$o.

3.9.1 Kakaretso

Dinonwane ke dingwalo tSa molomo tSeo di laodisetSwago ditlogolo le ditlogolwana

go tloga molokong wo go ya go wo mongwe. Di hlolegile le motho ebile di hwetSwa

ditShabeng ka moka t3a lefase. Di amana ka kudu le bophelo go feta mabokgabo

ka moka go tSwa go tlhago ya motho le boitemogelo bja gagwe.

Bjale ge nonwane e lekotSwe, go yo fetlekollwa kanegelorato bjalo ka ye nngwe ya

dikanegelo t8a bafsa.

3.10 KANEGELORATO (‘ROMANCE’)

Donelson le Nilson (1989:138) ba hlalo$a kanegelorato ka go e amantShwa le bafsa
le sehla sa seruthwana. Ba otlolla polelo yeo ya bona ka go re ka gare ga
kanegelorato go na le bothata bjo bo swanetSego go rarollwa, go tSweletSa phenyo
ya baanegwa ba babedi bao ba tswalanago. Tswalano yeo go ya ka Lebaka
(2006:1) gantSi e lebana le lerato leo le bopago motheo wa kanegelo. Baanegwa ba
kanegelorato ba bitSwa bagale (mogale le mogaleadi) ka ge lerato la bona e le leo
le tiilego go tloga mathomong go fihla mafelelong a kanegelo ge baanegwa bao ba
fetSa ka go aga motse.

Taba yeo e thekgwa ke Varga (1997:28) ka go re ke lerato la nnete ka ge mafelelong
le nepisa lethabo. Guldimann ka wa gagwe wa go ja bogobe, o hlaloSa gore mo go
kanegelorato, lerato ke wona motheo wa thulaganyo, fao mafetSo a lethabo a
amantShwago le go nyalwa ga mogaleadi (1997:4). Ka go realo go ka thwe go aga
motse ga bobedi bjoo ke go laetSa phenyo ka ge lepheko leo le bego le ba SitiSa

bjale le tloSitSwe.

Go tSwetSa pele taba yeo, Radway o bolela gore bontsi bja mohutangwalo wo bo
felela ka tlemagano ya baanegwathwadi ba babedi; go sa lebelelwe maemo a
dintwa tSeo di hlotSwego le go ama mogaleadi nakong ya kanegelo. Go fenya ga
mogaleadi ke seo babadi ba se thabelago, e lego tebanyo ya dikanegelorato
(Radway, 1949:71).

Ka lehlakoreng le lengwe Haines (1963:17) o naba ka go re kanegelorato e
diriSitSwe bjalo ka seala go laetSa tlhompho le lerato go basadi. Yo a ratago o
tSwelela e le mofenyi/mogale; seala seo a se rwelego se laetSa go hlompha motho
yo a mo ratago. Ke ka fao Radway mo letlakeleng la masomesenyanetlhano a
bolelago mantSu a: ‘Romance fiction, as they experienced it, is, therefore,

compensatory literature’.

Mohuta wo wa kanegelo go thwe o thabiSa basadi ba mengwaga ya go fapana ka
ge o bolela ka ga phethagalo ya ditumo/ dikganyogo tSa dinonwanekakanywa. Go
bulega ga mabati a katlego ke moreromogolo, e lego bjona boipiletSo bja
dikanegelorato (lbid. 1989:138). Ka lehlakoreng le lengwe, Radway mo letlakaleg la
lekgolo le senyana o nweSana a mokgako le boDonelson ka go fo re kanegelorato
ke nonwanekakanywa ka ge go dumelwa gore e swantSha batho ba ba thabilego
(ka kudu) gape ba bakaone go feta le batho ba nnete; le gore ditiragalo di direga

bjalo ka ge basadi ba duma/ kganyoga gore di direge.

Ge aruma kgopolo ye Carlsen (1980:60) o re mohutangwalo wo ga o sa hwetSagala
gabonolo, ka ge bontSi bja dikanegelo bo bolela ka tSa thobalano go feta tSeo di

bolelago ka lerato la nnete.

3.10.1 KakaretsSo

Ka kakaretSo kanegelorato e amantShwa le bafsa fao lerato e lego motheo wa
kanegelo magareng ga baanegwa ba babedi bao ba tswalanago. Go na le lepheko
leo le ditelago tlemollo ya lehuto (lenyalo), e lego seo se godiSago maatlakgogedi
go gapeletS8a mmadi go balela pele. Ke lerato la nnete leo le nepiSago lethabo

mafelelong ge baanegwa bao ba tla be ba aga motse.

Kgopolo ye e ahlaahliwe, bjale go yo lekodiSiSwa nonwane ya saense bjalo ka ye
nngwe ya dikanegelo tSa bafsa.

3.11 Nonwane ya saense (“Science Fiction’)

Nonwane ya saense, bjalo ka ge leina le itlhalo$a, ke yeo e theilwego godimo ga
dinttha malebana le merero ya saense goba dikgonagalo tSa tSeo di sego tSa
tiseletSwa. Mongwadi wa nonwane ya saense 0 Somisa boikgopolelo go aga lefase
la ka moso fao tSona tSeo tSa boikgopolelo di tlogo amogelega (Huck le Kuhn,
1968:367).

Ge ba tSwela pele gona latlakaleng leo le filwego, ba bolela gore nonwane ya
saense e na le bokgoni bja go godiSa boikgopolelo, go akanya le bokgoni bja go
fetola menagano ya bao ba di balago; gape e na le tumelo ya go re ka nnete tSe
kgolo t8a go fapana le tSe di tsebjago tSa lehono di sa etla. Go kgonthiSiSa taba yeo
ba tsopola mantSu a Knight mo matsenong a sengwalo sa gagwe, ‘World to Come’

ge are:

What science fiction has been doing for the last forty years is to
shape up people’s thinking, make them skeptical of dogma, get
them used to the idea of change, let them to want new things.
Nobody will ever know for sure how much effect these stories
have had, but it is almost impossible to believe that they have
had none. (Knight, 1967:xi).

Seo se gatelelwago ke bokgoni bja tSona bja go fetola menagano ya bao ba di
balago. Go gatela pele, Pilgrim le McAllister (1968:63) ba bolela gore dikanegelo
tSa saense di ipiletSa go moya wa bohlagahlaga. Ke ka fao Bator (1983:283) a rego
re nonwane ya saense, go ya ka Heinlein, ke ye nngwe ya karolo ya
‘nonwanekakanywa’ yeo e kopantSego nonwanekakanywa le
dikanegelobohlagahlaga, kakanyo ya sosiolotSi le ya saense yeo e sego ya nnete,
efela e lekago go ba ya nnete. Go feta ka fao di hlophilwego ka gona, nonwane ya

saense e hlaloSwa go re ke, ‘the genre of literature that imaginatively depicts

plausible events that are logical extrapolations of known facts and are descriptive of

the social impact of science and technology’ (ibid:283).

Ka go realo mohutangwalo wo o gatelela boikgopolelo go hlaloSa ditiragalo tSe e ka
bago nnete ka go SomiSa dintlha tSeo di tsebegago tSe di nago le khuet$o go leago,
saense le theknolotSi. Ke ka fao Pillon a rego gantsi di gatelela tlhohleletSo le
kholofelo ka mokgwa wa diphetogo le merero ya mahlale le theknolotSi go ka huetSa
setShaba le tlhabologo (1983:69). Polelong yeo o thekgwa ke McNell (1979:Xvi)
ebile o tiiSa ka go re dinonwane tSa saense, go feta tSe dingwe ka moka, di angwa
ke dikgopolo le khuetSo ya tSona setSshabeng. Go dumelwa gore dikanegelo tSa
saense di tla godisa tSwetSopele ya go goga Sedi ya dikgopolo tSa babadi tSeo di
bapetSwago le meSomo ya kgale ya bokgabo yeo e se sa nago le mohola nakong

ya bjale

Go hlabela pele, go thwe dikanegelo tSa saense di magareng ga tSe ntSi tSeo di
ratwago ke basemane le banenyana ka ge di na le boipiletSo go bona. Go kopanywa
ga tshegiSo le dintlha tSa saense go thabiSa bana bao ba sa tSogo utolla
mohutangwalo wo. Dipuku tSeo di swerego dintlha tSa saense le tSa go ba le
sekgoba (‘space’) di a tsebega eupsa ka lebaka la diphetogo tSeo di diregago ka
lebelo, ga go bonolo go lota dikgoboketSo tSeo. Le ge go le bjalo bangwadi ba bantsi
ba leka go phethagatSa nyakego yeo, le gore ba di dira ka katlego ye botse (Pilgrim
le McAllister, 1968:63). Mo letlakaleng la masomepediseswai ba bolela go re babadi
ba bagolo ba ipshina ka dipuku tSa Heilein, e lego yo mongwe wa bangwadi ba pele
ba dikanegelo tSa saense tSa baSemane le banenyana. Mohlala ke dipuku tSa Jules
Verne, magareng ga tSona go From the Earth to the Moon’ (1865) le tSe dingwe.
Le ge di be di ngwaletSwe batho ba bagolo, lehono di tSewa go ba tSa motheo wa

kgonthe wa dikanegelo tSa bafsa.

Go rumeng dikgopolo tSa borateori bao, Robert ka go Bator (1983:288-289) o bolela
gore karolo ye kgolo ya nonwane ya saense ga e bolele ka saense eupsa e bolela

ka mehlolo/ maleatlala. Efela go tSe dingwe tSe kaone, maleatlala le saense di a

tsenelana. Ke tSe bonolo le ge mohutangwalo wo ka bowona o se bonolo. Tokologo

le sekgoba ke moreromogolo wa kanegelo ye.

3.11.1 Kakaretso

Nonwane ya saense ke ye nngwe ya legoro la dinonwanekakanywa yeo e theilwego
godimo ga dikgonagalo tSeo di sego tSa tiiSeletSwa. E na le bokgoni bja go godisa
boikgopolelo, go akanya le bokgoni bja go fetola menagano ya bao ba di balago. Di
godiSa tSwetSopele ya go goga Sedi ya dikgopolo tSa babadi. Go kopanywa ga

tshegiso le dintlha tSa saense go thabiSa bafsa.

3.12 NONWANE YA PAPADI (‘'SPORTS FICTION’)

Go ya ka Donelson le Nilsen (1989:228) nonwane ya papadi e amantShwa le bafsa.
Ka wa bona wa go ja bogobe, ba bolela gore ke go tloga bogologolo lefaseng la
Bagerika fao batho ba bagolo le bana ba bego ba laetSa kgahlego ye kgolo
dipapading tSa diolimphiki (‘Olympic Games’) le go bagale ba dipapadi (‘spots
heroes’); mola ka go le lengwe, go ya ka setSo sa Maamerika, dipapadi di

amantShwa le bafsa go feta mahlakore ka moka a bophelo.

Ka go realo ga go makatSe ge le lehono babogedi le bakgathatema ba tsebega
lefaseng ka bophara ka ge maikemisetSo a dinonwane tSa bjale, tefo ya tSona e le
go tuma. Ke ka fao bangwadi ba bantSi ba ngwalago ka boramabelo ba go tsebega,
katlego ya bona le go palelwa ga bona (Pilgrim le McAllister, 1968:63).

Ge ba tSwela pele gona letlakaleng leo ba oketSa ka go re bafsa bao ba
amantShwago le mohutangwalo wo ke basemane ka ge go lebeletSwe go gola ga
bona le diphetogo mebeleng ya bona, le gore go ya ka setSo sa Maamerika dipapadi
di sepelelana le maatla le bonna. Ka go realo mongwadi o swanetSe go tSea

matsapa go dira gore kanegelopapadi e be ya kgonthe.

Go gatela pele, Huck le Kuhn (1968:528-529) ba tiiSetSa bohlokwa bja dipapadi le
go bontSha tema yeo di e kgathago bophelong; le gore basemane ba dikreiting tSa
magareng (‘middle grades’) ke fao ba kgonago go bonagat$a bokgoni bja go bapala
le go boledisana ka ditiragalo tSa dipapadi fao dipuku gantsSi e lego mothopo wa
polediSano. Ka go realo ke maikarabelo a batswadi gotee le sekolo go hlohloletsa
bafsa go kgatha tema dipapading ka gore ntle le go itShidulla go dumelwa gore ke
mokgwa wa go ruta bafsa mekgwa le melao ya phadiSano. Go realo ke gore
dipapadi di thusa go tlisa kwano (tlemagano) le go efoga dikgohlano go SeditSwe

tShireletSo ya melao ya papadi.

Ke ka fao Sutherland le Hill (1972:471-473) ge ba bolela ka mohutangwalo wo ba
rego go nyakega peakanyo ye botse ya baanegwa go feta mehuta ka moka ya
dikanegelonnete; mongwalelo wo mobotse go e fa boleng kudu ka ge go se
phapano ye kaalo ge go beakanywa le gore gant$i sebaka ke se sennyane go

hlaloSa morero.

Go ruma dikgopolo tSa borateori bao, Carlsen (1980:65) o bolela gore dipuku tSeo
di fetoletSwego di dira gore bafsa ba be le kweSiSo ya go swana lefaseng ka
bophara; ka ge di aba tsebo yeo e phatlaletSego. Ka fao ke moSomo wa barutisi
gammogo le bokgobapuku go hlohloletSa bafsa go bala diphetolelo gore ba be le
kwesiso yeo e tsomegago ya ditSo tSa batho ba bangwe. Ka gona go bohlokwa go
ba hlaolela dipuku tSa bjale (‘contemporary books’) gore babadi ba bafsa ba efoge

tShalelonthago (go ba le seswant$ho sa kgale) ka ga ditSo tSe dingwe.

3.12.1 Kakaretso

Ka kakaretSo kanegelo ya papadi e amantShwa le bafsa go feta mahlakore ka moka
a bophelo. Di Soma bjalo ka mothopo wa polediSano go ruta bafsa mekgwa le melao
ya phadiSano, go tliSa kwano le go efoga dikgohlano go SeditSwe tShireletSo ya

melao ya papadi.

Bjale ge mehuta ya dikanegelo tSa bafsa ka moka e ahlaahliwe, go yo latela kgaolo
ya bone fao go tlogo SetSwa dikanegelo tSa bana/ bafsa go nepiswa tSeo di lego

gona polelong ya Sepedi.

3.12.2 KakaretSomoka

Kgopolo ya kanegelo ya bafsa e lebane le dingwalo tSe di loketSego go balwa ke
barutwana ba mphato wa seswai go fihla go wa lesome. Di bolela ka mathata a
bafsa; ke go re, ditlhohlo t8eo bafsa ba lebanego le tSona go magato ka moka a go
gola ga bona. Boitshwaro, ditumelo le dikgahlego tSa setShaba e be e le yona

kgwekgwekgolo ya dikanegelo tSe.

Padi ya bafsa e tSweletSe bjalo ka makgoladitsela bongwading bja mohutangwalo
wo, ka nepo ya go tloSa ditshitiSo, le go diriSa polelo ntle le mapheko. Tabakgolo
dikanegelong tSa bafsa ke go swantSha bophelo bjalo ka selo se sebotse gore bafsa

ba bo hlologele; gape di ba lemosa go Siroga mathata a bophelo.

Mahlalagading ke koket$o ya nako ya bjana, nako ye bohlokwa ya kgolo go fihla ge
ngwana a yo ba motho yo mogolo. Lereo la padinyana le rotogile e le go nepiSa
dikanegelo tSa bafsa bao. Di hlamilwe go tSwa dikanegelong tSa boitshwaro le tSe
dingwe. Ye ke nako yeo dipuku di lego bohlokwa bjalo ka mothopo wa tsebo, go

godiSa maitemogelo.

uuuuuuuuuuuuuuuuuuuuuuu

Kanegelo ya bafsa ba bagolwane, e hlamilwe go tSwa dikanegelong tSa bana, batho
ba bagolo le tS8a mahlalagading, gomme ya bitSwa ‘Padi ya bafsa ba bagolo’; morero

wa yona e le go tSweletSa dinyakwa tSa bafsa.

KGAOLO YA BONE

4.1 TEKODISISO YA KANEGELO YA BAFSA (BA BANNYANE)

4.1.1 Matseno

Mo kgaolong ya bone go yo lekodiSiSwa kanegelo ya bafsa ba bannyane. Go tlo
tsinkelwa ka go tsenelela kanegelo ya Peolane e etela maSakeng a diphoofolo ya
Ramaila (1969). KgoboketSo ya dikanegelo ye e tsebjago ka la Mahlontebe (x) ya

Madiba le ya Padiso (1931) ye e hlamilwego ke Schwellnus, di tlo ba t$a tlaleletSo.

Go bala go thoma gae, ge batswadi ba balela bana ditaba tSe di ba kgahlago. Ditaba
tSa go kgahlisa ke tSeo di nago le maatlakgogedi gore bana le bona ba be le
kgahlego ya go duma go bala. Ba swanetSe go rutwa go bala e sa le ba bannyane;
ke go re, go tloga dikreiting tSa tlase, tSa ‘R’ go ya go kreiti ya bobedi. Ba swanetse
go balelwa ditaba tSa go ba hlohleletSa gore le bona ba dume go ipalela. Go ithuta

go bala mola motho a SetSe a godile go na le mathata a a rilego.

Bjale go tlo thongwa ka go lekodiSisa kanegelo ya Peolane e etela maSakeng a

diphoofolo. Dikgoro di tlo bulwa ka go ala kakaret$o ya ditaba tSeo ka boripana.

4.2 KAKARETSO YA DITABA TSA PEOLANE E ETELA MASAKENG A
DIPHOOFOLO

Dipeolane le maebarope e be e le baagiSane. Bobedi bjo bo be bo hlokometSe
mafotwana a tSona ka go a fepa le go a SireletS8a. Morago ga gore sepekwa se
bolaye batswadi ba peolane, leebarope la pholo la tSea maikarabelo a go fepa le go
godiSa bana ba peolane. Bana ba peolane ge ba SetSe ba godile, leebarope la
swarwa la iSwa merakeng ya diphoofolo (kgolegong) kua Tshwane. Ke ka fao go
bonwago peolane e emaema, e nyakana le leebarope go fihlela e le hwet3a le

golegilwe; ya loga maano a go le lokolla, tSa boela bohle gae, dithabeng.

4.3 TSHEKASEKO YA PEOLANE E ETELA MASAKENG A DIPHOOFOLO.

Kanegelo ye e lebane le lefase la tokologo - lefase la kwelobohloko. Padi ye e
dirisitSwe bjalo ka sekai (seswantsho). Sekai ke lentSu (goba sekafoko) le le kayago
goba le Supago selo se se itSego. Lona lentSu leo ga le na kamano le selo seo se

swantShwago. Abrams (1988:184) o hlalo$a sekai ka go re:

The term symbol, is applied only to a word or phrase that signifies
an object or event which in turn signifies something, or has a

range of reference, beyond itself.

Sekai ga se bolele taba thwi. molaetSa wa sona o iphihlile. Ke ka lebaka leo
Makgopa (1996:7) a rego:

Sereti ga se bolele phatlalatSa gore selo sa go re se kaya, goba

go tsweletsa leina la selo se se kaiwago.

Polelo ya Makgopa e tiiSwa ke Serudu (1989:42) ge a re:

Ke lentSu, sekafoko goba lefoko leo le Supago se sengwe, ke go

re ge e le lentsu le ka ba le ditlhalo$o tse ntsi.

Ge go akaretSwa dikgopolo tSe go ka thwe sekai ke lentSu (sekafoko) leo tiriSo ya
lona e sa lemogwego gabonolo; le diriSwa go emela se sengwe, nepo e le go utolla

tlhaloSo ye e tseneletdego, ye e bego e sa letelwa.
Bjale go tla lekodisiswa ka mo sekai se diriSitSwego ka gona mo kanegelong ye.
Diphoofolo tSe di diriSitSwego bjalo ka baanegwa mo kanegelong ye, di emetSe

batho ba nama. Peolane ke molwelatokologo wa batho bao ba gateletSwego.
Diphedi tSeo — diphoofolo le dinonyana — di emetSe bagatelelwa. MaSaka ao di

hlahletSwego ka go ona, a emetSe kgolego. Go ka thwe, diphedi tSeo di bjalo ka
batho bao ba fentSwego, ba ba fetogilego makgoba. Leebarope leo go bolelwago
ka lona, ke lekgoba le bohlokwa gare ga baanegwa bao ka moka. Lebaka le le
hlolago leeto leo la peolane, ke go timelela ga lona leebarope leo. Ke ka lebaka leo
go lego bohlokwa gore le hwetSwe, le lokollwe. Ka gona go ka thwe ditaba tSa
kanegelo ye di lebane le bophelo. Ga se ditaba tSeo di bolelago ka

diphoofolo/dinonyana fela; di utolla bophelo bja nnete, le mathata a bjona.

4.3.1 Tokologo yaleebarope

Tharollo ya bothata bja kanegelo ye ke tokologo ya leebarope. Peolane e tSwele
lesolo la go hwetSa le go lokolla leebarope. PotSiSo ke gore leebarope le lokollwe
bjang. Mongwadi o diriSa mobu bjalo ka thekniki, go lokolla leebarope. Mobu ke
sefofi sa go ba le bohloko bja go tsenelela. Molongwakemobu, a ka namela thaba

ka lebelo, a sa lemoge.

Peolane e utolotSe leSaka leo leebarope le hlahletSwego ka go lona. E kgopela
mobu thu$o go lokolla leebarope. Mobu o loma mofepi wa dinonyana, a lebala go
tswalela mojako, a tlogelela ka lebelo a itShatSharela. Ka ge leebarope le be le SetSe
le seboditSwe ka mathaithai a, la tSwa, la ipha naga.

Tiragalo ye e bohlokwa, gomme e tsoma tlhaloSo ye e tseneletSego. Ke ditaba tSe

pedi tSe di utollwago mo:

o Mofepi o longwa ke mobu, o a itShatSharela.

o Leebarope le rutlomologa ka leSakeng, le a tShaba.

Ditiragalo tSe ga di na kamano. Ge mongwadi a di amantSha di tswala se sengwe
se sefsa seo se bego se sa letelwa, e lego tokologo ya leebarope. Ka gona, thekniki
ye e diriSitSwe ka mokgwa wa tshegiso. Ke go re, go longwa ga mofepi ke mobu go

tswala tokologo ya leebarope.

4.3.2 Tebanyo ya mongwadi

Bohlokwa bja kanegelo ya bafsa bo ithekgile ka tebanyo ya mongwadi. Kanegelo e
swanetSe go tlogelela bafsa taba ye bohlokwa kgodiSong ya bona. Ke mo bohlokwa
bja tebanyo ya mongwadi bo bonagalago gabotse. Groenewald (1991:22) o hlalosa

tebanyo ya mongwadi ka go e lebanya le moko wa ditaba ka gore o re:

Yona tebanyo yeo e amana le moko wa ditaba. Mongwadi o
lebant$ha tSe di hlaloSwago le tebanyo ya gagwe go tswetsa pele

moko wa ditaba.

Polelo ya Groenewald e tlatSwa ke Mojalefa (1995:81) ge a re:

Moko woo wa ditaba o lebane le tebanyo; ke tebanyo ya

mongwadi. O na le se a se lebantSego ge a tlo ngwala puku.

Ge go akaretSwa dikgopolo tSa borateori ba go ka thwe tebanyo ke seo se
gapeletS8ago mongwadi ge a tlo ngwala puku, gomme o nyaka go se tlogelela

mmadi. Ke molaet8a wa puku yeo.

Kanegelo ya bafsa e tSweletSa molaetSa wo o kgathago tema ye bohlokwa
kgodiSong ya mofsa. MolaetSa wo o ba bjalo ka lebadi le le ka se phumogego
kgopolong ya mofsa. O dula o le monaganong wa gagwe, gomme le yena a

phegelele go phela ka wona mokgwa woo.

Mo kanegelong ye, mongwadi o atlegile go gorosa taba ye Sakeng. Tebanyo ya
mongwadi e lebane le polelo ye e rego: moruswana ge o tshela lefao o eletSa wo
mongwe. A ke mantSu a leribiSi letSatSing la kamogelo ya leebarope. Ge mongwadi
a hlalosa letSatsi leo la lethabo o re:

Peolane ya thaba ge leebarope le lokologile, gomme mobu le
peolane le leebarope ba boela dithabeng bohle ba thabile. Ya ba
monyanya wo mogolo ge ba fihlile gae. Le mebu ya laletSwa go
tla go bona Malome Leebarope ge a gorogile. Ya thaba le

dinonyana tSe di laleditSwego (letl.28).

Ka kanegelo ye mongwadi o ruta bafsa go leboga. MolaetSa wo, o goroSwa ka go
diriSa peolane. Ka morago ga go bolawa ga batswadi peolane e SetSe kgakanegong.
Bjalo ka tShuana ye nngwe le ye nngwe, ya phela ka fase ga motswadi o Sele, e

lego leebarope.

Bophelong leeba le emetSe khutSo, bonolo le kwelobohloko. Ka fao, peolane e
godiSwa ka fase ga kgodiso ye borutho ya kwelobohloko. Yona nakong yeo,

motswadi yo botho, o a swarwa a iSwa leSakeng la diphoofolo.

4.4 TLHAMEGO YA KANEGELO YA BANA BA BAFSA

Matlakaleng a a fetilego go boletSwe ka kokwane ye bohlokwa ya kanegelo ya
bafsa, e lego molaetSa. Bjale go yo lekodiSiSwa tlhamego ya yona. Go phetha

modiro wo go tlo hlokomediSiSwa lenaneo le le latelago:

o TiriSo ya diswantSho

o PoeletSo

o Fonte

o Kgetho le tthamego ya mafoko

o Polelo le mongwalelo

4.4.1 TiriSo ya diswantsho

Sengwalo sa bana ba bafsa ga se sengwalo sa go kgotsofatSa ditsebe fela. Se
tlamegile go kgotsofatSa le mahlo. Bana ba ipshina ge ba laodiSetSwa ditaba tSeo

ba di bonago. Ke ka lebaka leo Kgatla (2007:90) a rego:

Ditaba di swanetse go kwewa ge di bolelwa, gape ditiragalo tse

di tSweletswago ke ditaba tSeo, di bonwe ka mahlo.

Ke ka lebaka leo go thwego bana ba bannyane ba ithuta ka go bala le ka go dira.
Ntlha ye ke yona ye e tiiSetSago bohlokwa bja tiriSo ya diswantsho dingwalong t$a

bana.

Ditaba tSa bana ga se t3e dintSi. Boati bja tSona bo tletSe ka diswantsho. Se
bohlokwa ke gore diswantSho e be tSe dikgolo, le ka mebala ya go taga. Polelo yona

e swanet$e go ba ye bonolo.

Bjale go yo tsinkelwa ka mo kokwane ye ya diswantSho e diriSitSwego ka gona mo
kanegelong ya Peolane e etela maSakeng a diphoofolo. Go fahlela dikgopolo ka go
tsenelela go tlo tsopolwa mehlala ye mengwe go tSwa dikanegelong tSa Madiba le

Schwellnus.

TiriSo ya diswantsho kanegelong ye ga e noSe mmadi meetse a kgolwa. Sa pele,
kgetho ya diswantSho yona e a kgotsofatSa. Kanegelo e arotSwe ka dikarolwana tSe
lesometharo. Ye nngwe le ye nngwe e fahletSwe ka diswant$ho, le gona tSa maleba.

Le ge go le bjalo go na le mafokodi a a rilego, e lego:

o Bjo bo lebanego le bogolo.
o Bjo bo lebanego le ponagalo.

o Bjo bo lebanego le mebala.

Ge diswantsSho tSe di bapetSwa le tSa Madiba go lemogwa phapano mabapi le

bogolo le ponagalo ya tSona. Bogolo bja tSa Madiba ga bo sodiSe. Di ka hlohleletSa
boipshino baneng.

Katse (letl.12) Mps3a (letl.20) Kgogo (letl.30)

Bana (letl.32)

Ntlha ya tiriSo ya mebala ya go taga e tSweleditSwe ka bokgwari ke Kgatla le ba
bangwe (1998:8) pukwaneng ya Sediba sa thuto, PadiSo Mphato 1 (letl.9). Le ge e

se kanegelo, ke mohlala wo mobotse wa tiriSo ya mebala diswantShong. Mehlala:

mma koko rakgolo

Ntlha ye ya (mebala ya go taga), e sa gatelelwa ke Magona le Mhlophe (2005:7) go
tSwa kanegelong ya bona, Ke duma ge nkabe ke na le maphego, Kreiti ya I, ka go

tSweletSa mohlala wo:

(letl.7)
BontSi bja diswantsho t8a dikanegelo tSa Ramaila tSona ke tSe dinnyane ka kudu.
Go tlaleletSa moo, ga di bonale gabotse. Ka gona, ga se tSeo<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>